
Монгол Улсын Их Хурлын 2021 оны хаврын ээлжит чуулганы 
Хууль зүйн байнгын хорооны 3 дугаар сарын 24-ний өдөр 
/Лхагва гараг/-ийн хуралдааны товч тэмдэглэл
 
Хууль зүйн байнгын хорооны дарга С.Бямбацогт ирц, хэлэлцэх асуудлын дарааллыг танилцуулж, хуралдааныг даргалав.
 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Хууль зүйн байнгын хорооны дарга С.Бямбацогт, Улсын Их Хурлын гишүүн Ш.Адьшаа, Н.Алтанхуяг, Ц.Мөнхцэцэг, Х.Нямбаатар, Б.Пүрэвдорж, Ш.Раднаасэд, Ж.Сүхбаатар, Д.Цогтбаатар нар “Их эзэн Чингис хаан” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.
 


Хуралдаанд ирвэл зохих 19 гишүүнээс 15 гишүүн цахим хуралдааны программын ирцэд бүртгүүлж, 78.9 хувийн ирцтэйгээр хуралдаан 09 цаг 19 минутад Төрийн ордны “Их эзэн Чингис хаан” танхимд эхлэв. 
 

Эмнэлгийн чөлөөтэй: Н.Учрал.
Нэг.Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Хууль зүйн туслалцааны төвийн захирал А.Оюунчимэг нар “Их эзэн Чингис хаан” танхимаас оролцов. 
 
Хуралдаанд Улсын Их Хурлын Тамгын газрын Хууль, эрх зүйн газрын Эрх зүйн дүн шинжилгээний хэлтсийн ахлах зөвлөх Г.Золжаргал, мөн газрын  Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Хяналт шалгалт, үнэлгээний газрын Төсвийн хяналт, шинжилгээний хэлтсийн референт Б.Галсанбат нар байлцав. 

Төслийн үзэл баримтлалын талаар илтгэлийг Улсын Их Хурлын гишүүн,  Хууль зүй, дотоод хэргийн сайд Х.Нямбаатар танилцуулав.

Төслийн үзэл баримтлалын талаар Улсын Их Хурлын гишүүн Н.Алтанхуяг, Ц.Сандаг-Очир, Ш.Адьшаа, Ц.Мөнхцэцэг нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга Б.Баасандорж, Хууль зүйн туслалцааны төвийн захирал А.Оюунчимэг нар “Их эзэн Чингис хаан” танхимаас хариулж, тайлбар хийв.

Улсын Их Хурлын гишүүн Ц.Мөнх-Оргил, Н.Алтанхуяг, Ц.Мөнхцэцэг, Ж.Сүхбаатар нар үг хэлэв.
 
С.Бямбацогт: Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  7
Бүгд:


16
56.3 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Ц.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 10 цаг 06 минутад хэлэлцэж дуусав.
 
Хоёр.Хүний эрх хамгаалагчийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Д.Цогтбаатар 2020.05.07-ны өдөр өргөн мэдүүлсэн, анхны хэлэлцүүлэг/ 
 
Хэлэлцэж буй асуудалтай холбогдуулан Хүний эрхийн Үндэсний Комиссын гишүүн бөгөөд даргын албан үүргийг түр орлон гүйцэтгэгч Ж.Хунан, Хүний эрхийн Үндэсний Комиссын гишүүн Б.Энхболд нар “Их эзэн Чингис хаан” танхимаас оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Эрх зүйн дүн шинжилгээний хэлтсийн ахлах зөвлөх Г.Золжаргал, мөн газрын  Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Хяналт шалгалт, үнэлгээний газрын Төсвийн хяналт, шинжилгээний хэлтсийн референт Б.Галсанбат нар байлцав. 
 
Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Ц.Мөнхцэцэг танилцуулав.
 
Ажлын хэсгийн санал, дүгнэлттэй холбогдуулан Улсын Их Хурлын гишүүн Н.Алтанхуягийн тавьсан асуултад Хууль зүйн байнгын хорооны дарга С.Бямбацогт, хуулийн төсөл санаачлагч, Улсын Их Хурлын гишүүн Д.Цогтбаатар нар хариулж, тайлбар хийв. 
 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Хүний эрх хамгаалагчийн эрх зүйн байдлын тухай хуулийн төслийг зүйл бүрээр хэлэлцэж, ажлын хэсгээс гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.

Төслийн 2, 4, 8 дугаар зүйлтэй холбогдуулан Улсын Их Хурлын гишүүн Ш.Раднаасэд, Ш.Адьшаа, Д.Цогтбаатар, Ж.Ганбаатар нарын тавьсан асуултад ажлын хэсгийн ахлагч, Улсын Их Хурлын гишүүн Ц.Мөнхцэцэг хариулж, тайлбар хийв.
 
С.Бямбацогт: 1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:
 
 “1.1.Энэ хуулийн зорилт нь хүний эрх хамгаалагчийн эрх зүйн байдлыг тодорхойлох, хөхиүлэн дэмжих, хүндэтгэх, хамгаалах, үйл ажиллагаа явуулах нөхцөлөөр хангах, хамтран ажиллах, Хүний эрх хамгаалагчийн хорооны бүтэц, зохион байгуулалт, үйл ажиллагаатай холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан: 

  7
Бүгд: 


16
56.2 хувийн саналаар дэмжигдлээ.
 
2.Төслийн 2 дугаар зүйлийн 2.1 дэх хэсгийн “Үндсэн хууль,” гэсний дараа “Монгол Улсын Хүний эрхийн Үндэсний Комиссын тухай хууль” гэж нэмж, 3 дугаар зүйлийн 3.1 дэх хэсгийн “нутаг дэвсгэрт үйл ажиллагаа явуулж байгаа” гэснийг “нутаг дэвсгэрт хүний эрх хамгаалах үйл ажиллагаа явуулсан, явуулж байгаа” гэж, “тодорхойлно.” гэснийг “зохицуулна.” гэж өөрчлөх гэсэн саналыг дэмжье гэсэн санал хураалт явуулъя.
 
Төслийн 2 дугаар зүйлтэй холбогдуулан Улсын Их Хурлын гишүүн Ш.Раднаасэд, Ш.Адьшаа нарын тавьсан асуултад ажлын хэсгийн ахлагч, Улсын Их Хурлын гишүүн Ц.Мөнхцэцэг хариулж, тайлбар хийв.
 
Зөвшөөрсөн: 
  8
Татгалзсан: 

  7
Бүгд: 


15
53.3 хувийн саналаар дэмжигдлээ.
 
3.Төслийн 3 дугаар зүйлд доор дурдсан агуулгатай 3.2 дахь хэсгийг нэмэх:
 
“3.2.Гадаад улсын нутаг дэвсгэрт хүний эрх хамгаалах үйл ажиллагаа явуулсан Монгол Улсын иргэний эрх зүйн байдлыг Монгол Улсын олон улсын гэрээний дагуу зохицуулна.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
11
Татгалзсан: 

  4
Бүгд: 


15
73.3 хувийн саналаар дэмжигдлээ.
 
4.Төслийн 4 дүгээр зүйлийг доор дурдсанаар өөрчлөн найруулах:
 
“4 дүгээр зүйл.Хуулийн нэр томьёоны тодорхойлолт
 
4.1.Энэ хуульд хэрэглэсэн дараах нэр томьёог доор дурдсан утгаар ойлгоно:
 
4.1.1.“хүний эрх хамгаалагч” гэж ганцаараа, эсхүл бусадтай эвлэлдэн нэгдэж, хүний эрх хамгаалах үйл ажиллагаа явуулж байгаа, түүнд оролцож байгаа хүнийг; 
 
4.1.2.“хүний эрх хамгаалах үйл ажиллагаа” гэж хүний эрх, эрх чөлөөг хөхиүлэн дэмжиж, хүний эрх, эрх чөлөөг зөрчсөн үйлдэл, эс үйлдэхүйн эсрэг хүчирхийллийн бус, тайван аргаар үзэл бодлоо илэрхийлж, олон улсын эрх зүйн нийтээр хүлээн зөвшөөрсөн хэм хэмжээ, зарчмыг хүндэтгэж, хүний эрхийг хамгаалах;
 
4.1.3.“хүний эрх хамгаалагчийн эрхийг хамгаалах” гэж төр, хүн, хуулийн этгээд, тодорхой ашиг сонирхлоор нэгдсэн аливаа этгээдийн зүгээс хүний эрх хамгаалагчийн эрх, эрх чөлөөг зөрчихөөс урьдчилан сэргийлэх, таслан зогсоох, зөрчигдсөн эрхийг сэргээн эдлүүлэх, учирсан хохирлыг нөхөн төлүүлэхэд чиглэгдсэн төрийн байгууллагын үүргийг;
 
4.1.4.“хүний эрх хамгаалагчийн эрхийг хүндэтгэх” гэж төрийн байгууллага хүн, хуулийн этгээд хүний эрх хамгаалагчийн хууль ёсны үйлдлийг таслан зогсоохгүй, саад учруулахгүй, эсхүл эрх, эрх чөлөөнд нь хууль бусаар халдахгүй байх үүргийг;
 


4.1.5.“хүний эрх хамгаалагчийн эрхийг зөрчих” гэж Хүний эрх хамгаалах үйл ажиллагаатай нь холбогдуулан хүний эрх хамгаалагчид болон түүний гэр бүлийн гишүүн, асран хамгаалагч, хамтран амьдрагч, төрлийн хүн, хууль ёсны төлөөлөгчийг аливаа хэлбэрээр доромжлох, гүтгэх, худал мэдээлэл тараах, ялгаварлан гадуурхах, үйл ажиллагааг нь дэмжихгүй байхыг уриалах, албадах, хүч хэрэглэх, хүч хэрэглэхээр заналхийлэх, мөрдөж мөшгөх, амь нас, эрүүл мэнд, эд хөрөнгөнд нь гэм хор учруулах үйлдэл, эс үйлдэхүйг;
4.1.6.“эрсдэлийн үнэлгээ” гэж хүний эрх хамгаалагчид болон түүний гэр бүлийн гишүүн, асран хамгаалагч, хамтран амьдрагч, төрлийн хүн, хууль ёсны төлөөлөгчид учирч буй аюул, эрсдэлийн түвшнийг тодорхойлсон дүгнэлтийг.” гэсэн саналыг дэмжье гэсэн санал хураалт явуулъя.
 

Төслийн 4 дүгээр зүйлтэй холбогдуулан Улсын Их Хурлын гишүүн Ш.Раднаасэдийн тавьсан асуултад ажлын хэсгийн ахлагч, Улсын Их Хурлын гишүүн Ц.Мөнхцэцэг хариулж, тайлбар хийв. 
 
Зөвшөөрсөн: 
  9
Татгалзсан: 

  7
Бүгд: 


16
56.2 хувийн саналаар дэмжигдлээ.
 
5.Төслийн 5 дугаар зүйлийг доор дурдсанаар өөрчлөн найруулах:
 
“5 дугаар зүйл.Хүний эрх хамгаалагчийн үйл ажиллагааны 
    үндсэн зарчим
 
5.1.Хүний эрх хамгаалагч үйл ажиллагаандаа дараах зарчмыг баримтална:
 
5.1.1.Үндсэн хууль, бусад хуулийг сахин биелүүлэх; 
5.1.2.шударга, хүнлэг ёсыг эрхэмлэх;
5.1.3.авлига, ашиг сонирхлын зөрчлөөс ангид байх;
5.1.4.ялгаварлан гадуурхахгүй байх;
5.1.5.бусдын нэр төр, алдар хүнд, эрх, хууль ёсны ашиг сонирхлыг хүндэтгэх.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
11
Татгалзсан: 

  5
Бүгд: 


16
68.8 хувийн саналаар дэмжигдлээ.
 
6.Төслийн ХОЁРДУГААР БҮЛГИЙН гарчгийн “ХАМГААЛАГЧИЙН ЭРХ,” гэсний дараа “САНХҮҮЖИЛТ,” гэж нэмэх гэсэн саналыг дэмжье гэсэн санал хураалт явуулъя.
 
Зөвшөөрсөн: 
11
Татгалзсан: 

  5
Бүгд: 


16
68.8 хувийн саналаар дэмжигдлээ.
 
7.Төслийн 6 дугаар зүйлийн 6.1.1 дэх заалтын “хамгаалахад” гэснийг “хамгаалах үйл ажиллагаа явуулах, сайн дураар” гэж, 6.1.2 дахь заалтын “таниулах, тэдгээрийг” гэснийг “олон нийтэд таниулах,” гэж өөрчилж, төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах:
 
“6.1.Хүний эрх хамгаалагч дараах бүрэн эрхтэй:” гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  6
Бүгд: 


16
62.5 хувийн саналаар дэмжигдлээ.
 
8.Төслийн 6.1.5 дахь заалтыг доор дурдсанаар өөрчлөн найруулах:
 
“6.1.5.хүний эрх хамгаалах үйл ажиллагаа явуулдаг үндэсний болон гадаад улсын, бүс нутгийн болон олон улсын байгууллагатай харилцах, хамтран ажиллах;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  6
Бүгд: 


16
62.5 хувийн саналаар дэмжигдлээ.
 
9.Төслийн 6 дугаар зүйлийн 6.1.7 дахь заалтыг доор дурдсанаар өөрчлөн найруулах:
 
“6.1.7.хуулийн дагуу нууцад хамааруулснаас бусад мэдээллийг хүний эрх, эрх чөлөөг хамгаалах зорилгоор төрийн байгууллага, хуулийн этгээдээс хуульд заасан аргаар хайх, олж авах, хэвлэн нийтлэх, хадгалах, бусадтай хуваалцах;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  4
Бүгд: 


14
71.4 хувийн саналаар дэмжигдлээ.
 
10.Төслийн 6 дугаар зүйлийн 6.1.9 дэх заалтын “үүнийгээ хүлээн зөвшөөрүүлэхэд нөлөөлөх,” гэснийг, 6.1.10 дахь заалтын “төрийн үйл хэрэгт оролцох,”, “шүүмжлэх,”, “зөвлөмж хүргүүлэх,” гэснийг, 6.1.13 дахь заалтын “хэрэг хянан шийдвэрлэх ажиллагаа” гэснийг, мөн зүйлийн 6.1.4, 6.1.14, 6.1.15, 6.1.18 дахь заалтыг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  4
Бүгд: 


14
71.4 хувийн саналаар дэмжигдлээ.
 
11.Төслийн 6 дугаар зүйлийн 6.1.6, 6.1.16 дахь заалтыг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 
12.Төслийн 6 дугаар зүйлийн 6.1.11 дэх заалтын “этгээдийн” гэсний дараа “бичгээр гаргасан” гэж, 6.1.12 дахь заалтын “үйлдлийн талаар” гэсний дараа “холбогдох олон улсын гэрээнд заасан журмын дагуу” гэж нэмж, 6.1.13 дахь заалтын “олон улсын холбогдох хэм хэмжээг” гэснийг “Монгол Улсын олон улсын гэрээг” гэж, 6.1.17 дахь заалтын “сэтгэл санааны болон бодит хохирлоо” гэснийг “эдийн болон эдийн бус хохирлоо хуульд заасан журмын дагуу” гэж өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  4
Бүгд: 


14
71.4 хувийн саналаар дэмжигдлээ.
 
13.Төслийн “ХОЁРДУГААР БҮЛЭГ”-т доор дурдсан агуулгатай 7 дугаар зүйл нэмэх:
 
“7 дугаар зүйл.Хүний эрх хамгаалагчийн үйл ажиллагааны санхүүгийн ил тод, нээлттэй байдал.
 
7.1.Хүний эрх хамгаалагчийн үйл ажиллагаа явуулахтай холбогдсон аливаа санхүүгийн нөөц, эх үүсвэр ил тод, нээлттэй байх бөгөөд санхүүгийн нөөц дараах эх үүсвэрээс бүрдэнэ:


7.1.1.хуульд өөрөөр заагаагүй бол хүн, хуулийн этгээдээс өгсөн хандив, тусламж;
 


7.1.2.хуульд заасны дагуу төрөөс үзүүлсэн мөнгөн болон бусад хэлбэрийн санхүүгийн дэмжлэг;
 
7.1.3.хууль тогтоомжоор хориглоогүй бусад эх үүсвэр.
 
7.2.Хүний эрх хамгаалагчийн үйл ажиллагааны санхүүжилтэд дараах нөөц, эх үүсвэрийг хориглоно: 
 
7.2.1.Гадаад улсын тусгай албад, түүний халхавч байгууллага болон үндэсний эв нэгдлийг бусниулах, мөнгө угаах, террорист болон экстремист үйл ажиллагаа явуулдаг, санхүүжүүлдэг байгууллага, хувь хүнээс, эсхүл хандивлагч нь тодорхойгүй санхүүжилт авахыг хориглоно;
 
7.2.2.хуулиар зөвшөөрснөөс бусад аргаар санхүүгийн нөөц, эх үүсвэрийг хайх, хүлээн авах, захиран зарцуулахыг хориглоно.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
11
Татгалзсан: 

  3
Бүгд: 


14
78.6 хувийн саналаар дэмжигдлээ.
 
14.Төслийн 7 дугаар зүйлийн 7.1.1 дэх заалтын “арга” гэсний дараа “хэрэглэж” гэж нэмж, мөн зүйлийн 7.1.2 дахь заалтын “алдар хүнд, нэр төрийг” гэснийг “үйл ажиллагааг” гэж, 7.1.3 дахь заалтын “хүний эрх, эрх чөлөөг үл хүндэтгэх, зөрчих” гэснийг “бусдын нэр төр, алдар хүнд, ажил хэргийн нэр хүндийг гутаах” гэж өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  4
Бүгд: 


14
71.4 хувийн саналаар дэмжигдлээ.

15.Төслийн Гуравдугаар бүлгийг доор дурдсанаар өөрчлөн найруулах:
 
“ГУРАВДУГААР БҮЛЭГ.ТӨРИЙН БАЙГУУЛЛАГА, 
АЛБАН ТУШААЛТАН, ХУУЛИЙН ЭТГЭЭДИЙН 
НИЙТЛЭГ ҮҮРЭГ
 
8 дугаар зүйл.Нийтлэг үүрэг
 
8.1.Төрийн байгууллага, албан тушаалтан, хуулийн этгээд хүний эрх хамгаалагчийн үйл ажиллагаанд дараах нийтлэг үүргийг хүлээнэ:
 
8.1.1.хүний эрх хамгаалагчийн эрхийг хүлээн зөвшөөрөх, зөрчихгүй байх;
 
8.1.2.үйл ажиллагаанд нь хүндэтгэлтэй хандах;
8.1.3.хүчирхийллийн бус, тайван аргаар үйл ажиллагаа явуулах боломж бүрдүүлэх; 
 
8.1.4.шаардлагатай мэдээллээр хангах;
8.1.5.хуульд заасан үндэслэлгүйгээр хүний эрх хамгаалагчид аливаа хэлбэрээр халдахгүй байх;
 
8.1.6.хүний эрх хамгаалагчийн үйлдлийг хамгаалах зохицуулалтыг байгууллагын дотоод журамд тусгаж, хэрэгжүүлэх, сургалт зохион байгуулах; 
 
8.1.7.хүний эрх хамгаалагчид халдсан тухай мэдээлэл, гомдлыг шийдвэрлэсэн хариуг бичгээр гомдол гаргагчид болон Хүний эрх хамгаалагчийн хороонд хүргүүлэх.
 
8.2.Цагдаагийн байгууллага хүний эрх хамгаалагчид халдсан халдлагыг таслан зогсоох, түүнийг өөрийнх нь зөвшөөрснөөр эсхүл энэ хуулийн 11.7-д заасан эрсдэлийн үнэлгээний дүгнэлтийг үндэслэн Гэрч, хохирогчийг хамгаалах тухай хуульд заасан журмын дагуу хамгаалалтад авна.
 
8.3.Хүний эрх хамгаалагчийн эрх зөрчигдсөн тохиолдолд хуулиар хариуцсан чиг үүргийн хүрээнд шаардлагатай арга хэмжээг шуурхай авч хэрэгжүүлнэ.” гэсэн саналыг дэмжье гэсэн санал хураалт явуулъя.
 
Төслийн 8 дугаар зүйлтэй холбогдуулан Улсын Их Хурлын гишүүн Д.Цогтбаатар, Ж.Ганбаатар нарын тавьсан асуултад Хууль зүйн байнгын хорооны дарга С.Бямбацогт, ажлын хэсгийн ахлагч, Улсын Их Хурлын гишүүн Ц.Мөнхцэцэг нар хариулж, тайлбар хийв.
 
Зөвшөөрсөн: 
  9
Татгалзсан: 

  5
Бүгд: 


14
64.3 хувийн саналаар дэмжигдлээ.
 
16.Төслийн 10 дугаар зүйлийг доор дурдсанаар өөрчлөн найруулах:
 
“10 дугаар зүйл.Хүний эрх хамгаалагчийн хороо
 
10.1.Хүний эрхийн Үндэсний Комиссын /цаашид “Комисс” гэх/  дэргэд хүний эрх хамгаалагчийн эрх зөрчигдсөн эсэх талаар дүгнэлт гаргах чиг үүрэг бүхий орон тооны бус Хүний эрх хамгаалагчийн хороо (цаашид “Хороо” гэх) ажиллана.
 
10.2.Комиссын Хүний эрх хамгаалагчийн асуудал эрхэлсэн гишүүн Хорооны дарга байх бөгөөд Хорооны үйл ажиллагааг нэгдсэн зохион байгуулалтаар хангаж ажиллана. 
 
 10.3.Хороо үйл ажиллагаагаа бие даан явуулах бөгөөд дараах чиг үүргийг хэрэгжүүлнэ:
 
10.3.1.хүний эрх хамгаалагчийн эрх зөрчигдсөн талаарх гомдол, мэдээллийг хүлээн авах;
 
10.3.2.гомдол мэдээллийн талаар нотолгоо, баримт, мэдээлэл цуглуулах;
 
10.3.3.хүний эрх хамгаалагчийг хамгаалах хэрэгцээ шаардлагыг тодорхойлох, энэ хуулийн 11.7-д заасан эрсдэлийн үнэлгээ хийх;
 
10.3.4.эрсдэлийн үнэлгээнд үндэслэн гаргасан дүгнэлтийг Комисст хүргүүлэх;
 
10.3.5.энэ хуулийн хэрэгжилт болон хүний эрх хамгаалагчийн нөхцөл байдалд хяналт шинжилгээ, судалгаа хийж, жил бүр Монгол Улс дахь хүний эрх, эрх чөлөөний байдлын талаарх илтгэлд тусгуулах;
 
10.3.6.гомдол, мэдээллийн сан бүрдүүлэх.
 
10.4.Хороо нь энэ хуулийн 10.2-т заасан даргаас гадна зургаан гишүүний бүрэлдэхүүнтэй байх бөгөөд энэ хуулийн 11.3-т заасан хоёр нэр дэвшигчийг шууд, бусад дөрвөн гишүүнийг ашгийн төлөө бус хуулийн этгээдийн төлөөллөөс нэр дэвшүүлэн, нээлттэй сонсголоор сонгон шалгаруулж, Комисс батламжилна.
10.5.Хорооны бүрэлдэхүүнийг томилохдоо жендэрийн тэнцвэртэй байдал болон үндэсний хэмжээнд идэвхтэй үйл ажиллагаа явуулж буй хүний эрх хамгаалагчийн олон талт төлөөллийг хангана.
 
10.6.Хорооны гишүүн үзэл бодлоо чөлөөтэй илэрхийлэх, үг хэлэх, хэвлэн нийтлэх, шашин шүтэх, эс шүтэх эрх, эрх чөлөөгөө эдлэхдээ өөрийн албан тушаалд хүндэтгэлтэй хандана.
 
10.7.Хорооны гишүүн улс төрийн намын гишүүнчлэлээс түдгэлзэнэ. 
 
10.8.Хорооны үйл ажиллагааны урсгал зардлыг Комиссын төсөвт тусгах бөгөөд Хорооны гишүүнд урамшуулал олгох журмыг Комисс батална.
 
10.9.Хорооны ажиллах журмыг Комисс батална.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан: 

  7
Бүгд: 


14
50.0 хувийн саналаар дэмжигдсэнгүй.
 
Улсын Их Хурлын гишүүн С.Бямбацогтын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
 
С.Бямбацогт: Улсын Их Хурлын гишүүн С.Бямбацогтын гаргасан горимын саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан: 

  5
Бүгд: 


14
64.3 хувийн саналаар горимын санал дэмжигдлээ.
 
С.Бямбацогт: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 
17.Төслийн 11 дүгээр зүйлийн 11.1 дэх хэсгийг доор дурдсанаар өөрчлөн найруулах:
 
“11.1.Ашгийн төлөө бус хуулийн этгээдийн төлөөллөөс Хорооны гишүүнд дараах шаардлагыг хангасан хүнийг нэр дэвшүүлнэ:
 
11.1.1.хүний эрхийг хамгаалах чиглэлээр үндэсний, эсхүл олон улсын хэмжээнд долоогоос доошгүй жил ажилласан туршлагатай;
 
11.1.2.хүний эрхийг хамгаалах олон улсын тогтолцоо, эрх зүйн хэм, хэмжээний талаар мэдлэг, туршлагатай;
 
11.1.3.сүүлийн таван жил улс төрийн намын удирдах албан тушаал эрхэлж байгаагүй.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан: 

  5
Бүгд: 


14
64.3 хувийн саналаар дэмжигдлээ.
 
18.Төслийн 11 дүгээр зүйлийн 11.3 дахь хэсгийн “Хүний эрхийн Үндэсний Комисс” гэснийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 

19.Төслийн 11 дүгээр зүйлийн 11.2 дахь хэсгийг доор дурдсанаар өөрчлөн найруулж, 11.2, 11.3 дахь хэсэг болгох:
 
“11.2.Хорооны гишүүнийг ашгийн төлөө бус хуулийн этгээдийн төлөөллөөс дараах үе шатаар сонгоно:
 
11.2.1.Комисс нь хууль зүйн асуудал эрхэлсэн төрийн захиргааны төв байгууллага, Комисс, Төрийн албаны зөвлөл, Жендэрийн үндэсний хороо, Комиссын дэргэдэх Иргэний нийгмийн зөвлөлийн төлөөллөөс бүрдсэн таван хүний бүрэлдэхүүнтэй ажлын хэсэг байгуулж, Хорооны гишүүнийг сонгон шалгаруулах ажлыг зохион байгуулах;
 



11.2.2.ажлын хэсэг Хорооны гишүүнд нэр дэвшигчийг сонгон шалгаруулах тухай зарыг хэвлэл мэдээллийн  хэрэгслээр 30 хоногийн хугацаанд нийтэд мэдээлэх;
 



11.2.3.ажлын хэсэг энэ хуулийн 11.2.2-т заасан хугацаа дууссанаас хойш ажлын гурван өдрийн дотор сонгон шалгаруулалтад бүртгүүлсэн нэр дэвшигчийн хувь хүний нууцад хамаарахаас бусад мэдээллийг Комиссын цахим хуудаст байршуулах; 
 



11.2.4.ажлын хэсэг энэ хуулийн 11.2.3-т заасан мэдээллийг байршуулснаас хойш 14 хоногийн дотор сонирхсон этгээд нэр дэвшигчээс асуух асуулт, саналыг хүлээн авах;
 



11.2.5.Ажлын хэсэг энэ хуулийн 11.1-д заасан шаардлагыг хангасан нэр дэвшигчийн талаар нээлттэй сонсгол зохион байгуулах;
 



11.2.6.Ажлын хэсэг нээлттэй сонсгол зохион байгуулснаас хойш ажлын 5 өдрийн дотор нууц санал хураалт явуулж, хамгийн өндөр оноо авсан нэр дэвшигчээс сул орон тоо гарсан гишүүний тоогоор Хорооны гишүүнээр сонгох.
 
11.3.Хорооны гишүүнийг сонгон шалгаруулах журмыг Комисс батална.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 
20.Төслийн 11 дүгээр зүйлийн 11.5 дахь хэсгийг доор дурдсанаар өөрчлөн найруулах:
 
“11.5.Хорооны гишүүнийг гурван жилийн хугацаагаар зөвхөн нэг удаа сонгоно.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 
21.Төслийн 11 дүгээр зүйлийн 11.6.3 дахь заалтын “гэмт хэрэг үйлдсэн нь шүүхээр тогтоогдсон” гэснийг “гэм буруутайд тооцож эрүүгийн хариуцлага хүлээлгэсэн шүүхийн шийдвэр хуулийн хүчин төгөлдөр болсон.” гэж, 11.7 дахь хэсгийн “Хороо боловсруулж, Хүний эрхийн Үндэсний Комиссоос баталж, мөрдүүлнэ.” гэснийг “Комисс батална.” гэж өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 

22.Төсөлд доор дурдсан агуулгатай 12 дугаар зүйл нэмэх:
 
“12 дугаар зүйл.Хүний эрх хамгаалагчийн хорооны нэгж
 
12.1.Хорооны гишүүнд туслах чиг үүрэг бүхий орон тооны нэгж ажиллах бөгөөд бүтэц, орон тоог Комисс батална.
 
12.2.Хорооны нэгжийн ажилтан төрийн захиргааны албан хаагч байна.
 
12.3.Хорооны нэгж нь Комиссын Тамгын газарт харьяалагдах бөгөөд зөвхөн энэ хуулийн 10.2-т заасан чиг үүргийг хэрэгжүүлнэ.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 
23.Төслийн 12 дугаар зүйлийг доор дурдсанаар өөрчлөн найруулах:
 
“12 дугаар зүйл.Хууль зөрчигчид хүлээлгэх хариуцлага
 
12.1.Энэ хуулийг зөрчсөн албан тушаалтны үйлдэл нь гэмт хэрэг, зөрчлийн шинжгүй бол Төрийн албаны тухай хуульд заасан хариуцлага хүлээлгэнэ.
 
12.2.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан: 

  5
Бүгд: 


14
64.3 хувийн саналаар дэмжигдлээ.
 
24.Төслийн 13 дугаар зүйлийн 13.1 дэх хэсгийг доор дурдсанаар өөрчлөн найруулах:
 
“13.1.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан: 

  5
Бүгд: 


14
64.3 хувийн саналаар дэмжигдлээ.
 
Хүний эрх хамгаалагчийн эрх зүйн байдлын тухай хуулийн төслийг зүйл бүрээр хэлэлцэж дууслаа. 
 
Монгол Улсын Их Хурлын чуулганы хуралдааны дэгийн тухай  хуулийн 39 дүгээр зүйлийн 39.21-д заасны дагуу ажлын хэсгийн гаргасан найруулгын саналаар санал хураалт явуулав.
 
С.Бямбацогт: 1.Төслийн 2 дугаар зүйлийн 2.1 дэх хэсгийн “эдгээр” гэсний өмнө “болон” гэж, 11 дүгээр зүйлийн 11.6.1 дэх заалтын “захиргааны,”, “тусгай” гэсний өмнө “төрийн” гэж нэмэх. 
 
2.Төслийн 6 дугаар зүйлийн 6.1.12 дахь заалтын “төрийн бус байгууллага, аж ахуйн нэгжийн” гэснийг “хуулийн этгээдийн” гэж, 6.1.13 дахь заалтын “ажиглалт хийх” гэснийг “ажиглагчаар оролцох” гэж, 7 дугаар зүйлийн 7.1.1 дэх заалтын “замаар” гэснийг “аргаар” гэж, 11 дүгээр зүйлийн 11.4 дэх хэсгийн “хүнийг” гэснийг “этгээдийг” гэж, “Хүний эрх хамгаалагчийг хамгаалах хорооны” гэснийг “Хорооны” гэж өөрчлөх. 
 
3.Төслийн 11 дүгээр зүйлийн 11.4 дэх хэсгийн “Хүний эрхийн Үндэсний” гэснийг хасах.
 
4.Төслийн талаарх саналын томьёолол дэмжигдсэнтэй холбогдуулан нэр томьёог жигдлэх, зүйл, хэсэг, заалтын дугаарыг нийцүүлж өөрчлөх гэсэн найруулгын саналуудыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 
Ажлын хэсгээс гаргасан найруулгын саналаар санал хурааж дууслаа.
 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж, ажлын хэсгээс гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
 
С.Бямбацогт: 1.Төслийн 1 дүгээр зүйлийн “хуульд” гэснийг “хуулийн 4 дүгээр зүйлд” гэж, “дараах хэсэг,” гэснийг “4.1.4 дэх” гэж өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  4
Бүгд: 


14
71.4 хувийн саналаар дэмжигдлээ.
 
2.Төслийн 2 дугаар зүйлийн “, 5.4 дэх” гэснийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  4
Бүгд: 


14
71.4 хувийн саналаар дэмжигдлээ.
 
3.Төслийн 3 дугаар зүйлийн “зүйлийн 21.2 дахь хэсэгт дараах” гэснийг “зүйлд доор дурдсан агуулгатай 21.2.4 дэх” гэж, мөн зүйлийн 21.2.4 дэх заалтын “мөрдөн байцаагч” гэснийг “мөрдөгч” гэж өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн: 
10
Татгалзсан: 

  4
Бүгд: 


14
71.4 хувийн саналаар дэмжигдлээ.
 

Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дууслаа. 
 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж, ажлын хэсгээс гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
 

С.Бямбацогт: 1.Төслийн 1 дүгээр зүйлийг доор дурдсанаар өөрчлөн найруулах:
 
“1 дүгээр зүйл.Зөрчлийн тухай хуулийн Тавдугаар бүлэгт доор дурдсан агуулгатай 5.20 дугаар зүйл нэмсүгэй:
 
“5.20 дугаар зүйл.Хүний эрх хамгаалагчийн эрх зүйн байдлын тухай хууль зөрчих
  
1.Хүний эрх хамгаалагчийг доромжлох, гүтгэх, үйл ажиллагааг нь дэмжихгүй байхыг уриалах, албадах арга хэрэглэсэн бол учруулсан хохирол, нөхөн төлбөрийг гаргуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.
 
2.Хүний эрх хамгаалагч нь хүчирхийллийн арга хэрэглэж, тайван бус аргаар үйл ажиллагаа явуулсан, явуулахыг уриалсан, хүний эрх хамгаалагчийн үйл ажиллагааг хувийн ашиг сонирхолд ашигласан, бусдын нэр төр, алдар хүнд, ажил хэргийн нэр хүндийг гутаасан бол учруулсан хохирол, нөхөн төлбөрийг гаргуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.”” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан: 

  6
Бүгд: 


14
57.1 хувийн саналаар дэмжигдлээ.
 
Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дууслаа. 
 
Байнгын хорооноос гарах санал, дүгнэлтийг Улсын Их Хурлын гишүүн Ц.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов.
 
Уг асуудлыг 11 цаг 25 минутад хэлэлцэж дуусав.
 
Гурав.Монгол Улсын Үндсэн хуулийн цэцийн гишүүнийг томилох тухай асуудал /Улсын дээд шүүхээс 2021.03.22-ны өдөр ирүүлсэн санал/
 
Хэлэлцэж буй асуудалтай холбогдуулан Улсын дээд шүүхийн Тамгын газрын дарга С.Амардэлгэр, Улсын дээд шүүхийн Иргэний хэргийн танхимын тэргүүн Г.Алтанчимэг, Монгол Улсын Үндсэн хуулийн цэцийн гишүүнд нэр дэвшигч Ж.Эрдэнэбулган нар “Их эзэн Чингис хаан” танхимаас оролцов.  
 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав. 
 
Улсын дээд шүүхээс ирүүлсэн Монгол Улсын Үндсэн хуулийн цэцийн гишүүнээр томилуулах санал, нэр дэвшигчийн талаарх танилцуулгыг Улсын дээд шүүхийн Иргэний хэргийн танхимын тэргүүн Г.Алтанчимэг танилцуулав. 
 
Танилцуулгатай холбогдуулан Улсын Их Хурлын гишүүн Ш.Адьшаа, Н.Алтанхуяг, Ц.Сэргэлэн, Ж.Сүхбаатар, Ц.Сандаг-Очир, Ш.Раднаасэд нарын тавьсан асуултад Хууль зүйн байнгын хорооны дарга С.Бямбацогт, Улсын дээд шүүхийн Тамгын газрын дарга С.Амардэлгэр, Улсын дээд шүүхийн Иргэний хэргийн танхимын тэргүүн Г.Алтанчимэг, Монгол Улсын Үндсэн хуулийн цэцийн гишүүнд нэр дэвшигч Ж.Эрдэнэбулган нар хариулж, тайлбар хийв. 
 
Улсын Их Хурлын гишүүн Ц.Мөнх-Оргил, Н.Алтанхуяг, Ц.Сандаг-Очир, Ш.Адьшаа, Ш.Раднаасэд, Ж.Сүхбаатар, Б.Пүрэвдорж нар үг хэлэв. 
 
С.Бямбацогт: Улсын дээд шүүхээс нэр дэвшигч Ж.Эрдэнэбулганыг Үндсэн хуулийн цэцийн гишүүнээр томилуулах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
13
Татгалзсан: 

  2
Бүгд: 


15
86.7 хувийн саналаар дэмжигдлээ.
 
Байнгын хорооноос гарах санал, дүгнэлтийн Байнгын хорооны дарга  С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов. 
 
Хуралдаан 3 цаг 23 минут үргэлжилж, 19 гишүүнээс 18 гишүүн хүрэлцэн ирж, 94.7 хувийн ирцтэйгээр 12 цаг 42 минутад өндөрлөв.

Ц.АЛТАН-ОД
МОНГОЛ УЛСЫН ИХ ХУРЛЫН
2021 ОНЫ ХАВРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 3 ДУГААР САРЫН 24-НИЙ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
С.Бямбацогт: Байнгын хорооныхоо гишүүдийн өглөөний амгаланг айлтгая. 
 
Дэлхийн эрүүл мэндийн байгууллага, Засгийн газар, Улсын онцгой комисс, мэргэжлийн байгууллагуудаас КОВИД-19 цар тахлын онцгой нөхцөл байдалтай холбогдуулан гаргасан зөвлөмж, шийдвэр болон Улсын Их Хурлын чуулганы хуралдааны дэгийн тухай хуульд заасан онцгой нөхцөлд цахим хуралдааны дэгийн дагуу Улсын Их Хурлын гишүүд Хууль зүйн байнгын хорооны хуралдаанд MyParliament болон ZOOM meeting программыг ашиглан цахимаар оролцож байна. 
 
Хуралдаанд оролцож байгаа гишүүдийг танилцуулъя. Д.Ганбат гишүүн цахимаар орж байх шиг байна. Тийм үү? Дашдондогийн Ганбат, Шатарбалын Раднаасэд. Б.Энх-Амгалан гишүүн сая байх шиг байсан. Тийм ээ. Б.Энх-Амгалан гишүүн байна. Б.Дэлгэрсайхан гишүүн бас байна. Ш.Адьшаа гишүүн хүрэлцэн ирсэн байна. С.Бямбацогт гишүүн хүрэлцэн ирсэн байна. Б.Пүрэвдорж хүрэлцэн ирсэн байна. Л.Мөнхбаатар гишүүн ирцэд орсон. Хүрэлцэн ирсэн байна. Ц.Сэргэлэн гишүүн хүрэлцэн ирсэн байна. Ц.Сандаг-Очир гишүүн байна. Ц.Мөнхцэцэг гишүүн хүрэлцэн ирсэн байна. Ц.Мөнх-Оргил гишүүн байна. Д.Цогтбаатар гишүүн байна. Х.Нямбаатар гишүүн байна. Д.Ганбат гишүүн хүрэлцэн ирсэн байсан. 
 
Ингээд 19 гишүүнээс 15 гишүүн. Хуралдааны ирц бүрдсэн тул Байнгын хорооны хуралдааны 202 оны 3 дугаар сарын 24-ний хуралдааныг нээснийг мэдэгдье. 
 
С.Амарсайхан гишүүн, Б.Энхбаяр гишүүн, Ж.Сүхбаатар гишүүн хуралдаандаа хүрэлцэн ирэхийг урьж байна. Н.Учрал гишүүн өвчтэй байгаа. 
 
Байнгын хорооны хуралдаанаар хэлэлцэх асуудлыг Та бүхэндээ танилцуулъя. 
 
Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүд. Засгийн газар 2021 оны 3 сарын 19-ний өргөн мэдүүлсэн. Хэлэлцэх эсэх. 
 
Хоёрдугаарт нь, Хүний эрх хамгаалагч эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүд. Улсын Их Хурлын гишүүн Д.Цогтбаатараас 2020 оны 5 сарын 7-ны өдөр өргөн мэдүүлсэн. Анхны хэлэлцүүлгийг хийнэ. 
 
Ажлын хэсэг байгуулах тухай Байнгын хорооны тогтоолын төсөл. 
 
Бусад асуудлын хүрээнд Улсын дээд шүүхээс ирүүлсэн Монгол Улсын Үндсэн хуулийн цэцийн гишүүнээр томилуулах саналыг хэлэлцэх гэсэн ийм дөрвөн асуудал байгаа. 
 
Эндээс гурав дахь асуудлыг хойшлуулах шаардлагатай байгаа. Шүүхийн тухай хууль батлагдсан. Шүүхийн тухай хуулийг батлагдсантай холбогдуулан Шүүхийн тухай хуулийг хэрэгжүүлэх ажлын хэсэг. Улсын Их Хурлын Хууль зүйн байнгын хорооноос байгуулагдсан. Ж.Сүхбаатар гишүүнээр ахлуулсан. Ажилдаа орсон байгаа. 
 
Энэ хүрээндээ бид 3 сарын 10-ны өдөр Шүүхийн ерөнхий зөвлөл болон Шүүхийн сахилгын хорооны шүүгч бус сонгон шалгаруулах асуудлыг мэдээлсэн. Олон нийтэд. Ажлын хэсэг байгуулах ёстой. Хуулийн 77.1.2-т заасны дагуу 2021 оны дотор байгуулах ёстой байгаа. 
 
Ажлын хэсэгт нийтдээ 11 субъектийн төлөөлөл орох ёстой. Үүнээс өнөөдрийн байдлаар 9 байгууллагаас саналаа ирүүлсэн. 
 
Улсын Их Хурлын дарга болон Өмгөөлөгчдийн холбооноос саналаа ирүүлээгүй байгаа учраас өнөөдрийн хуралдаанаар хэлэлцэх боломжгүй байгаа. Ирэх долоо хоногийн хуралдаанаар хэлэлцээд, 3 сарын 30-ны өдрийн хуралдаанаар хэлэлцээд энэ асуудлыг шийдчихье гэсэн бодолтой байна. 
 
Тэгэхээр ийм учраас энэ асуудлыг үлдсэн хоёр байгууллага ажлын хэсэгт орох саналаа ирүүлтэл хойшлуулъя гэсэн саналтай байна. 
 
Хэлэлцэх асуудалтай холбогдуулан өөр саналтай шүү байна уу? Алга байна. Хэлэлцэх асуудал байхгүй учраас хэлэлцэх суудалдаа оръё. Хэлэлцэх асуудлаа баталлаа. 
 
Нэг.Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, хэлэлцэх эсэх/
 
Эхний асуудал. Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх талаар хэлэлцүүлэг явуулъя. 
 
Төсөл санаачлагчийн илтгэлийг Монгол Улсын Засгийн газрын гишүүн, Хууль зүй, дотоод хэргийн сайд Х.Нямбаатар танилцуулна. 
 
Х.Нямбаатар: Хууль зүйн байнгын хорооны эрхэм гишүүд ээ, 
 
Монгол Улсын Засгийн газраас санаачлан боловсруулсан Хууль зүйн туслалцааны тухай хуулийн шинэчилсэн найруулгын төслийг танилцуулж байна. 
 
Монгол Улсын Их Хурал 2017 оны 11 дүгээр тогтоолоор баталсан Монгол Улсын хууль тогтоомжийг боловсронгуй болгох үндсэн чиглэлд Хууль зүйн туслалцааны тухай хуулийн төслийг боловсруулж Улсын Их Хуралд өргөн мэдүүлэх гэж. Мөн түүнчлэн Улсын Их Хурлын 2020 оны 24 дүгээр тогтоолоор баталсан Монгол Улсын Засгийн газрын 2020-2024 оны үйл ажиллагааны хөтөлбөрийн 4.4.5-д “гэмт хэргийн хохирогч болон хүүхэд, хүүхдийн тэтгэмж тогтоох болон газар өмчлөх эрх нь хөндөгдсөн төлбөрийн чадваргүй иргэний хууль зүйн туслалцаа авах эрхийг хангах хууль эрх зүйн орчныг бүрдүүлнэ.” гэж тус тус заасан. 
 
2014 онд мөрдөгдөж эхэлсэн төлбөрийн чадваргүй яллагдагчид үзүүлэх хууль зүйн туслалцааны тухай хуулийн зохицуулалтаар төрийн хууль зүйн үнэ төлбөргүй туслалцааг зөвхөн төлбөрийн чадваргүй яллагдагчид үзүүлж байна. 
 
Хууль зүй, дотоод хэргийн яамны харьяа Хууль зүйн туслалцааны төвийн улсын өмгөөлөгчийн төлбөрийн чадваргүй яллагдагчид өмгөөллийн үйлчилгээ үзүүлэх, хууль зүйн зөвлөгөө өгөх үндсэн чиг үүргийг хэрэгжүүлдэг. 
 
Хууль зүйн туслалцааны төв нь нийслэлийн 8 дүүрэг, 21 аймаг, 2 суманд нийт 31 салбар, 72 албан хаагчтайгаар улсын хэмжээнд хууль зүйн туслалцаа үзүүлэх ажлыг зохион байгуулан ажиллаж байна. 
 
Тус төв нь 2014-2020 онуудад нийт 62 мянга 502 иргэнд хууль зүйн зөвлөгөө өгч, 17 мянга 506 эрүүгийн хэргийн 19 мянга 42 холбогдогчид өмгөөллийн үйлчилгээ үзүүлжээ.
 
2019-2020 онд зөвлөгөө авсан нийт иргэдийн 53.5 хувь нь эрүүгийн хэрэгт, 39.1 нь иргэний маргаан, 7.4 хувь нь төрийн байгууллага, албан тушаалтан, түүний шийдвэрийн талаар ханджээ. 
 
Хууль зүйн зөвлөгөө авсан иргэдийн ихэнх нь үнэ төлбөргүй өмгөөлөл болон улсын өмгөөлөгчийн талаарх мэдээллээс гадна өмчлөх эрх, хүний эрх, эрүүл мэнд, бэлгийн эрх, эрх чөлөө, халдашгүй байдлын эсрэг гэмт хэргийн хохирогч, ялангуяа насанд хүрээгүй хохирогчийн эрхийг хамгаалах, хэрхэн хамгаалах, мөн хүүхдийн тэтгэлэг гаргуулах, эцэг тогтоолгох, гэр бүлийн хөрөнгийн маргааны асуудлаар хууль зүйн зөвлөгөө авчээ. 
 
Хуулийн хэрэгжилттэй холбоотой судалгаа, олон улсын туршлагаас харвал төрөөс үзүүлэх хууль зүйн туслалцааг эрүүгийн хэргийн яллагдагчаас гадна иргэний болон захиргааны зарим төрлийн хэрэг маргаанд оролцогч төлбөрийн чадваргүй хүн, зорилтот бүлгийн иргэдэд үзүүлэх асуудлыг хуульчлах нь зүйтэй байна. 
 
Хууль зүйн туслалцааны тухай хуулийн төслийн шинэчилсэн найруулгын төслийг шинэчлэн найруулга хэлбэрээр боловсруулсан бөгөөд төрөөс хууль зүйн туслалцаа үзүүлэх хүрээг өргөжүүлэх, хууль зүйн туслалцааны байгууллагын одоогийн тогтолцоог хэвээр үлдээх, хуулийн зохицуулалтыг сайжруулах хэрэгцээ, шаардлагад үндэслэн дараах зарчмын шинжтэй зохицуулалтыг хуулийн төсөлд тусгалаа. Үүнд:
 
Нэгдүгээрт. Улсын өмгөөллийн үйлчилгээг зөвхөн төлбөрийн чадваргүй яллагдагчаар хязгаарлахгүйгээр эрүүгийн хуулийн Арван хоёрдугаар бүлэгт заасан хүний бэлгийн эрх, эрх чөлөө, халдашгүй байдлын эсрэг гэмт хэрэг, Арван зургадугаар бүлэгт заасан хүүхдийн эсрэг гэмт хэргийн 18 насанд хүрээгүй хохирогч, Эрүүгийн хуулийн 11.7-д заасан гэр бүлийн хүчирхийлэл үйлдэх гэмт хэрэг, 13.1 дүгээр зүйлд заасан хүн худалдаалах гэмт хэргийн төлбөрийн чадваргүй болон насанд хүрээгүй хохирогч, түүнчлэн гэмт хэргийн гэрч, хүүхэд, хүүхдийн тэтгэлэг тогтоолгох болон газар өмчлөх эрх нь зөрчигдсөн төлбөрийн чадваргүй хүн, мөн Зөрчлийн тухай хуулийн 5.4 дүгээр зүйлд заасан Гэр бүлийн хүчирхийлэлтэй тэмцэх тухай хууль зөрчих, 6.20 дугаар зүйлд заасан хүүхдийн эрхийг зөрчих зөрчлийн улмаас эрх нь зөрчигдсөн болон Хүүхэд хамгааллын тухай хуульд заасан эрсдэлт нөхцөлд буй хүүхдэд үзүүлэхээр тогтоож, хамрах хүрээг нь өргөжүүллээ.
 
Хоёр. Хууль зүйн туслалцаа үзүүлэхээс татгалзах үндэслэл, татгалзах шийдвэрийг эс зөвшөөрвөл гомдол гаргах эрхийг тодорхой болгох, түүнтэй холбоотойгоор хууль зүйн туслалцаа авч байгаа иргэн болон хуулийг хэрэгжүүлэгч байгууллагын хариуцлагын асуудлыг тусгасан.
 
Гурав. Монгол Улсын өмгөөлөгчийн эрх зүйн байдал, ажиллах нөхцөл, баталгаа, түүнтэй холбоотой бусад харилцааг тодорхой болгосон.
 
Дөрөв. Хууль зүйн туслалцаа үзүүлэх үйл ажиллагааны санхүүжилтийг бусад орлогын эх үүсвэрээс санхүүжүүлэх эрх зүйн орчныг бүрдүүлсэн.
 
Тав. Хууль зүйн туслалцаа үзүүлэх үйл ажиллагаан дахь бусад байгууллагын оролцоо, хувийн өмгөөлөгч оролцуулах журам, өмгөөллийн хөлсний санхүүжилтийн талаар тодорхой тусгалаа. 
 
Хуулийн төсөл батлагдсанаар төлбөрийн чадваргүйн улмаас хууль зүйн туслалцаа авч чадахгүй иргэдийн эрхийг хангах хууль зүйн туслалцааны тогтолцоо боловсронгуй болгох, Монгол Улсын Үндсэн хуульд заасан иргэн бүр хууль, шүүхийн өмнө эрх тэгш байх, Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уг эрхээ хамгаалуулахаар шүүхэд гомдол гаргах, өөрийгөө өмгөөлөх хууль зүйн туслалцаа авах зэрэг иргэний үндсэн эрхийн баталгаа сайжирна гэж үзэж байна. 
 
Иймд хуулийн төслийн үзэл баримтлал болон хуулийн төслийн хэлэлцэх эсэх асуудлыг дэмжин шийдвэрлэж өгөхийг хүсье. 
 
Анхаарал тавьсанд баярлалаа. 
 
С.Бямбацогт: Х.Нямбаатар сайдад баярлалаа. 
 
Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
 
Хууль зүй, дотоод хэргийн яамны Төрийн нарийн бичгийн дарга Б.Баасандорж, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Хууль зүйн туслалцааны төвийн захирал А.Оюунчимэг нарын албан тушаалтнууд Байнгын хорооны хуралдаанд оролцож байна. 
 
Хуулийн төслийн үзэл баримтлалтай холбогдуулан асуулт асуух, гишүүд, төсөл санаачлагчаас асуулт асуух гишүүд нэрсээ өгнө үү. Кнопоо дараад саналаа өгье. 
 
Манай цахимаар оролцож байгаа гишүүд Chat хэсэгтээ асуултаа асуух хүсэлтээ илэрхийлнэ. 
 
Танхимаас Н.Алтанхуяг гишүүн, Ш.Адьшаа гишүүн. Цахимаар гишүүд байна уу? Ц.Сандаг-Очир гишүүн. Энэ гишүүдээр асуултыг тасаллаа. Ээлжилж асууна. Танхимаас цахим ээлжилж асууна. 
 
Н.Алтанхуяг гишүүн асуултаа асууя. 
 
Н.Алтанхуяг: Энэ хуулийг хэлэлцээд явах нь зүйтэй байх. Би хэдэн зүйл тодруулж асууя. 
 
Нэгдүгээрт, үнэгүй гэдэг юм уу, өмгөөлөл авах тэр хүрээг өргөжүүлж байгаа юм байна. 
 
Тэгэхээр өнөөдрийн байдлаар ийм тоо байна уу? Нийтдээ хэчнээн хүн өмгөөлөл авсан юм? Тэр дотор хувийн, улсын хоёр ойлголт гарч ирээд байна л даа. 
 
Тэгэхээр хувийнхаар нь хэдэн хувь нь үйлчлүүлж байгаа юм? Энэ улсын гэдгийг нь үнэгүй өмгөөллийн цаана хэчнээн хувь нь байгаа юм. Ингэж хувилж үзсэн юм байдаг юм уу?
 
Энэ дотор үнэгүй өмгөөлөл авсан хүмүүсээ хувилаад байна л даа. Эрүүгээр нь тэр, иргэнээр нь тэд гээд ингээд байх юм. Тэр ерөнхий тоо байна уу? 
 
Хоёрдугаарт, энэ ер нь ямар хэмжээний мөнгө зарцуулагддаг юм. Одоо энэний үйлчлэлийн хүрээг нь өргөтгөчхөөр бас нэлээд мөнгө нэмж зарцуулагдах байх даа. Тийм тоо байна уу? Багцаа байна уу? 
 
Гуравдугаарт, тэр 72 хүн чинь ер нь яаж санхүүждэг юм? Тогтмол цалин авдаг юм уу, яадаг юм? Тэгээд цаашаагаа одоо энэ оруулж ирж байгаа өөрчлөлтөөр тэр санхүүжилтийн механизм дээр нь өөрчлөгдөж байгаа юм байна уу? Хувийн өмгөөлөгчөөс авсан тохиолдолд. Одоо энэ дээр бичсэн байна л даа. Хувийн өмгөөлөгчийг авах асуудлыг бас оруулсан. Тэр тохиолдолд мөнгө төгрөгийг нь яаж шийддэг юм. 
 
Ийм гурав дөрвөн асуулт байна даа. 
 
С.Бямбацогт: Х.Нямбаатар сайд хариулах уу? Х.Нямбаатар сайд эхлээд. Дараа нь Б.Баасандорж дарга хариулъя. 
 
Х.Нямбаатар: Баярлалаа. Би Н.Алтанхуяг гишүүний асуултад хариулъя. 
 
Энэ 2014 онд Хууль зүйн туслалцааны тухай хууль батлагдаж энэ харилцаа ийм хуулийн хууль эрх зүйн орчинтой болсон юм. 
 
Энэнээс өмнө яадаг байсан бэ гэхээр төлбөрийн чадваргүй нөгөө сэжигтэн, яллагдагчийг хэрэг хянан шийдвэрлэх ажиллагаанд өмгөөлөх бололцоог хангахын тулд бид олон улсын байгууллага, төслүүдээр жил жилийн хугацаатай тодорхой санхүүжилт гаргуулж төслөө санхүүжүүлж явсан. 
 
Тэгээд төслүүд дуусаад таныг бараг Ерөнхий сайд байх үед энэ Хууль зүйн туслалцааны тухай хууль боловсруулагдаад ийм улсын өмгөөлөгчийг зохион байгуулалтад оруулж, улсаас төсөв санхүүг нь гаргаж цалинжуулдаг ийм механизм бий болсон. 
 
Хэрэв улсын өмгөөлөгчгүй төлбөрийн чадваргүй хүн дээр хууль зүйн туслалцаа үзүүлэх боломжийг нь нээхгүй бол нөгөө эрүүгийн хэрэг хянан шийдвэрлэх ажиллагаа чинь цаашаа гацчихаад байсан. 
 
Манайх нөгөө Үндсэн хуульдаа хүний өмгөөлүүлэх эрхийг хангах ийм хуультай. Тэгээд улсын өмгөөлөгч өнөөдөр энэ 2014 оноос хойш хууль хэрэгжиж эхэлсэн 6 жил гаруйн хугацаанд нийтдээ 62 мянга 502 иргэнд хууль зүйн туслалцаа үзүүлсэн байна. Үүнээс яг эрүүгийн хэрэг дээр буюу 17 мянга 506 эрүүгийн хэрэг дээр манай Хууль зүйн туслалцааны төвийнхөн үйлчилгээ үзүүлжээ. 
 
Мөн төрийн байгууллага, албан тушаалтны буруутай үйл ажиллагааны улмаас хохирсон иргэдэд бас үйлчилгээнийхээ 7.4 хувьд нь зөвлөгөө мэдээлэл өгсөн байгаа. 
 
Одоогийн байдлаар 72 өмгөөлөгчтэй. Цалин 100 хувь төрөөс санхүүжиж явж байгаа. 31 салбартай. 31 салбар гэдэг нь нөгөө засаг захиргааныхаа нэгжид байгаа нэгээс хоёр өмгөөлөгчөө л салбар гэж нэрлэж байгаа. 
 
Төсөвтэй холбоотой нарийн тоон мэдээллийг манай Төрийн нарийн бичгийн дарга хэлнэ. 
 
Зүгээр ер нь нэг зовлон…/минут дуусав/
 
С.Бямбацогт: Б.Баасандорж дарга нэмж хариулъя. Сая тэр төсөвтэй холбоотой хүндрэлтэй асуудлуудаа ярихгүй юу. Тийм ээ. 
 
Б.Баасандорж: Хууль зүй, дотоод хэргийн яам. Б.Баасандорж.
 
Сая Х.Нямбаатар сайд ерөнхийд нь хариулчихлаа. Зүгээр төсөвтэй холбоотой хэлэхэд өнөөдөр яг 72 хүний орон тоотой ажиллаж байгаа. Манай Хууль зүйн туслалцааны төв. Хоёр чиглэлээр. Нэгд нь, улсын өмгөөлөгчөөр. Хоёрт нь, хууль зүйн зөвлөгөө өгөх чиглэлээр өгч байгаа. 
 
Сая Н.Алтанхуяг гишүүний хэлснээр энэ хүрээ нэлээн өргөжиж байгаа. Нэг өмгөөлөгч өнөөдөр 640 мянган төгрөгийн цалин авч байгаа. 31 салбараар орон нутагт ажиллаж байгаа. 
 
Хууль зүйн туслалцааны төвийн маань төсөв бол их бага байдаг. Яг үйлчилгээг хангалттай үзүүлэх гэхээр. Жишээ нь, 2021 оны төсөв бол 900 гаруй сая төгрөгийн, тэрбум орчим төгрөгийн төсөвтэй. 
 
Тэгээд эрүүгийн, иргэний, захиргааны чиглэлээр, гурван чиглэлээр хууль зүйн зөвлөгөө өгдөг байгаа. 
 
С.Бямбацогт: 1 дүгээр микрофон. А.Оюунчимэг. 
 
А.Оюунчимэг: Энэ өдрийн мэнд хүргэе. А.Оюунчимэг байна. 
 
640 мянган төгрөг нь татвараа төлөөд яг гар дээр авч байгаа цалин. Тэгээд энэ цалингаасаа хорих анги руу явах, янз бүрийн шүүн таслах ажиллагаанд оролцох, дээрээс нь хэрэг бүртгэл, мөрдөн байцаалтын шатанд нотлох баримтыг таньж олуулах зэрэг албан ажлынхаа хүрээнд гардаг зардлуудыг өөрөөсөө гаргадаг. Тэгээд албаны баталгаа гэж байхгүй. Цалин хөлс бага байгаа. 
 
С.Бямбацогт: Н.Алтанхуяг гишүүн тодруулъя.
 
Н.Алтанхуяг: Би өөр тоо асуугаад байна л даа. Улсын хэмжээнд ер нь хэчнээн хэмжээний хүн өмгөөлөл аваад байгаа юм? Эсвэл хэргээр нь ч ярьдаг юм уу. Тэр дотроо энэ улсын өмгөөлөгч гээд. Энэ төвөөр чинь дамжиж хэчнээн хувь нь аваад байгаа юм? Цаад талд нь тэр хувийн гэдэг дээр нь хэдэн хувь нь оногдож байгаа юм? 
 
Одоо та нар ингээд л зовлон яриад эхэлдэг юм. 640 мянган төгрөгийн цалинтай учраас хүн ажиллахгүй байна. Тэгээд та нар оруулж ирж байгаа хуулийн төсөл чинь одоо дахиад орон тоог нэмэх гэдэг юм уу, үйлчлэх хүрээгээ өргөтгөж байгаа байхгүй юу. 
 
Ингэхээр чинь дахиад наад мөнгө чинь, төсвийн мөнгө чинь нэмэгдэнэ биз дээ л гэж би асууж байгаа юм. Тэр нь хэд орчмоор нэмэгдэхээр ингээд багцаалдаж байгаа юм бэ? Баахан зүйл, анги нэмлээ шүү дээ. Энэ энэ ийм ийм хүмүүст бид үйлчилгээ үзүүлэх нь зүйтэй юм байна гээд. Ийм тоо хэлээч. 
 
Энэ чинь хууль батлагдана гэдэг бол төсөв мөнгөний асуудал үүснэ шүү дээ. 
 
С.Бямбацогт: Ц.Сандаг-Очир гишүүн асуултаа асууя. Цахимаар. Хариулт. Б.Баасандорж дарга. 2 дугаар микрофон.
 
Б.Баасандорж: Хууль зүй, дотоод хэргийн яам. Б.Баасандорж. Н.Алтанхуяг гишүүний асуултад хариулъя. 
 
Би сая Н.Алтанхуяг гишүүний асуусны дагуу яг тоон статистикийг танилцуулъя. Хууль зүйн туслалцааны төв нь 2014-2020 онуудад нийт 62 мянга 502 иргэнд хууль зүйн зөвлөгөө өгсөн. Мөн 17 мянга 506 эрүүгийн хэргийн 19 мянга 42 холбогдогчид өмгөөллийн үйлчилгээ үзүүлсэн бөгөөд сүүлийн 3 жилийн байдлаар хууль зүйн зөвлөгөө өгсөн нь 30-аас 40 хувиар өссөн үзүүлэлттэй байгаа. Өмгөөллийн үйлчилгээ нь 10 хувиар өссөн үзүүлэлттэй байгаа. 
 
Сая таны асуусан төсөв мөнгөтэй холбоотой зүйлийн хувьд бид өнгөрсөн хугацаанд судалгаа хийхээр хууль зүйн зөвлөгөө авсан иргэдийн ихэнх нь үнэ төлбөргүй өмгөөллийн үйлчилгээг хэрхэн авах, улсын өмгөөлөгчийн талаарх мэдээлэл авахаас гадна өмчлөх эрхийн эсрэг гэмт хэрэг, хүний эрүүл мэнд, бэлгийн эрх чөлөө, халдашгүй байдлын эсрэг гэмт хэрэг, хүүхдийн тэтгэлэг хэрхэн гаргуулах, хүүхэд үрчлэх гэх мэт. Одоо эцэг тогтоолгох, хөрөнгийн маргаантай холбоотой асуудлаар…/минут дуусав/
 
С.Бямбацогт: Тодруулчихъя. 2 дугаар микрофон. Нэмэлт хариулт.
 
Б.Баасандорж: Төсөв, орон тоотой холбоотойгоор л Монгол Улсын Засгийн газрын үйл ажиллагааны мөрийн хөтөлбөрт, хэрвээ энэ хууль батлагдсанаар жил болгон 25 өмгөөлөгчийг жил болгон үе шаттайгаар нэмэх. Тэр 25 өмгөөлөгч нэмэгдсэнтэй холбоотой холбогдох цалин зардалтай холбоотой зардлыг нь жил болгон үе шаттайгаар нэмэхээр үйл ажиллагааны хөтөлбөрт туссан байгаа. 
 
С.Бямбацогт: Баярлалаа. Ц.Сандаг-Очир гишүүн асуултаа асууя. 
 
Ц.Сандаг-Очир: Баярлалаа. Орон нутагт хууль зүйн туслалцаа үзүүлдэг өмгөөлөгч нар ажилладаг юм. 
 
Тэгээд энэ зайлшгүй л төлбөрийн чадваргүй, хуулийн талаар ойлголтгүй, яахаа мэдэхгүй холбогдогч болчхоод яваад байгаа улсуудад ингээд өмгөөлөл үзүүлээд, зүг чигээ заалгаад явдаг их чухал юм байгаа юм. Тэгээд одоо бас энэ хуулиараа хүрээгээ өргөтгөж байгаа юм байна. 
 
Би нэг л зүйлийг асууя. Тэр Х.Нямбаатар даргын танилцуулга дээр төсөв, санхүүгийн асуудлыг эрх зүйн хувьд баталгаажууллаа гэж байна. Тэгээд сая Н.Алтантуяаг гишүүний асуулт хариултад зөвхөн цалингаас өөр төсөв санхүү байхгүй л юм шиг байна. Тэгээд өгч байгаа цалин нь 640 мянга гэж байгаа юм. Тэгээд хараад байх нь ээ яг энэ орон нутагт өмгөөлөл үзүүлж байгаа өмгөөлөгч нараа, хуульчдаа яаж сонгон шалгаруулж авдаг юм? Тэд нарт тавигдах шалгуур байна уу? 
 
Цалин мөнгө нь бага учраас голдуу л тэтгэвэрт гарсан, амралтаа ажиллаж байгаа ийм л хуульч, өмгөөлөгч нар л ажиллаад байгаа харагддаг юм. Арга ч үгүй байх. Энэ цалин мөнгө багатай учраас тэгж харагдаад байна.
 
Ер нь цалин мөнгө, төсөв мөнгийг нь нэмэгдүүлэх, эрх зүйн хувьд нь баталгаажуулах асуудлыг яаж анхаарч байгаа юм бэ? Тэр хуульч, өмгөөлөгчдөө яаж сонгон шалгаруулдаг юм бэ гэдэг нэг асууя даа. 
 
С.Бямбацогт: Х.Нямбаатар гишүүн. Дараа нь 1 дүгээр микрофон. А.Оюунчимэг дарга бэлдэж байгаарай. 
 
Х.Нямбаатар: Би Ц.Сандаг-Очир гишүүний асуултад хариулъя. 
 
Ер нь Өмгөөллийн тухай хуулиар өмгөөллийн үйл ажиллагаа эрхлэх тусгай зөвшөөрөлтэй хүн Хууль зүйн туслалцааны төвд өмгөөлөгчөөр ажиллах боломж нь нээлттэй байгаа. 
 
Одоо манай зарим аймгуудад энэ орон тоо дутуу явж байгаа. Энэ хуулийг бүхэлд нь шинэчлэн найруулга байдлаар өргөн барьсны цаад агуулга нь Хууль зүйн туслалцааны төвийн өмгөөлөгч нарын үйл ажиллагаа явуулах баталгааг баталгаажуулах зүйлүүдийг тавьж өгсөн байгаа. 
 
А.Оюунчимэг дарга сая ярьж байна. Тэр өмгөөллийн үйл ажиллагаа эрхлэхэд гардаг тодорхой зардлуудыг төрөөс дааж санхүүжүүлэх боломжуудыг бид хэлэлцүүлгийн шатанд нээж өгье гэдэг зүйл ярьж байгаа. Жишээлэхэд, 461-д хоригдож байгаа, тэнд цагдан хүргэж байгаа хүнтэйгээ уулзахын тулд тухайн төлбөрийн чадваргүй үйлчлүүлэгчид үйлчилгээ үзүүлж байгаа хүн маань өөрийнхөө машинаар тийшээ очно. Хэргийн материалыг өөрийнхөө зардал, мөнгөөр хувилж олшруулж байх жишээтэй. 
 
Тэгэхээр цаашид бид бусад шүүн таслах үйл ажиллагаанд төрийг төлөөлж ордог субъектүүдтэй цалин, нөхцөл байдлыг нь адилхан болгох зорилтыг дэвшүүлээд ажиллаж байгаа. Энэ онд төсөв санхүүгийн хүндрэлтэй байгаа учраас энэ асуудлыг хөндөж чадахгүй байх. 
 
Одоо шүүхэд төрийг төлөөлж оролцож байгаа прокурорууд 2.8 орчим сая төгрөгөөс цалин эхэлж байхад, шүүх мөн тэр хавьцаа цалинтай байхад яг адилхан шүүхэд өмгөөллийн үйл ажиллагааг үзүүлж байгаа манай улсын өмгөөлөгч нар маань сарын 640 мянган төгрөгийн цалин авч байгаа бол харилцан тэнцвэртэй цалингийн нөхцөл байдал хангагдахгүй байгаа. Энэ дээр бид цаашид улсын төсөв, 2022 оны төсвийн төсөлд саналаа өгөхдөө улсад 70, 80-хан байгаа энэ өмгөөлөгч нарынхаа асуудлыг бас эргэж харж иргэдэд…/минут дуусав/
 
С.Бямбацогт: 1 дүгээр микрофон. А.Оюунчимэг дарга хариулъя. Нэмэлт хариулт.
 
А.Оюунчимэг: Х.Нямбаатар сайд ерөнхийдөө бүгдийг нь хариулчихлаа. 
 
Энэ дээр Ц.Сандаг-Очир гишүүн асуусан. Яг ямар насны хүмүүс ажиллаж байна гэхлээр яг тэтгэвэрт гарсан юм уу, аль эсвэл яг өөрийн гэсэн үйлчлүүлэгч байхгүй залуу өмгөөлөгч нар ажил хийж байна. 
 
Тэгэхээр эрх зүйн байдлыг нь, энэ албаны баталгааг нь сайн хангаад өгчих юм бол мэргэшсэн байх нөхцөл байдал эрх зүйн тогтолцоогоор сайжирна гэж үзэж байгаа. 
 
С.Бямбацогт: Баярлалаа. Ш.Адьшаа гишүүн асуултаа асууя. Дараа нь Ц.Мөнхцэцэг гишүүн бэлдэж байгаарай. 
 
Ш.Адьшаа: Энэ хуулийн төслийг хэлэлцэж шийдүүлэх шаардлагатай байна. Өнөөдөр нийгэмд хуримтлагдсан тодорхой асуудлыг шийдэхэд чухал үүрэгтэй хууль гэж ойлгож үүнийг дэмжиж байгаа юм. 
 
Энэ хуулийн төслийг хэлэлцэх явцад тодорхой асуудлуудыг шийдвэрлэх шаардлагатай байна. Өнөөдөр улсын өмгөөлөл, хувийн өмгөөлөл гэдэг энэ асуудлыг эрх зүйн хүрээнд шийдвэрлэх хууль гэж ойлгож байгаа. 
 
Өнөөдөр Өмгөөллийн тухай хуульд цаашдаа ер нь дахиж өөрчлөлт оруулах шаардлагатай байгаа шүү. Өнөөдөр өмгөөлөгч хувийн, улсын гэдэг ингэж хоёр статустай яваад өмгөөлөгч бүхэн өөр өөрийн хүний эрх хамгаалж байна гэдэг үүднээс дуртай юм аа, хуулийн үзэл баримтлалаас илүү хэтэрсэн юмыг өнөөдөр тавьдаг. Хүний эрх хамгаалах гэдгээс илүү хуулийн гажуудлыг бий болгох, хуулийг хэрэгжүүлэхийн эсрэг үйл ажиллагаа явуулах зүйл ажиглагдаж байна. Энэ дээр цаашдаа анхаарах шаардлагатай байна. 
 
Улсын өмгөөлөлд ажиллаж байгаа хүмүүс 640 мянган төгрөгийн цалинтай. Энэ хүмүүсийн цалин, орлогыг нэмэгдүүлэх, ажиллах нөхцөлийг сайжруулах асуудлыг энэ хуулиар зохицуулах ёстой. Өнөөдөр цалин мөнгө, эрх зүйн орчин сайн байж үр дүн гарна. Энэ бол Монголын төр…/минут дуусав/
 
С.Бямбацогт: Ш.Адьшаа гишүүн нэмэлт 1 минут. 
 
Ш.Адьшаа: Тийм учраас энд тэр ажиллаж байгаа өмгөөлөгчийн цалин хөлс, ажиллах нөхцөлийг хамгаалах ёстой.
 
Хоёрдугаарт нь, төрөөс өмгөөлөл явуулж байна гэдэг энэ асуудал бол бас их олон маргаан дагуулдаг шүү. Түрүүн С.Зоригийн хэрэг дээр тагнуулын байгууллагын өмгөөлөгч орж хүний эрхийг зөрчсөн гээд л хэдэн жил ярьсан шүү дээ. Тийм учраас үүрэг хариуцлага, тэр хүн чанар, төрийн өмнөөс явуулах энэ асуудалдаа бас эрх үүргийг нь тодорхой энэ хуулиар зааглаж өгөх шаардлагатай байна. 
 
С.Бямбацогт: Үг хэлчихлээ. Ц.Мөнхцэцэг гишүүн асуултаа асууя.
 
Ц.Мөнхцэцэг: Тэгэхээр хуулийг зарчмын хувьд дэмжиж байна. 
 
Тэгээд хууль зүйн туслалцаа өгөх асуудлыг эрх зүйн хүрээнд нэлээн өргөжүүлж, үйл ажиллагаа нь маш шуурхай болох шаардлагатай. 
 
Энэ дээр би тухайлан нэг асуудлыг асуумаар байгаа юм. Өчигдөр “Paparazzi.mn” гээд сайтаар төрсөн эцэг нь хоёр настай охиноо хүчирхийлсэн байх магадлалтай хэргийн талаар мэдээлэл явсан. Гэтэл энэ хэрэг дээр тухайн хохирогч эмэгтэй маань гомдол гаргаад цагдаад шалгуулаад, Шүүхийн шинжилгээний үндэсний төвд бас дүгнэлт нь гарчихсан байгаа. Гэтэл үүнээс хойш хэдэн сар өнгөрсөн боловч одоо хүртэл хэрэг нь шийдэгдээгүй. Дээрээс нь тухайн эмэгтэй тухайн нөхрөөс хүчирхийлэл болон айдас, дарамт доор байна. Хууль зүйн өмгөөлөл, туслалцаа хүсэж байгаа юм билээ. 
 
Тэгээд нөгөө 108 буюу “Хүүхэд хамгааллын төв” тэр хүчирхийлэлд өртсөн охиныг нь эхээс нь салгаад аваад явчихсан байгаа. Үндсэндээ тухайн эмэгтэйд хууль зүйн яаралтай шуурхай тийм зөвлөгөө, тусламж хэрэгтэй байна. 
 
Гэтэл манай Хууль зүйн туслалцаа үзүүлэх хууль болон одоо нөгөө төлбөрийн чадваргүй иргэнд хууль зүйн туслалцаа үзүүлэх хуулиудаар туслалцаа үзүүлэх ажил маань маш шуурхай, хурдан байх ёстой. Гэтэл тэгж чадахгүй байна.
 
Хоёрдугаарт нь, хэрэг нь цагдаа дээр явж байгаа тохиолдолд тухайн хохирогчийг хамгаалах асуудал маань энэ хуульд хэр явж байна. 
 
Ер нь хууль зүйн зөвлөгөө, өмгөөллийн тухай мэдээлэл манай иргэдэд маш хангалтгүй байдаг юм байна. Тэгэхээр хууль сурталчлах, ялангуяа төлбөрийн чадваргүй, дээр нь хүчирхийлэлд өртсөн хохирогчийг хамгаалах тухай асуудлаар хууль сурталчлах ажил, мэдээллүүд хэр хүрч байна. Энэ асуудлыг одоо үйлчилж байгаа, энэ өргөн барьж байгаа хуульдаа яаж тусгасан бэ? 
 
Ер нь тухайн эмэгтэй маш хүнд байдалд байгаа юм билээ. Хэзээ нөхөр нь ирээд аюул занал учруулах вэ гэдэг айдастай. Тэгэхээр энэ дээр өмгөөллийн болон бусад хууль зүйн зөвлөгөө, тусламж маань../минут дуусав/
 
С.Бямбацогт: А.Оюунчимэг дарга яг саяын бодиттой кэйс дээр ямархуу арга хэмжээ авч чадах вэ? Та хариул даа. А.Оюунчимэг.
 
А.Оюунчимэг: Ц.Мөнхцэцэг гишүүний асуултад хариулъя. 
 
Таны асууснаар хохирогчид бид өмгөөллийн үйлчилгээ үзүүлэх боломжгүй. Манай үйлчилж байгаа хууль бол яг яллагдагчид өмгөөллийн үйлчилгээ үзүүлнэ. 
 
Одоо энэ хууль төслөөр батлагдаад, ингээд эрх зүйн орчин нь сайжрах юм бол хохирогчид өмгөөллийн үйлчилгээ үзүүлэх эрх нээгдэх юм. Боломж, харилцаа үүсэх юм. 
 
Тэгэхээр энэ дээр ингэж л хариулах байна даа. Танд. 
 
Та нөгөө зар сурталчилгаа гэсэн. Тийм ээ. Ер нь хуулиа таниулах тал дээр яг ямар ажил хийж байна вэ гэхээр Хууль зүй, дотоод хэргийн яамтайгаа үе шаттайгаар…/минут дуусав/
 
С.Бямбацогт: Х.Нямбаатар сайд нэмж хариулъя. 
 
Х.Нямбаатар: Ц.Мөнхцэцэг гишүүний асуултад би маш тодорхой хариулъя. 
 
Одоо хүчин төгөлдөр үйлчилж байгаа 7 жил яваад ирсэн хууль бол зөвхөн төлбөрийн чадваргүй яллагдагчид хууль зүйн туслалцаа үнэ төлбөргүй төрөөс үзүүлэх тухай харилцааг зохицуулж ирсэн. Одоо бид нарын өргөн барьж байгаа төслөөр бол бэлгийн эрх чөлөө, халдашгүй байдлаараа хохирсон хохирогчид хууль зүйн туслалцааг төрөөс үнэ төлбөргүй үзүүлье. 
 
Хүүхдийн эсрэг гэмт хэргийн хохирогч болсон насанд хүрээгүй хүүхдүүдэд, хохирогч хүүхдүүдэд үнэ төлбөргүй төрөөс хууль зүйн туслалцааг үзүүлье. 
 
Мөн гэр бүлийн хүчирхийллийн хохирогч болсон хохирогч нарт хууль зүйн туслалцааг үнэ төлбөргүй үзүүлье. 
 
Хүн худалдаалах гэмт хэргийн хохирогч болсон төлбөрийн чадваргүй хохирогч нарт хууль зүйн туслалцааг үнэ төлбөргүй үзүүлье гэсэн ийм агуулгаар өргөтгөн зохицуулж байгаа. 
 
Сая таны дурдсан кэйс дээр бид бас ажиллая. Бид энэ дээр Хууль зүйн туслалцааны төвийн тодорхой өмгөөлөгч нарыг өчигдөр тэр мэдээлэл дээр гарсан ээжтэй бид уулзалт зохион байгуулж, мөн хамгаалах байранд байлгах, бусад сэтгэл зүйн зөвлөгөө, хууль зүйн зөвлөгөө өгөх асуудлыг биечилж зохион байгуулаад эргээд Байнгын хороонд мэдэгдье.
 
С.Бямбацогт: Хариулт хангалттай байх. Тийм ээ. Яг одоогийн хуулиар тодорхой гэмт хэргийн сэжигтэн, яллагдагчид хууль зүйн туслалцаа үзүүлдэг. Одоо шинэ өргөн барьж байгаа хууль батлагдах юм бол тодорхой хохирогч нарт туслалцаа үзүүлэх бололцоотой болох юм байна. Тийм байна. 
 
Гишүүд асуулт асууж, хариулт авч дууслаа. 
 
Одоо хуулийн төслийн үзэл баримтлалтай холбогдуулан үг хэлэх гишүүд үг хэлье. 
 
Цахимаар Ц.Мөнх-Оргил гишүүн байна. Танхимаас Н.Алтанхуяг гишүүн, Ц.Мөнхцэцэг гишүүн. Ц.Мөнх-Оргил гишүүн үгээ хэлье.
 
Ц.Мөнх-Оргил: Баярлалаа. Засгийн газраас өргөн барьсан хуулийн төслийг хэлэлцэх эсэхийг дэмжиж байна. 
 
Өмгөөлөгчдийн тоог нэмэгдүүлэх, хамрагдах хэргийн тоог нэмэгдүүлэх, хохирогчдыг хамруулах гээд чухал заалтууд орсон байна. Би зүгээр энэ дээр нэг хоёр санал хэлэх гэсэн юм. 
 
Нэгдүгээрт, Х.Нямбаатар сайд аа. Энэ хуулийн төслийг баталсны дараа хэрэгжүүлэх ажил дээр хуулийн өмгөөлөгчийн үйлчилгээ, хуулийн зөвлөгөө өгөх үйлчилгээн дээр цахим сүлжээг ашиглах ажил дээр онцгой анхаармаар байна. Яам энэ дээр бүр бодлого гаргаж ажил хиймээр байна. 
 
Одоо ер нь ихэнх тохиолдолд энэ өмгөөлөгчийн ажил чинь цахим руу шилждэг болчихлоо шүү дээ. Барууны орнуудад. Тэгж яривал одоо бүр хэдхэн жилийн дараа өмгөөлөгч, жолооч гэх мэтийн ажлууд байхгүй болох гээд байна гээд байна шүү дээ. 
 
Тэгэхлээр хүн “App” руу ороод л хэргийнхээ гол гол үндсэн фактуудыг нэр уснаас нь бусдыг нь ч байдаг юм уу, нэр усыг нь сольдог ч юм уу бичээд тэгээд “generic” буюу “ерөнхий зөвлөгөө” авдаг. Өөрөөр хэлбэл бас нэг тийм хуулийн мэдлэгээ дээшлүүлэх, танин мэдэхүйгээ өргөжүүлэх ийм бололцоо олгох. Тэгээд энэ хүнд та одоо ийм тохиолдолд ийм ийм эрх байна, ийм ийм үүрэг байна. Ийм ийм гаргалгаа байна гэдгийг хэлдэг. 
 
Яг мэдээж шүүх дээр очоод өмгөөлүүлээд, эсвэл өөрийгөө төлөөлөөд явах асуудал бол тустай л даа. Гэхдээ танин мэдэхүйн ажил. Ихэнх тохиолдолд энэ 62 мянган хуулийн зөвлөгөө өгсөн гээд байгаа юм. Энэ ажлыг цахимаар хийж болох ажил байна. 
 
Хоёрт. Яг үүнтэй уялдуулаад Х.Нямбаатар сайд аа. Бидний олон жил ярьсан. Ерөөсөө олигтой хөдөлж өгөхгүй байгаа юм бол энэ телевиз, FM-ээр хуулийн сурталчилгааны ажил хийгдмээр байна. FM-ээр замын хөдөлгөөний дүрэм замын цагдаагийнхан нь тайлбарлаад, яриад сурталчлаад, үүнийгээ гайгүй хийгээд байх шиг байна. Өөр чиглэлээр ажил ерөөсөө хийгдэхгүй байна. 
 
Тэгэхлээр энэ телевизүүд чинь ялангуяа өргөн нэвтрүүлгийн зөвшөөрөл авсан тэр лицензтэй телевизүүд чинь бүгд улсын өмнө тодорхой хэмжээний үүрэг хүлээж байгаа шүү дээ. Яагаад гэвэл нийтийн өмч болсон энэ радио долгионыг ашиглаж байгаа. Ихэнхдээ бага зардлаар ашиглаж байгаа. Улс энэ нийтийн өмчийг энэ хувийн аж ахуйн нэгжүүдэд ашиглуулж байгаагийнхаа төлөө энэ радио долгионыг нь ашиглаж байгаагийнхаа төлөө тодорхой хэмжээний үнэ төлбөргүй цаг авч байна. Танин мэдэхүйн нэвтрүүлгүүдээ өргөжүүлмээр байна. Жишээ нь одоо энэ эрүүл мэнд, зөв хооллолт, нойр, энэ гэмт хэргээс урьдчилан сэргийлэх хууль эрх зүйн зөвлөгөө, нийгмийн даатгал, хөдөлмөр, хүний амьдралд өдөр болгон тулгамддаг асуудлууд дээр ийм ийм…/минут дуусав/
 
С.Бямбацогт: Үг дээр минут байхгүй. Уучлаарай. Н.Алтанхуяг гишүүн үгээ хэлье. 
 
Н.Алтанхуяг: Үүнийг хэлэлцээд явъя. Тэгэхдээ байна шүү дээ, Хууль зүйн яамныхан, Х.Нямбаатар сайд аа. Надад энэ концепцын хувьд нэг жаахан буруу л явах гэж байна уу гэж харагдаж байна. 
 
Төлбөрийн чадваргүй хүмүүст бол төлбөрийн чадваргүй одоо тэр ял эдэлж байгаа хүмүүст үзүүлэх. Түүнээс гадна өмгөөлөх. Түүнээс гадна одоо хохирогчид гээд л ингээд хүрээг нь өргөтгөж байна. Дараа нь та нар зүйл ангиар нь ингээд хэргээ өргөтгөж байна. 
 
Тэгэхээр би ямар концепц хэлэх гэж байна вэ гэхээр хэдүүлээ хэлэлцээд явъя. Тэгэхдээ энэ концепц буруу явах гэж байна шүү. 640 мянган төгрөгийн цалинтай хүмүүсийн тоог Та нар нь ихэсгэлээ ихэсгэлээ гээд өмгөөллийн чанар ч явахгүй ээ. 
 
Дахиад би хэлье. Бид нар чинь одоо ямар нийгэм рүү явж байгаа билээ. Одоо ингээд хувийн өмгөөлөгч, улсын өмгөөлөгч гэж яагаад ийм нэр томьёо гарч ирж байгаа юм? Энэ бас буруу байна. 
 
Ер нь энэ өмгөөллийн үйл ажиллагааг хувийнхныг нь оролцуулаад багцалдаг юм уу, яадаг юм. Энэ чинь бараг 2 тэрбум төгрөг зарцуулах нь байна шүү дээ. Тэгэхээр үүнийг нэг ийм амьд механизм руу оруулмаар байна. Та нар энэ барууны юм үзээрэй. Хөөе. Хэн ээ. Б.Баасандорж энэ тэр. Та нар жаахан юм унш л даа. Энэ барууны юм байгаа л даа. 
 
Манайх шиг ийм нэг хуучин схемээр явдаг ийм байж таарахгүй шүү. Тэгээд л одоо мөнхийн бид нар ингээд л нэг хэдэн төгрөгийн цалин хүрдэггүй. Тэр цалиндаа таарсан чанаргүй өмгөөлөл өгнө. Ингэх юм бол ямар хэрэг байх вэ дээ. Наадах чинь хувийн хэвшлийг татаж оролцуулж, тэгж чанартай явах ёстой. 
 
Тэр нөгөө С.Зориг агсны хэрэг дээр тагнуулын газраас өмгөөлөгч орууллаа гээд л. Одоо ингээд л заваараад эхэлдэг байхгүй юу. Манай юмнууд. 
 
Тэгэхээр ийм юмаа анхаараач ээ. Би энэ хэлэлцүүлгийн явцад бас идэвхтэй оролцъё. Жаахан юм унш л даа. Тэгээд гаднын юмнуудаас зөв механизмыг нь ав л даа. Хэзээ ийм хоцрогдсон байдлаар ингэж явсан юм бэ? 
 
Тэгээд л нөгөө нэг баахан өмгөөлөгчийн тоо нэмэх нь л дээ. Тэгээд цалин нь бага. Ийм юмаа жаахан янзлаад яваарай. Хэдүүлээ нэг зөв хууль гаргаад энэ төлбөрийн чадваргүй хүмүүсийн эрх зүйн байдалд нь дэмжлэг үзүүлэх энэ санал санаачилгыг бол дэмжээд байна. Үүнийгээ чанартай хүргэх тал дээр нь ажиллая. Хууль дээрээ сайн ажиллаарай.
 
С.Бямбацогт: Ц.Мөнхцэцэг гишүүн үгээ хэлье. Дараа нь Ж.Сүхбаатар гишүүн бэлдэж байгаарай. 
 
Ц.Мөнхцэцэг: Тэгэхээр энэ хууль зүйн туслалцаа үзүүлэх шинэ хууль одоо байгаа үйлчилж байгаа эрх зүйн тогтолцоог маш томоор шинэчилсэн. Тэгээд гэр бүлийн хүчирхийлэл, бусад хүчирхийллийн хохирогч болж байгаа эмэгтэйчүүд, хүүхдүүд, бусад хүмүүст зориулсан маш том дэвшил болж байгаа учраас энэ хуулийг дэмжиж байна. 
 
Тэгээд түрүүн бид нарын хэлснээр өдгөө үйлчилж байгаа одоо энэ гэрч хоригчийн хамгаалах, тэгээд төлбөрийн чадваргүй яллагдагчид тусламж үзүүлэх гээд энэ бүх хууль маань зөвхөн хэрэг аваад яллагдагчдад үйлчилж байгаа учраас хамрах хүрээний хувьд маш хангалтгүй байсан. 
 
Энэ тохиолдолд маш олон хүмүүс. Жишээлбэл, түрүүн дурдсан тэр гэр бүлийн хүчирхийлэлд өртсөн байх магадлалтай хоёр настай охинтой ээж гэх мэт хүмүүс энэ хуулийн хүрээнд хамрагдахгүй байсан. 
 
Тийм учраас шинэ хуулиар зөвхөн хохирогчид төдийгүй тухайн хэрэгт сэжиглэгдсэн иргэд. Тэр дотроо төлбөрийн чадваргүй, санхүүгийн боломжгүй учраас одоо ийм өмгөөлөл, тусламж хүсэж байгаа иргэдэд бол энэ хууль маань үйлчлээд явна гэдэг бол их дэвшилтэй зүйл. 
 
Тэгээд энэ дашрамд хуулийн заалтуудаараа төлбөрийн чадваргүй иргэд, тэр дотроо хууль зүйн зөвлөгөө хүсэж байгаа иргэдийн хувьд мэдээллээ сайн сурталчлах, хуулийг сурталчлах ажлыг сайн хиймээр байна. Ихэнхдээ өмгөөлөл хүсэж буй иргэд тухайн мэдээллийг авах боломжгүй гэдэг юм уу, эсвэл мэдээлэл хангалтгүй байгаа учраас иргэдийг мэдээллээр хангах, хүчирхийлэлд өртсөн, гэмт хэрэгт сэжиглэгдсэн тохиолдолд хаана хандах вэ гэдэг тал дээр хуулийн сурталчилгаа маш сайн хийх шаардлагатай байгаад байна. 
 
Тэгээд хэрвээ энэ хууль маань ингээд сайн үйлчлээд явах юм бол маш олон иргэдэд, тэр дотроо сэтгэл зүйн хувьд хохирсон, хүчирхийллийн золиос болсон энэ олон хүнд хандах боломжийг нээж өгөх нь ээ. 
 
Мөн хуулийн туслалцаа үзүүлэх төвүүдийн үйл ажиллагааг чанаржуулаад өргөжүүлмээр байна. Олон иргэд мэдээлэлгүй байгаа. Дээрээс нь аймаг, дүүргүүдэд байгаа хууль зүйн зөвлөх төвүүдийн бас хүчин чадлыг нэмэх. 
 
Түрүүн Н.Алтанхуяг гишүүний хэлснээр улсын өмгөөлөл үзүүлэх бүхий өмгөөлөгч нарын цалин урамшуулал, ажиллах нөхцөлийг бас нэмэх шаардлагатай. 
 
Ер нь төлбөрийн чадваргүйн улмаас өмгөөлөл авдаг иргэдийн тоо жил бүр өсөж байгаа юм билээ. Тийм учраас санхүүгийн хэрэгжих хуулийн үндэслэлийг сайн хийх нь зүйтэй гэдэг санал хэлмээр байна. 
 
С.Бямбацогт: Баярлалаа. Ж.Сүхбаатар гишүүн үгээ хэлье. 
 
Ж.Сүхбаатар: Баярлалаа. Хуулийн төсөл энэ хаврын чуулганд орж ирж байгаа онцлох хуулийн төсөл болж байна гэж бодож байна. Яагаад гэвэл Монгол Улс КОВИД-ын үеийн орлогын ядууралд орчихсон, ажилгүйдэл ихэсчихсэн ийм үед энэ үйлчлэл нөлөөлөл энэ онд, ирэх онд ч гэсэн бас энэ нэлээн үргэлжлэх байх. 
 
Хүн эрхээ хамгаалуулахын тулд яах аргагүй мөнгө төлж байж өмгөөлөгч авч явах болно. Тэгэхээр иргэдийн эрхийг хамгаалах чиглэлтэй энэ чиглэлд авч байгаа төрийн арга хэмжээний хувьд би үүнийг зөв гэж бодож байгаа. 
 
Зүгээр түрүүн шүүмжлэлүүд гарч байна. Тэгэхдээ би энэ дотроос нэг юм хэлье. Н.Алтанхуяг гишүүний хэлээд байгаа үг бас үнэн шүү. Энэ улсын өмгөөлөгч гэж тийм юм байж болохгүй шүү дээ. Нэг тийм социализмын үеийн сэтгэлгээгээ манай Хууль зүйн яаманд байгаа улсууд жаахан өөрчлөх хэрэгтэй. 
 
Улсын, хувийн юм гээд бид яриад сурчихсан. “Улсын өмгөөлөгч” гэж байхгүй шүү дээ. Тэр чинь “нийтийн”, “олон нийтийн өмгөөлөл” үзүүлэх гэж байгаа тэр “public sector” гэдгийг чинь бид “улсын салбар” гээд зарим хүн орчуулдаг ч гэсэн тэр чинь болохгүй шүү дээ тэгж. 
 
Энэ эсвэл гажуудалд хүргэнэ шүү. Тэр байтугай улсын өмгөөлөгчийгөө “төрийн албан хаагч” гээд тодорхойлчихсон байгаа. Төрөөс цалин хөлс авч ажиллах нөхцөлийн баталгаагаар хангагдаж байгаа. Тэгэхдээ “хөдөлмөрийн гэрээ” гэж байгаа юм. Тэгээд “төрийн үйлчилгээний албан хаагч”-ийн категорид оруулах гээд байгаа юм уу? 
 
Тэгээд төрийн үйлчилгээний албаны категорид оруулж байгаа бол Төрийн албаны зөвлөл нь юу гэж үзэх юм байгаа юм. Бас тэр санал онол нь байх ёстой шүү дээ. 
 
Энэ бол би зүгээр үүнийг нарийн үзээгүй. Одоо сайн үзэж харах ёстой юм байна. Шууд төрийн албаны орон тоо яаж нэмэгдэх юм? Энэ чинь төрийн албаны орон тоо, зардал хэтрээд байна. Яаж энэ үйлчилгээний албан тушаалтнуудыг хөдөлмөрийн гэрээт болгоод энэ “төрийн албан хаагч” гэдэг статусаас нь гаргах уу гэдэг асуудал ярьж, хэрэгжүүлж чадахгүй явж байгаа шүү дээ. Тэгтэл тэр салбарынх нь хүмүүсийн тоог өргөтгөөд л. Ингээд өргөтгөөд байхаар чинь яаж явах вэ? 
 
Тэгээд “улсын өмгөөлөгч” гэдэг нэр томьёогоо өөрчил өө. Тэр “олон нийтийн өмгөөлөгч” гэдэг юм уу. Тэр утгаар нь болго. Эсвэл тэр төрийн алба хаагчид тооцож байгаа юм бол “төрийн өмгөөлөгч” л юм байна шүү дээ. Энэ чинь. Улсын биш юм байна шүү дээ. Зүгээр “төрийн өмгөөлөгч”. 
 
Нэр томьёоны хувьд ингэж бодохгүй бол энэ “улсын өмгөөлөгч” гэдгийг чинь дагаад бусад хууль дээр “улсын юу” гэдэг юм. Одоо тэгээд баахан тийм хүмүүсийн нэрийг нь өөрчлөх асуудал гарна. Ингэж болохгүй. Энэ бол тэр жаахан сэтгэлгээ, янз бүрийн юмаа өөрчлөхгүй бол энэ нэр томьёог чинь дагаад гажуудалд ордог байхгүй юу даа. Суурь юмны гажуудалд. 
 
Эрх зүйг чинь “нийтийн”, “хувийн” гэж л хоёр хувааж байгаа шүү дээ. Тэгээд “нийтийн” гэдэг үгийг зарим хүн жорлон, нийтийн жорлон гэж хэлээд “нийтийн” гэдэг үгийг сулруулаад ач холбогдлыг нь ярих гээд байгаа болохоос биш энэ чинь яах аргагүй л “нийтийн л” гэдэг л үг яваад байгаа шүү дээ. “Улсын” гэдэг чинь өөр шүү дээ энэ чинь. 
 
Тэгээд үүнийг “state attorney” гэдэг маягаар нь ойлгох, ийм утгаар ярьж байгаа болбол. Энэ ер нь бол.../минут дуусав/
 
С.Бямбацогт: Хуулийн төслийн үзэл баримтлалтай холбогдуулан гишүүд асуулт асууж, үг хэлж дууслаа. 
 
Одоо санал хураалт явуулна. Санал хураалтыг цахимаар явуулна. Тийм үү. iPad-аар. Гишүүд бүгдээрээ iPad-аа бэлдсэн байх. Бэлдээгүй бол одоо тэгээд яана даа. 
 
Туршилтын санал хураалт. Санал хураалт. Туршилтынх. 16 гишүүнээс 9 гишүүн. Ц.Мөнхцэцэг гишүүн, Б.Пүрэвдорж гишүүн, Ш.Раднаасэд гишүүн, Ц.Сандаг-Очир гишүүн, Ж.Сүхбаатар гишүүн, Ш.Адьшаа гишүүн, Д.Ганбат гишүүн ирцдээ орчхоод байна шүү. Санал хураалтдаа анхааралтай оролцоно уу.  
 
Гишүүд анхааралтай. Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд дэмжиж чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя. Дэмжье гэсэн томьёоллоор санал хураалт. Гишүүдээ анхааралтай байгаарай. iPad-аа авхуулна шүү дээ. 
 
Санал хураалтад 16 гишүүн оролцож, 9 гишүүн буюу 56.2 хувийн саналаар энэ санал дэмжигдлээ.
 
Санал хураалт явуулж дууслаа. 
 
Хууль зүйн туслалцааны тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх эсэх талаарх хэлэлцүүлгийг явуулж дууслаа. 
 
Байнгын хорооны санал, дүгнэлтийг чуулганы нэгдсэн хуралдаанд хэн танилцуулах вэ? Ажлын хэсэг. Ц.Мөнхцэцэг танилцуулъя. 
 
Дараагийн асуудалд оръё. iPad-аа авхуулахгүй бол Ц.Мөнхцэцэг гишүүн ээ. Өөрийн чинь ажлын хэсэг ахалж байгаа асуудал шүү дээ. Одоо олон санал хураалттай. Ш.Раднаасэд гишүүн, Ц.Сэргэлэн гишүүн, Ж.Сүхбаатар гишүүн, Д.Ганбат гишүүн, Ш.Адьшаа гишүүн. 
 
Хоёр.Хүний эрх хамгаалагчийн эрх зүйн байдлын тухай 
хуулийн төсөл болон хамт өргөн мэдүүлсэн хуулийн төслүүд 
/Улсын Их Хурлын гишүүн Д.Цогтбаатар 2020.05.07-ны өдөр 
өргөн мэдүүлсэн, анхны хэлэлцүүлэг/
 
Дараагийн асуудалдаа оръё. Хүний эрх хамгаалагчийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулъя. 
 
Хуулийн төслийг Байнгын хорооны болон чуулганы нэгдсэн хуралдаанаар хэлэлцүүлэх, санал, дүгнэлтийн төсөл боловсруулах үүрэг бүхий ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Ц.Мөнхцэцэг танилцуулна. 
 
Ц.Мөнхцэцэг: Хүний эрх хамгаалагчийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүдийг анхны хэлэлцүүлэгт бэлдсэн талаарх ажлын хэсгийн танилцуулга. 
 
Байнгын хорооны дарга, эрхэм гишүүд ээ, 
 
Улсын Их Хурлын гишүүн Д.Цогтбаатараас 2020 оны 5 сарын 07-ны өдөр Улсын Их Хуралд өргөн мэдүүлсэн Хүний эрх хамгаалагчийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Улсын Их Хурал 2020 оны 12 дугаар сарын 15-ны өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 
Хууль зүйн байнгын хорооны 2020 оны 12 дугаар сарын 28-ны өдрийн 10 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Ц.Мөнхцэцэг, бүрэлдэхүүнд Улсын Их Хурлын гишүүн С.Одонтуяа, Ц.Сандаг-Очир, Ж.Сүхбаатар, Б.Энхбаяр нар болон холбогдох бусад албан тушаалтнууд орж ажиллав. 
 
Ажлын хэсэг дээрх асуудлыг 2021 оны 01 дүгээр сарын 12, 18, 01 дүгээр сарын 25, 3 дугаар сарын 23-ны өдрүүдийн хуралдаанаар хэлэлцэж дараах танилцуулга болон зарчмын зөрүүтэй саналын томьёоллыг гаргалаа. 
 
Тухайлбал, хуулийн үргэлжлэх хүрээний хэсэгт Монгол Улсын нутаг дэвсгэрт үйл ажиллагаа явуулж байгаа хүний эрх хамгаалагчаас гадна гадаад улсын нутаг дэвсгэрт хүнээр хамгаалах үйл ажиллагаа явуулсан Монгол Улсын иргэний эрх зүйн байдлыг зохицуулах харилцааг тусгаж нэр томьёоны хэсэгт хүний эрх хамгаалагч, хүнээр хамгаалах үйл ажиллагаанд тодотгож хуулийн зарчим хэсгийг хүнээр хамгаалагчийн үйл ажиллагааны үндсэн зарчим болгон өөрчилж, хүнээр хамгаалагч нь үйл ажиллагаандаа Үндсэн хууль болон бусад хуулийг сахин биелүүлэх, шударга, хүнлэг ёсыг эрхэмлэх, авлига, ашиг сонирхлын зөрчлөөс ангид байх, ялгаварлан гадуурхахгүй байх, бусдын нэр төр, алдар хүнд, хууль ёсны ашиг сонирхлыг хүндэтгэх зэрэг зарчмыг тусгалаа. 
 
Төрийн байгууллага, албан тушаалтан, хуулийн этгээдийн зүгээс хүний эрх хамгаалагчийн эрхийг хүндэтгэх, хамгаалах, тэдний үйл ажиллагааг дэмжих, хүний эрх хамгаалагчийн эрх зөрчигдсөн тохиолдолд хуулиар хариуцсан чиг үүргийн хүрээнд шуурхай арга хэмжээ авч ажиллах, байгууллагынхаа дотоод журамд хүний эрх хамгаалагчийн хуулийг хамгаалах зохицуулалтыг тусгах, сургалт зохион байгуулах гэх мэт тодорхой үүрэг хүлээхээр хуулийн төсөлд тусгасан. 
 
Хүний эрх хамгаалагчийг хамгаалах хорооны гишүүнийг сонгон шалгаруулах механизмыг илүү тодорхой болгох үүднээс комисс олон талын төлөөллөөс бүрдсэн ажлын хэсэг байгуулж ашгийн төлөө бус хуулийн этгээдийн төлөөллөөс 4 гишүүн нээлттэй сонгон шалгаруулалтаар сонгох зохицуулалтыг боловсруулав. 
 
Хорооны гишүүн нь орон тооны бус байх бөгөөд хороонд туслах чиг үүрэг бүхий орон тооны нэгж ажиллахаар хуулийн төсөлд тусгалаа. Ингэснээр хүний эрх хамгаалагчийн эрх зөрчигдсөн талаарх гомдол мэдээлэл хүлээн авах, баримт нотолгоо цуглуулах, хадгалах, мэдээллийн сан үүсэх зэрэгт хорооны гишүүний үйл ажиллагааг байнгын, тасралтгүй явагдаж байх нөхцөлийг хангах юм. 
 
Хүний эрх хамгаалах үйл ажиллагаанд зарцуулагдсан санхүүгийн нөөц, эх үүсвэр нь ил тод, нээлттэй байхаар хуулийн төсөлд тусгасан бөгөөд хүний эрх хамгаалагчийн санхүүгийн эх үүсвэрээ хүн, хуулийн этгээдээс өгсөн хандив, тусламж, төрөөс үзүүлсэн мөнгөн болон бусад хэлбэрийн санхүүгийн дэмжлэг, хууль тогтоомжоор хориглоогүй бусад эх үүсвэрээс бүрдүүлэхээр тусгалаа. 
 
Ажлын хэсэг төслийн талаарх зарчмын зөрүүтэй 24, найруулгын шинжтэй 4, дагасан хуулийн төслийн талаарх 4 саналыг бэлтгэн томьёолж Та бүхэндээ тараасан байгаа. 
 
Байнгын хорооны эрхэм гишүүд ээ, 
 
Дээрх хуулийн төслүүдийн анхны хэлэлцүүлэгт бэлтгэсэн талаарх ажлын хэсгээс гаргасан танилцуулга болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа.
 
С.Бямбацогт: Хэлэлцэж байгаа төсөлтэй холбогдуулан Байнгын хорооны тогтоолоор байгуулагдсан ажлын хэсгийг танилцуулъя. 
 
Ажлын хэсгийн гишүүн Жаргалсайханы Хунан Хүний эрхийн Үндэсний Комиссын гишүүн, комиссын даргын үүргийг түр орлон гүйцэтгэгч, Батзэвэгийн Энхболд Хүний эрхийн Үндэсний Комиссын гишүүн. Ийм ажлын хэсэг оролцож байгааг Та бүхэндээ танилцуулж байна. 
 
Монгол Улсын Их Хурлын чуулганы хуралдааны дэгийн тухай хуулийн 39.10-т Байнгын хороо хуулийн төслийг зүйл бүрээр хэлэлцэнэ гэж заасны дагуу хуулийн төслийг зүйл бүрээр нь хэлэлцье. 
 
Н.Алтанхуяг гишүүн горимын санал. 
 
Н.Алтанхуяг: Энэ хуулийн төслийг хэлэлцье гээд орж ирж байхад нь би бас саналаа хэлж байсан юм. Д.Цогтбаатар гишүүн уучлаарай. 
 
Би таныг энэ хуулийн төслөө татаад авчхаач гэж хүсэж байгаа юм. Одоо тэр Хүний эрхийн Үндэсний Комиссын гишүүн баахан сүр болж баахан амьтан сонгоод л, гаргаад л. Та нарыг ажлаа хий гэсэн шүү дээ. 
 
Одоо надад тэр Т.Чимгээгийн ах Т.Хүрэлбат гэдэг хүнээс ирсэн өргөдөл байна. Б.Содномдаржаагийн ээжээс ирсэн өргөдөл байна. Та нар ажлаа хий л дээ. Одоо дахиад яагаад ийм хачин хууль бариад ингээд байгууллага яриад л, дахиад 7 хүнтэй нэг юм байгуулна гээд ингээд яваад байгаа юм бэ. Хэзээ ажлаа хийх юм бэ? Ийм хачин лобби юм яриад. 
 
Би одоо та нарын хуулийг дотор талд нь ингээд би нэг бүрчлэн уншлаа. Ийм хууль гэж байхгүй. Давхардсан байна. Аливаа хэлбэрээр эвлэлдэн нэгдэх төрийн бус байгууллагын холбоо, бүлэг, нэгдэл байгуулах, тэдгээрийн үйл ажиллагаанд оролцох. Энэ чинь Үндсэн хуулиараа бүгдэд нь нээлттэй л байгаа шүү дээ. Хүний эрх, эрх чөлөөг хамгаалах зорилгоор тайван жагсаал, цуглаан санаачлан зохион байгуулах, оролцох, мэдээлэл түгээх. Нээлттэй л байгаа шүү дээ. 
 
Гадаад улсын, бүс нутгийн, эсвэл олон улсын байгууллага, сүлжээтэй харилцан хамтран ажиллах. Энэ гадаадынхантай хамтран ажиллахыг хуульчилж яах гэж байгаа юм. Монгол Улс. 
 
Ингээд энэ дотор байгаа юмнууд чинь тэртээ тэргүй Үндсэн хуулиар олгогдчихсон эрх байна. Би өөрийгөө ч гэсэн Хүний эрхийн дэд хороонд орсон. Би хүний эрхийг хамгаалагч гэж боддог юм. Тэгээд энэ дотор та нар нэг хэсгийг нь аваад хүний эрхийг хамгаалдаг. Нөгөө хэсэг нь хамгаалдаггүй хэсэг болоод хувирах юм уу? Ийм концепцын хувьд угаасаа явахгүй хууль байгаа юм. Үүнийгээ татаж ав л даа. 
 
Одоо ингэж байна. Монгол Улсын нутаг дэвсгэрээс гадаадын иргэн, харьяалалгүй хүнийг албадан гаргах тохиолдолд тухайн этгээдийн хүсэлтээр уулзах, зөвлөгөө өгөх, туслах. Ийм хууль байдаг юм уу? Яахаараа ийм ийм үйл ажиллагаануудыг нь ингээд тусад нь салгаж аваад хуульчлаад яваад байгаа юм. 
 
Цахим мэдээллийг нууцлалын хэлбэрээр солилцох боломжтой байх. Цахим мэдээллийн нууцад хууль ёсоор. Энэ чинь бүгдээрээ ингээд хуульд байгаа юмнуудыг авчраад бичээд байна шүү дээ. 
 
Тэгэхээр Д.Цогтбаатар гишүүн ээ. Хэдүүлээ жаахан ажил хийе. Энэ улс орондоо жаахан бодиттой юм хийе. Энэ байгууллага байгуулдаг 7 хүн. Дахиад та нар 7 хүнийг сонгох гэж. Би тэмдэглэсэн байна. Энэ 7 хүнийг сонгох гэж хэдэн хуудас цаас. Яршиг л байна шүү дээ. Одоо дахиад 4 хүнийг нэрийг нь дэвшүүлээд сонгоно. Комисс байгуулаад. Тэр Үндэсний Комисс нь сонгоно. Болио. Ажлаа хий. 
 
Тэр Т.Чимгээ, Б.Содномдаржаа нар гээд ингээд улаан цайм хүний нүдэн дээр хэлмэгдчихсэн хүмүүсийнхээ эрхийг хамгаалаад өг л дөө. Та нарыг тэгж энд зөндөө юм болж байж бид сонгоо биз дээ. Дахиад юун хороо вэ? Одоо болиоч ээ. Дахиад хүмүүсийг ялгаварлан гадуурхаад байх юм. Хэн нь хүний эрхийг хамгаалдаг, хэн нь хүний эрхийг хамгаалахгүй байгаа юм. Бодитой ажил хий. 
 
Энэ хуулиа татаж ав. Энэ чинь дахиад 7 хүнд мөнгө төгрөг, өмгөөлөгчдийн.../минут дуусав/
 
С.Бямбацогт: Хүний эрхийн Үндэсний Комиссоос энэ хуулийн төслийг өргөн бариагүй л дээ. Их Хурлын гишүүд хууль санаачлах бүрэн эрхийнхээ хүрээнд санаачилсан. Ажлын хэсэг гараад ажиллаж байгаа. Анхны хэлэлцүүлэг хийх гэж байгаа. 
 
Мөн хүний эрх зөрчиж байгаа холбоотой асуудлаар манай Хууль зүйн байнгын хорооноос Хүний эрхийн дэд хорооны дарга Баттөмөрийн Энхбаяраар ахлуулсан ажлын хэсэг гарсан. Ажиллаж байгаа. Энэ хүрээндээ Н.Алтанхуяг гишүүний ярьж байгаа, санаа зовж байгаа асуудлыг бид анхаарах ёстой. 
 
Тэгэхээр хууль санаачлагч энэ хуулийнхаа төсөлтэй холбогдуулаад тодорхой тайлбар хэлэх үү. 
 
Д.Цогтбаатар: Гишүүддээ энэ өдрийн мэндийг хүргэе. 
 
Тэгэхээр хийх юм нь олж ядаад оруулж ирээд байгаа юм байхгүй. Тийм юм бол харин байхгүй шүү. Одоо тэгвэл би ярья. 
 
Нэгдсэн Үндэстний Байгууллагаас бүр тусгайлан энэ дээр тогтоол гарч байсан. Үүнийхээ дагуу Нэгдсэн Үндэстний Байгууллагаас тусгайлан Мэри Лолор[Special Rapporteur on the situation of human rights defenders, Ms.Mary Lawlor] гэж хүнийг тусгай илтгэгч болгоод дэлхийгээр явуулаад судалгаа хийлгээд энэ дээр илтгэл гарсан байгаа. 
 
Тэгээд энэ дээр юу гэж гарч байна вэ гэхээр “гайхалтай”. Үнэхээр манайд одоо энэ газар дээр энэ ажиллаад байгаа хүмүүс чинь дээрэлхээд, дарлаад, энд аюултай байна. Одоо яг энэ хүний эрхийн чиглэлээр ажиллаж байгаа Amnesty International эд нар чинь яриад байгаа юм. 
 
Тэгсэн одоо энэ илтгэлийг уншихаар дэлхий дээр 64 оронд аягүй ноцтой зөрчлүүд байнга тогтмол гарч байна гээд. Тэгээд та нар ингээд боддоо. Энэ 64 чинь аягүй өндөр хөгжилтэй, аж үйлдвэржсэн, Европын хилийн чанад дахь өндөр аж үйлдвэржсэн, бидний хүний эрхийн дээд тэр эталоныг тавьж байгаа улсууд орчхоод яваад байгаа байхгүй юу. 
 
Тэгээд энэ дээр чинь үндэслээд дэлхий дээр хандлага гарч ирчхээд байна гээд. 2015 оноос хойш энэ статистикийг харахад 1300 хүн алагдсан байгаа юм. Би зүгээр амиа алдсан хүмүүсийг нь ярьж байна шүү. 
 
Монголд бол аль хэдийн энэ янз бүрээр дарамталдаг, ар гэр бүл рүү нь утастдаг, айлгадаг юм чинь яваад байгаа юм. Дарга нар та нар аягүй өндөр хол байна. Энд 5 хүн томилчхоод тэгээд бүгдээрээ ингээд загнах юм. Ямар том дарга нар юм бэ. Эд нар чинь тэр дээрэлхдэг, дарамталдаг улсуудтай чинь ажиллаад эд нарын ажлыг хийлгэхгүй айлгаад байгаа байхгүй юу. 
 
Тэр Т.Чимгээ эд нар дээр чинь дуугарч чадахгүй байгаа нь аргагүй шүү дээ. Эд нарыг зөрүүлээд яг тэгж чадах учраас. Тэр үед нь би гишүүн байгаагүй. Та нар дуугарч чадаагүй учраас эд нар чинь одоо энэ асуудлыг оруулж ирээд байгаа юм. Түүнээс амьдралгүй юм яриад байгаа биш. 
 
Энэ хууль чинь өөрөө дэлхий дээр угаасаа яригдаад явагдаж байгаа процесс. Одоо жишээлбэл хүний эрхийн асуудал ерөнхий Үндсэн хууль, бүх юманд туссан байхад жишээлбэл Өмгөөллийн тухай хууль гэдэг чинь ахиад л нарийвчлаад орж ирдэг шүү дээ. Хууль дээр байгаа учраас орж ирэхгүй гээд. 
 
“Special provisions” гээд энэ тусгай заалтуудтай хуулийг ингэж нэрлэдэг. Тэгж нарийвчилж хууль өөрөө хөгжиж байгаа юм. 
 
Тэгээд Нэгдсэн Үндэстний Байгууллагын дүрэм дээрээ ч, ер нь олон улсын хууль дээр ч энэ “The progressive development of international law” гэж бүр нэрлэдэг. Тэр нь аливаа хууль өөрөө байрандаа зогсохгүй хөгжөөд явахыг хэлж байгаа юм. 
 
Энэ хөгжил нь аргагүй энэ Монголд эрх зүйн норм, цоо шинэ норм орж ирж байгаа юм. Тийм учраас хүн тэр болгон ойлгохгүй байгаа нь бас үнэн байх. 
 
Тэгээд энэ “шүгэл үлээгч”-ээсээ хүртэл ялгаж чадахгүй. Тэгээд юм л бол шүгэл үлээгчтэйгээр яриад л. Эсвэл энэ Хүний эрхийн комиссынхондоо дархан эрх өгчихсөн. Тэгээд түүнтэйгээ андуураад зүгээр “хамгаалалт”, “дархан эрх” хоёрынхоо ялгааг…/минут дуусав/
 
С.Бямбацогт: Одоо төсөл рүүгээ орчихъё. Тэгэх үү. Төслийн зүйл, заалт болгон дээр асуулт асуух боломжтой. Одоо төслийн зүйл болгоноор хэлэлцэнэ. Анхны хэлэлцүүлэг. 
 
Одоо ингээд та нар хуулийн төслөө болон дээрээс нь хуулийн төслийн зарчмын зөрүүтэй саналуудыг харьцуулаад төслийн зүйл болгон дээр харж байгаад өөрсдөө асуултаа асуугаад, үгээ хэлэх бололцоотой. Одоо тэгэхээр хуулийн хэлэлцүүлэгтээ оръё. 
 
Та сая хэлсэн. Одоо яах юм бэ. Одоо ингээд маргалдаад явах вэ. Горимын саналаа хэлсэн шүү дээ. Түрүүн. Нэгэнтээ Улсын Их Хурал хэлэлцэх эсэхийг нь шийдсэн шүү дээ. Хэлэлцэх эсэхийг шийдсэн хуулийг бид буцаах дэг байхгүй. Таны горимын санал. Харин татаж авахгүй гээд байна шүү дээ. Сая үгийг нь сонслоо шүү дээ. 
 
Бид нэгэнтээ хэлэлцээд эхэлсэн асуудлыг бид буцаах эрх байхгүй. Зөвхөн хууль санаачлаад татаж авах бололцоотой. Гишүүд ээ. Тайван байцгаая. 
 
Хуулийн төслийн хэлэлцүүлэгт оръё. 
 
Хүний эрх хамгаалагчийн эрх зүйн байдлын тухай хуулийн төслийн 1 дүгээр зүйлтэй холбогдуулан асуулт асуух гишүүд нэрсээ өгнө үү. Алга байна. 
 
Санал хураалт явуулъя. Ажлын хэсгээс бэлтгэсэн зарчмын зөрүүтэй саналаар санал хураалт явуулна. Нэг саналтай. 
 
1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:
 
 “1.1.Энэ хуулийн зорилт нь хүний эрх хамгаалагчийн эрх зүйн байдлыг тодорхойлох, хөхиүлэн дэмжих, хүндэтгэх, хамгаалах, үйл ажиллагаа явуулах нөхцөлөөр хангах, хамтран ажиллах, Хүний эрх хамгаалагчийн хорооны бүтэц, зохион байгуулалт, үйл ажиллагаатай холбогдсон харилцааг зохицуулахад оршино.” 
 
Дэмжье гэсэн томьёоллоор санал хураалт явуулъя. Туршилтын санал хураалт. Гишүүд ээ. Анхааралтай. 
 
Одоо санал хураалт явуулъя. Хуулийн төслийн 1 дүгээр зүйлээр санал хураалт явуулъя. Дэмжье гэсэн томьёоллоор санал хураалт явуулъя. Сая би томьёоллыг уншиж танилцуулсан. 
 
Санал хураалтад 16 гишүүн оролцсоноос 9 гишүүн буюу 56.2 хувийн саналаар энэ санал дэмжигдлээ. 
 
Хуулийн төсөлтэй холбогдуулан гишүүдийн бичгээр гаргасан саналаар санал хураалт явуулъя. Санал хураалт байхгүй. 
 
Хуулийн төслийн 2 дугаар зүйлтэй холбогдуулан асуулт асуух гишүүд нэрсээ өгнө үү. Ш.Раднаасэд гишүүн, Ш.Адьшаа гишүүнээр тасаллаа. 
 
Ш.Раднаасэд гишүүн асуултаа асууя. 
 
Ш.Раднаасэд: Энэ түрүүн Н.Алтанхуяг гишүүний яриад байгаа бас буруу биш шүү. 
 
Бид энэ хоёр их том улсын дунд байгаа. Би хүний эрхийг хамгаалагч гээд нэг тэмдэг зүүсэн, гардаа эсвэл нэг улаан бугуйвч зүүсэн нөхөд гарч ирээд нийгмийг самардаг, эмх замбараагүй байдлыг бий болгодог, жагсаал цуглаан зохион байгуулдаг. Би хүний эрхийг хамгаалагч гээд ингээд статус аваад. Түүгээрээ далимдуулж ингэж гардаг нэг ийм юм болох вий. 
 
Энэ жагсаал, цуглаан зохион байгуулахад улс төрийн намууд оролцож байна гэж. Одоо ерөөсөө энэний чинь цаана энэ санхүүжилтийг төрийн байгууллага хэн нэгнээс авч болно гээд биччихсэн байна шүү дээ энэ дотор чинь. Тэр чинь өөрөө хууль ёсоор энэ хагалган бутаргах, энэ жагсаал, цуглаан зохион байгуулах, эмх замбараагүй байдал бий болох ийм юм руу явах вий. Энэ бол болгоомжлох сэдэв мөн шүү. 
 
Бид энд их гоё юм бодоод, гоё юм хийгээд биччихдэг. Хууль ёсоор үүнийг нь баталгаажуулаад албан ёсоор өгчхөж байна. 
 
Яах вэ, тэр гадна дотнын хуулиудаас, гадна дотнын байгууллагуудаас мөнгө төгрөг авахыг хориглоно гээд ингээд янз янзаар бичиж болно. Түүний чинь цаана янз янзын хэлбэрээр хуульд чинь нийцүүлээд энэ санхүүжилтийг нь бүр албан ёсоор өгүүлээд, хүний эрхийг хамгаалж байгаа нэртэй нийгмийн нэг жижигхэн асуудлыг бүр хэд дахин илүү өндөр хөөс болгож. Ингээд эргээд энэ улс орны чинь хувь заяа, аюулгүй байдал, тусгаар тогтнолтой чинь холбоотой юм болох вий гэж болгоомжлоод байгаа юм. 
 
Тэгэхээр үүнийг аль аль талдаа сайн бодож хийхгүй бол өнөөдөр яах вэ дээ Нэгдсэн Үндэстний Байгууллагаас мянган гоё юм гарч болно шүү дээ. Тэрийг дагаж болно. Үүнийг яг улс орныхоо нөхцөлтэй тооцож, энэ монгол хүмүүсийнхээ тусгаар тогтнол, энэ монгол хүний өнөөдөр байгаа нөхцөл байдал, энэ нийгмийнхээ орчин тойронтой бодож үүнийг хийхгүй бол бас болохгүй байх.
 
Зарим нэг зүйлүүдийг нь засах ёстой юм шиг харагдаж байна. Тэр санхүүжилт гаднаас болон хэн нэгэн этгээдээс ерөөсөө авдгийг нь болиулах хэрэгтэй. 
 
Хоёр дахь юм нь Хүний эрхийн Үндэсний Комиссын дэргэдэх салбар нэгжийг.../минут дуусав/
 
С.Бямбацогт: Нэмэлт 1 минут. Ш.Раднаасэд гишүүн. 
 
Ш.Раднаасэд: Энэ Хүний эрхийн Үндэсний Комиссын дэргэд байгаа зүгээр л нэг нэгжийг л ингээд хуульчлаад оруулаад өгчхөж байна шүү. 
 
Үндсэн чиг үүрэг нь Хүний эрхийн комиссынхоо хууль дээр бол байгаа. Тэрийгээ хийдгээрээ хийгээд л явна. Үүний дэргэд дахиж хууль гаргаад яг ингээд “хамгаалагч” гэдэг ийм хаяг зүүж нэг хэсэг хүнд өгөх гээд байна шүү. Энэ чинь ерөөсөө тийм юм харагдаад байгаа байхгүй юу. 
 
Тэгэхээр ерөөсөө энэ дээр мэдээллийн ил тод байдлыг нь хангая. Өөр хүний эрхийг хамгаалдаг мянга мянган хэлбэр байгаа шүү дээ. Заавал нэг бүтэц байгуулж, бүтэц гаргаж ирж ингэж хамгаалах гээд. Тэр нь байхгүй болохоор хүний эрх зөрчигдөөд байгаа юм шиг ийм байдал харагдуулаад байгаа байхгүй юу. 
 
Тэгээд үүнийг маш сайн бодолцож санал өгч явах ёстой болов уу гэж харж байна. 
 
С.Бямбацогт: Ажлын хэсэг хариулчих уу? Ц.Мөнхцэцэг гишүүн. Ажлын хэсгийн ахлагч. 
 
Ц.Мөнхцэцэг: Тэгэхээр Ш.Раднаасэд гишүүний асуултад хариулъя. 
 
Тэгэхээр энэ хуулийн төсөлд яг хүнээр хамгаалагч гэдгийг ашиг хонжоо хайсан, эсвэл тодорхой хүчирхийлэлд уриалан дуудсан ийм нөхдөөс ялгах хэд хэдэн шалгууруудыг оруулсан байгаа. 
 
Ер нь өнгөрсөн 30 жилийн хугацаанд хүний эрхийн нэрээр гэдэг юм уу, хүний эрх хамгаалагчийн нэрээр тодорхой хэмжээний улс төрийн зорилгоор жагсаал, цуглаан, эсвэл хагалган бутаргах үйл ажиллагаа явуулдаг ийм тодорхой субъектүүд байсан. Үүний зэрэгцээ яг хүний эрхийн, уул уурхайн чиглэлээр, тухайн хүний эрхийг хамгаалагчийн тэмцлүүдийг ялгах ёстой. 
 
Тийм учраас хуульдаа бид “хүний эрх хамгаалагч” гэдгийг хүчирхийллийн бус аргаар, тайван замаар. Тэгээд Монгол Улсын нэгдэн орсон Хүний эрхийн конвенцүүдийг зөрчихгүй байхаар хамгаалж буй үйл ажиллагааг зааглан ялгаж өгсөн байгаа. Өөрөөр хэлбэл энэ хууль маань яг хүний эрхийн төлөө тэмцэгч болон эсвэл тодорхой зорилгоор, улс төрийн зорилгоор үйл ажиллагаа явуулдаг энэ бүлэг этгээдүүдээс маш сайн зааглан ялгаж өгсөн байгаа. 
 
Хоёрдугаарт нь, энэ хууль маань олон улсын шинэ хүний эрхийн механизм нэвтрүүлж байгаа шинэ жишиг. 
 
Ер нь Монгол Улс ардчилсан 30 жилийн хугацаандаа хүний эрхийн тогтолцоо маань төлөвшлийн шатандаа явж байгаа. Бид бас нэмэлт ийм механизм оруулж, хүний эрхийн үндэсний тогтолцоогоо сайжруулах шаардлагатай. 
 
Тэгээд олон улсын жишгээр энэ Европын Холбоо гэх мэт бүс нутгийн хүний эрхийн томоохон байгууллагуудтай дотоодын хууль тогтоомжоор хүний эрхийн механизм хангалттай байгаа улс орнууд тусгайлан хууль гаргахгүй байгаа. 
 
Гэтэл шилжилтийн улс орнууд болон Ази, Африк тэргүүтэй дарангуйллаас шилжиж байгаа улс орнуудын хувьд хүний эрх хамгаалагчийг хамгаалсан ийм тусгай зохицуулалт нь зайлшгүй шаардлагатай байгаа. Тийм учраас энэ хууль маань хүний эрхийн тогтолцоондоо дэвшил авчирч байгаа. 
 
Дээр нь “хүний эрх хамгаалагч” гэдгийг бусад зорилгоор үйл ажиллагаа явуулдаг улс төрийн ийм ашиг хонжоо ологч бүлгүүдээс ялгаж байгаа учраас маш дэвшилттэй хууль болсон. 
 
С.Бямбацогт: Ер нь сая Ш.Раднаасэд гишүүн, Н.Алтанхуяг гишүүний ярьж байгаа зүйлүүд хэлэлцэх эсэхийг хэлэлцэх явцад Байнгын хороо, чуулганы хуралдаан дээр нэлээн яригдсан. Ажлын хэсэг дээр нэлээн яригдсан. Энд бас нэлээн болгоомжлох ёстой хууль шүү гэдэг дээр Улсын Их Хурлын удирдлагуудын түвшинд ч бас нэлээн яригдсан.
 
Энэ хүрээндээ хуулийн хоёр дахь санал хураалтаар хуулийн хүрээ хязгаарыг нэлээн хумьсан. Үндсэн хууль болон энэ хуульд заасан хүрээнд үйл ажиллагаа явуулна гэснийг Үндсэн хууль болон Хүний эрхийн Үндэсний Комиссын тухай хуулийн хүрээнд үйл ажиллагаа явуулна гэж бид хязгаарласан. 
 
Монгол Улсын нутаг дэвсгэр дээр үйл ажиллагаа явуулж байгаа гэсэн өргөн хүрээтэй байсныг Монгол Улсын нутаг дэвсгэр дээр зөвхөн хүний эрхийн чиглэлээр үйл ажиллагаа явуулах гэж байгаа аж ахуйн нэгж, байгууллага гэж ийм байдлаар хумьсан. 
 
Гэхдээ л бид бас анхаарах ёстой гэдэг дээр нэлээн сайн анхаарах ёстой. Гишүүд саналаа сайн бодож өгөөд санал хураалтаа явуулъя. 
 
Төслөөрөө бол нэлээн өргөн хүрээтэй байсан. Ажлын хэсэг нэлээн ажиллаад нэлээн хумьж байгаа гэдгийг гишүүддээ бас хэлье. 
 
Асуулттай холбогдуулж ажлын хэсэг л хариулах ёстой. Санал байхгүй. Санал хураалт дээр асуулт байгаа. Ш.Адьшаа гишүүн асуултаа асууя. 
 
Ш.Адьшаа: Энэ хуулийн төслийг ер нь дэмжиж байгаа юм. 
 
Тэгэхдээ Хүний эрхийн Үндэсний Комисс гээд Улсын Их Хурлын бүтцийн энэ байгууллага сонгогдоод ажиллаж байгаа. Энэ хүмүүсийн үйл ажиллагаанд сүүлд нь би бүр эргэлзэх байдал төрөөд байгаа юм. 
 
Одоо энэ сүүлийн хэд хоногт Т.Чимгээг эрүүдэн шүүсэн гэдэг асуудал ингээд нийгэмд их асуудал тарьсан. Шуугиан дэгдээсэн. Гэтэл Хүний эрхийн Үндэсний Комиссын гишүүн Б.Энхболд гээд энэ нөхөр их сонин юм ярьсан шүү. Телевизээр гарсан. 
 
Тэр хүний эрх зөрчсөн зөрчөөгүйг бид судалж байж шийднэ. Энд бараг л ямар учиртай юм. Би ойлгохгүй байгаа шүү. Б.Энхболд оо. Чамайг. Чи нэгэнт тэр бичлэг цацагдаад хүний эрх зөрчигдсөн байна гээд Монгол Улсын Ерөнхий сайд нь, Хууль зүйн сайд нь маш хариуцлагатай юм хийж байхад Хүний эрхийн Үндэсний Комисс эсрэг юм ярьсан. Б.Энхболд. Чиний бичлэгийг би бүр хадгалж авсан байгаа шүү. 
 
Бид үүнийг зөрчсөн зөрчөөгүйг шалгаж бараг дүгнэлт гаргана гэж. Яах юм. Өнөөдөр тэгээд. Тэгэхээр Улсын Их Хурлын бүтцийн байгууллага чинь ийм хүний эрхэд хандаж байхад тэр бусад хүний эрх хамгаалагч тэр хүмүүсийг нь баталж өгье. Баталж үүнийг одоо тэр Ш.Раднаасэд гишүүний, Н.Алтанхуяг гишүүний яриад байгаа юмыг бас суулгаад үүнийг баталж гаргах шаардлагатай байгаа. 
 
Бид Монгол Улсын хувьд олон улсын гэрээ хэлэлцээрт нэгдэн орсон улс шүү. Бид НҮБ-ын гишүүн. Энэ олон улсын гэрээ хэлэлцээрт нэгдэн орсон энэ эрх үүргээ биелүүлэхгүй бол бид яах юм. Бүх юмыг харлуулах, бүх юмыг харддаг энэ сэтгэлгээнээс салъя. 
 
С.Бямбацогт: Ш.Адьшаа гишүүнд нэмэлт 1 минут. 
 
Ш.Адьшаа: Хүний эрхийн Үндэсний Комисс ажлаа хий. Өнөөдөр манай эрх баригчид ярьж байгаа шүү дээ. Бид хамгийн сайн нийтийн сонсгол хийгээд маш сайн хүмүүсийг бид томилсон гэж. Би энэ томилогдсон хүмүүс дээр судалгаа явуулсан шүү. Хэн хэн ямар хүмүүсийг оруулж ирээд хэн томилсон юм. Ямар санал болгосон юм. Одоо тэр Шүүхийн сахилгын хороо, Шүүхийн ерөнхий зөвлөлд би бас ингээд саналаа хэлээд явж байгаа. 
 
Та нар төрийн өмнө үүргээ биелүүлээрэй. Би дахин дахин үүнийг ярина шүү. Би тэр Т.Чимгээгийн асуудал. Б.Энхболд оо. Тэгээд та нар үүнийг өнөөдөр ямар байдлаар үүнийг унагаах гээд ийм юм яваад байгаа юм. Би бас их эргэлзэж байна. 
 
С.Бямбацогт: Хариулах уу? Хариултгүй. Ц.Мөнхцэцэг гишүүн хариулах уу? Ц.Мөнхцэцэг гишүүн хариулъя. Ажлын хэсгийн ахлагч. 
 
Ц.Мөнхцэцэг: Тэгэхээр Ш.Адьшаа гишүүний хэлж байгаа санал бол үндэслэлтэй байгаа. 
 
Ер нь Монгол Улсад хүний эрхийн олон улсын гэрээ, конвенцод нэгдэн орсон олон улсын болон дотоодын хууль тогтоомжууд дээр хүний эрхийг боломжийн түвшинд хангасан гэж байгаа боловч яг тодорхой бодит амьдрал дээр, ялангуяа эрүүдэн шүүсэн асуудлаар үнэхээр асуудал ихтэй байна. 
 
Зөвхөн иргэн Т.Чимгээгийн хэрэг төдийгүй, нэлээд олон, жил бүр 20-иос доошгүй орчим гомдол, өргөдөл Хүний эрхийн Үндэсний Комисст ирдэг. Тийм учраас бид өнөөдрийн Хүний эрх хамгаалагчийн эрх зүйн байдлын тухай хуулиа батлахаас гадна дахиад эрүүдэн шүүхээс урьдчилан сэргийлэх, гүйцэтгэх ажиллагаа гэдэг юм уу, процессын шатандаа эрүүдэн шүүх явдлаас хамгаалах ийм механизмуудыг оруулах шаардлагатай. Энэ дээр хараат бус. Эрүүдэн шүүхийг мөрдөх ийм комисс буюу хуучнаар нөгөө прокурорын дэргэдэх мөрдөн байцаах албыг сэргээх шаардлагатай байгаа. 
 
Тийм учраас бид хүний эрхийн тогтолцоогоо дээшлүүлэх, сайжруулах, Хүний эрхийн Үндэсний Комиссын чадавхыг бэхжүүлэх зэрэг бүхий л ажлыг хийх шаардлагатай. Өнөөдөр байгаа хууль эрх зүйн орчин тодорхой хэмжээгээр зарим нэгэн хувьд учир дутагдалтай байгаа учраас манай Их Хурлаас бодлогын түвшинд ийм ажлуудыг хийх нь зүйтэй байгаа. 
 
Тэгээд энэ асуудал бол манай Хүний эрх хамгаалагчийн эрх зүйн байдлын тухай хууль бас тодорхой хэмжээгээр дөхөм болно. Энэ бол олон улсын томоохон шинэ тогтолцоог нутагшуулж байгаа ийм дэвшилтэт зүйл. 
 
С.Бямбацогт: Гишүүд асуулт асууж, хариултаа авчихлаа. Цахим байхгүй байсан уу? Тийм ээ. Одоо санал хураалт явуулъя. 
 
Ажлын хэсгийн бэлдсэн зарчмын зөрүүтэй санал нэг байгаа. Түүгээр санал хураалт явуулъя. 
 
2.Төслийн 2 дугаар зүйлийн 2.1 дэх хэсгийн “Үндсэн хууль,” гэсний дараа “Монгол Улсын Хүний эрхийн Үндэсний Комиссын тухай хууль” гэж нэмж, 3 дугаар зүйлийн 3.1 дэх хэсгийн “нутаг дэвсгэрт үйл ажиллагаа явуулж байгаа” гэснийг “нутаг дэвсгэрт хүний эрх хамгаалах үйл ажиллагаа явуулсан, явуулж байгаа” гэж, “тодорхойлно” гэснийг “зохицуулна” гэж өөрчлөх.
 
Санал гаргасан ажлын хэсэг. Дэмжье гэсэн томьёоллоор. Туршилтын санал хураалт. Эхлээд. Санал хураалт. 
 
Гишүүд байна. Санал хураалт явуулъя. Дэмжье гэсэн томьёоллоор санал хураалт явуулъя.
 
Санал хураалтад 15 гишүүн оролцсоноос 8 гишүүн буюу 53.3 хувийн саналаар энэ санал дэмжигдлээ. 
 
Хуулийн төсөлтэй холбогдуулан гишүүдийн бичгээр гаргасан саналаар санал хураалт явуулъя. Алга байна. 
 
Хуулийн төслийн 3 дугаар зүйлтэй холбогдуулан асуулт асуух гишүүд нэрсээ өгнө үү. Алга байна. 
 
Санал хураалт явуулъя. 
 
3.Төслийн 3 дугаар зүйлд доор дурдсан агуулгатай 3.2 дахь хэсгийг нэмэх:
 
“3.2.Гадаад улсын нутаг дэвсгэрт хүний эрх хамгаалах үйл ажиллагаа явуулсан Монгол Улсын иргэний эрх зүйн байдлыг Монгол Улсын олон улсын гэрээний дагуу зохицуулна.”
 
Дэмжье гэсэн томьёоллоор санал хураалт явуулъя. Санал хураалт. 
 
Санал хураалтад 15 гишүүн оролцсоноос 11 гишүүн буюу 73.3 хувийн саналаар энэ санал дэмжигдлээ. 
 
3-аар санал хураасан. Одоо 4 дүгээр зүйлтэй. Хуулийн төслийн 4 дүгээр зүйлтэй холбогдуулан асуулт асуух гишүүд байна уу? Ш.Раднаасэд гишүүн. Тасаллаа. 
 
Ш.Раднаасэд: Энэ нэмэлт, өөрчлөлт хийж байгаа ажлын хэсгийн чинь томьёоллоор харахаар “хүний эрх хамгаалагч” гэж одоо байгууллага болж таарлаа. Тийм үү? Хүний эрх хамгаалагч байгууллага. Хүний эрх хамгаалагч гээд бас нэг хүн байгаад. Хажууд нь дахиад нэг байгууллага байх ёстой юм уу? Аль алиныг ойлгоод байгаа юм уу? 
 
Зүгээр төрийн бус байгууллага чинь одоо нийгэмд үйлчилдэг, гишүүддээ үйлчилдэг гэж хоёр ангилдаг шиг “хүний эрхийг хамгаалагч” гэж бас статустай дахиж гарч ирэх гээд байгаа юм уу? Тэр бол яах вэ НҮБ-ын дэргэдэх олон улсын сайн дурын үндсэн дээр нээлттэй. 
 
Энэ ерөөсөө бүр ингээд зохион байгуулалт руу аваачиж хийж байгаа байхгүй юу. Одоо “хүний эрхийг хамгаалагч нам” мөн. “Хүний эрхийг хамгаалагч компани” мөн гэдэгтэй. Яг л ийм байдал руу оруулах гэж байна. Ийм статус авах гээд байна шүү дээ. Энэ “хамгаалагч” гээд нэр томьёог нь харахаар. 
 
Уг нь орж ирсэн төслөөрөө бол энэ чинь “хүн” байсан юм байна. Ажлын хэсэг дээр гаргасан саналаараа энэ чинь “байгууллага”. Бүр “хуулийн этгээд” болоод яваад өглөө. 
 
Тэгээд л түрүүний ярьдаг нөгөө улс төрийн зорилгоор хүний эрх хамгаалах нэртэй жагсаал, цуглаан, энэ үндэсний эв нэгдлийг бусниулсан, хагалсан, хугалсан юмнууд чинь энэ хэлбэрээр явна. Энэ бол яг зүгээр үүнийг нь хуулиар баталгаажуулаад өгчихсөн. Би ийм статустай. Бид эндээс ийм эрх дархтай орно. Төрийн байгууллага руу, ямар ч байгууллага руу орж мэдээлэл авах эрх бид нарт байна гээд л ингээд жагссан, цугласан ийм хэлбэр лүү бүх юмыг оруулж байна. 
 
Тэгээд үүнийгээ дахиж ярихгүй юм уу? Энэ бол бүх нуухыг нь авах гээд бүр нүдийг нь сохлоод. Энэ шинэ оруулах гэж байгаа, хураах гэж байгаа саналаар чинь ажлын хэсэг чинь бүр аймаар болгоод хаячихлаа шүү. 
 
Асуулт алга. Би зүгээр хэлэх санал л байна. 
 
С.Бямбацогт: Бас хариулах нь зөв байх. Ойлголтын зөрүүнүүдээ арилгах. Тийм ээ. Нэгдсэн ойлголтод хүрэх ёстой байх. Ц.Мөнхцэцэг гишүүн. Ажлын хэсгийн ахлагч. Саяны бас эргэлзээтэй асууж байгаа, хэлж байгаа саналууд дээр нэг тайлбар хэлье. 
 
Ц.Мөнхцэцэг: Тэгэхээр Ш.Раднаасэд гишүүний асуултад хариулъя. 
 
Энэ бол нөгөө “хүний эрхийг хамгаалагч” гэдэг бол яг энэ олон улсын загвар хуулиараа тодорхой тухайн асуудлаар тэмцэж байгаа иргэн. Жишээлбэл, одоо нөгөө хохирогчийн төлөө. Эсвэл тухайн эрх нь зөрчигдсөн бүлэг иргэдийн төлөө тэмцэж байгаа хувь иргэн байж болно. Эсвэл тухайн үйл ажиллагаанд хамтран оролцож байгаа бүлэг иргэд буюу. Жишээлбэл, тухайн асуудлаар жагсаал, цуглаан хийж байгаа. Эсвэл тухайн асуудлаар эсэргүүцэл гэдэг юм уу, гомдол, шаардлага тавьж байгаа иргэдийн нэгдэл байна. 
 
Түүнээс биш яг ийм албан ёсны төрийн бус байгууллагад “хүний эрх хамгаалагч” гэдэг ийм статус олгоод явахгүй байгаа шүү. Өөрөөр хэлбэл яг тухайн үйл ажиллагаанд оролцож байгаа тохиолдолд бид “хүний эрх хамгаалагч” гэж үзнэ. 
 
Тийм учраас энэ бол ийм ганцаараа болон бусадтай эвлэлдэн нэгдэж хүний эрх хамгаалах үйл ажиллагаа явуулж байгаа тохиолдолд тухайн хүмүүсийг “хүний эрх хамгаалагч” гэж ойлгоно. Түүнээс биш хэн нэгэнд ингээд “хүний эрх хамгаалагч” гэдэг ийм тусгай цол, хаяг өгөөд бүрэн эрхийг нь урьдчилан баталгаажуулах явдал биш байгаа шүү. Энэ дээр яг үйл ажиллагаатай холбогдуулан олон улсын жишгээр ингэж явсан байгаа. 
 
С.Бямбацогт: Санал хураалтаа явуулъя. 4 дүгээр зүйл. Тийм ээ. 
 
4.Төслийн 4 дүгээр зүйлийг доор дурдсанаар өөрчлөн найруулах:
 
“4 дүгээр зүйл.Хуулийн нэр томьёоны тодорхойлолт
 
4.1.Энэ хуульд хэрэглэсэн дараах нэр томьёог доор дурдсан утгаар ойлгоно:
 
4.1.1.“хүний эрх хамгаалагч” гэж ганцаараа, эсхүл бусадтай эвлэлдэн нэгдэж, хүний эрх хамгаалах үйл ажиллагаа явуулж байгаа, түүнд оролцож байгаа хүнийг; 
 
4.1.2.“хүний эрх хамгаалах үйл ажиллагаа” гэж хүний эрх, эрх чөлөөг хөхиүлэн дэмжиж, хүний эрх, эрх чөлөөг зөрчсөн үйлдэл, эс үйлдэхүйн эсрэг хүчирхийллийн бус, тайван аргаар үзэл бодлоо илэрхийлж, олон улсын эрх зүйн нийтээр хүлээн зөвшөөрсөн хэм хэмжээ, зарчмыг хүндэтгэж, хүний эрхийг хамгаалах;
 
4.1.3.“хүний эрх хамгаалагчийн эрхийг хамгаалах” гэж төр, хүн, хуулийн этгээд, тодорхой ашиг сонирхлоор нэгдсэн аливаа этгээдийн зүгээс хүний эрх хамгаалагчийн эрх, эрх чөлөөг зөрчихөөс урьдчилан сэргийлэх, таслан зогсоох, зөрчигдсөн эрхийг сэргээн эдлүүлэх, учирсан хохирлыг нөхөн төлүүлэхэд чиглэгдсэн төрийн байгууллагын үүргийг;
 
4.1.4.“хүний эрх хамгаалагчийн эрхийг хүндэтгэх” гэж төрийн байгууллага хүн, хуулийн этгээд хүний эрх хамгаалагчийн хууль ёсны үйлдлийг таслан зогсоохгүй, саад учруулахгүй, эсхүл эрх, эрх чөлөөнд нь хууль бусаар халдахгүй байх үүргийг;
 


4.1.5.“хүний эрх хамгаалагчийн эрхийг зөрчих” гэж Хүний эрх хамгаалах үйл ажиллагаатай нь холбогдуулан хүний эрх хамгаалагчид болон түүний гэр бүлийн гишүүн, асран хамгаалагч, хамтран амьдрагч, төрлийн хүн, хууль ёсны төлөөлөгчийг аливаа хэлбэрээр доромжлох, гүтгэх, худал мэдээлэл тараах, ялгаварлан гадуурхах, үйл ажиллагааг нь дэмжихгүй байхыг уриалах, албадах, хүч хэрэглэх, хүч хэрэглэхээр заналхийлэх, мөрдөж мөшгөх, амь нас, эрүүл мэнд, эд хөрөнгөнд нь гэм хор учруулах үйлдэл, эс үйлдэхүйг;
4.1.6.“эрсдэлийн үнэлгээ” гэж хүний эрх хамгаалагчид болон түүний гэр бүлийн гишүүн, асран хамгаалагч, хамтран амьдрагч, төрлийн хүн, хууль ёсны төлөөлөгчид учирч буй аюул, эрсдэлийн түвшнийг тодорхойлсон дүгнэлтийг.”
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 16 гишүүн оролцсоноос 9 гишүүн буюу 56.2 хувийн саналаар энэ санал дэмжигдлээ. 
 

Хуулийн төсөлтэй холбогдуулан бичгээр гаргасан гишүүдээс санал алга байна. 
 

Хуулийн төслийн 5 дугаар зүйлтэй холбогдуулан асуулт асуух гишүүд нэрсээ өгнө үү. Алга байна. Санал хураалт явуулъя. 
 
5.Төслийн 5 дугаар зүйлийг доор дурдсанаар өөрчлөн найруулах:
 
“5 дугаар зүйл.Хүний эрх хамгаалагчийн үйл ажиллагааны 
    үндсэн зарчим
 
5.1.Хүний эрх хамгаалагч үйл ажиллагаандаа дараах зарчмыг баримтална:
 
5.1.1.Үндсэн хууль, бусад хуулийг сахин биелүүлэх; 
5.1.2.шударга, хүнлэг ёсыг эрхэмлэх;
5.1.3.авлига, ашиг сонирхлын зөрчлөөс ангид байх;
5.1.4.ялгаварлан гадуурхахгүй байх;
5.1.5.бусдын нэр төр, алдар хүнд, эрх, хууль ёсны ашиг сонирхлыг хүндэтгэх.”
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. Санал хураалт. Гишүүд ээ. 
 

Санал хураалтад 16 гишүүн оролцсоноос 11 гишүүн буюу 68.8 хувийн саналаар энэ санал дэмжигдлээ. 
 

Хуулийн төсөлтэй холбогдуулан гишүүдээс бичгээр гаргасан санал алга байна. 
 

Хуулийн төслийн 6 дугаар зүйлтэй холбогдуулан асуулт асуух гишүүд нэрсээ өгнө үү. Алга байна. Санал хураалт явуулъя. 
 
6.Төслийн ХОЁРДУГААР БҮЛГИЙН гарчгийн “ХАМГААЛАГЧИЙН ЭРХ,” гэсний дараа “САНХҮҮЖИЛТ,” гэж нэмэх.
 
Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 
Санал хураалтад 16 гишүүн оролцсоноос 11 гишүүн буюу 68.8 хувийн саналаар энэ санал дэмжигдлээ. 
 
Гишүүдээс гарсан санал алга байна. Дараагийн санал хураалт. 
 
Хуулийн төслийн 7 дугаар зүйлтэй холбогдуулан асуулт асуух гишүүд нэрсээ өгнө үү. Алга байна. 
 
7.Төслийн 6 дугаар зүйлийн 6.1.1 дэх заалтын “хамгаалахад” гэснийг “хамгаалах үйл ажиллагаа явуулах, сайн дураар” гэж, 6.1.2 дахь заалтын “таниулах, тэдгээрийг” гэснийг “олон нийтэд таниулах,” гэж өөрчилж, төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах:
 
“6.1.Хүний эрх хамгаалагч дараах бүрэн эрхтэй:”
 
Дэмжье гэсэн томьёоллоор санал хураалт явуулъя. 
 
Санал хураалтад 16 гишүүн оролцсоноос 10 гишүүн буюу 62.5 хувийн саналаар энэ санал дэмжигдлээ. 
 
Гишүүдээс бичгээр гаргасан санал алга байна. 
 
8.Төслийн 6.1.5 дахь заалтыг доор дурдсанаар өөрчлөн найруулах:
 
“6.1.5.хүний эрх хамгаалах үйл ажиллагаа явуулдаг үндэсний болон гадаад улсын, бүс нутгийн болон олон улсын байгууллагатай харилцах, хамтран ажиллах;”
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 16 гишүүн оролцсоноос 10 гишүүн буюу 62.5 хувийн саналаар энэ санал дэмжигдлээ. 
 

Ш.Адьшаа гишүүн, Б.Энх-Амгалан гишүүдийг ирцээс хасаарай. Б.Энх-Амгалан гишүүн эмнэлгийн чөлөө авсан. Ш.Адьшаа гишүүн бас чөлөө авч байна. Ирцээс. Тийм. Санал хураалтаас бас хасагдана шүү дээ. Тэгэхгүй бол болохгүй шүү дээ. Тийм. Ш.Адьшаа гишүүн сая өөрийн биеэр хэлсэн. Б.Энх-Амгалан гишүүн бас хэлсэн шүү. Манай хуралдаан зохион байгуулах анхаарч байгаа биз. 
 

Дараагийн санал хураалт. 
 
9.Төслийн 6 дугаар зүйлийн 6.1.7 дахь заалтыг доор дурдсанаар өөрчлөн найруулах:
 
“6.1.7.хуулийн дагуу нууцад хамааруулснаас бусад мэдээллийг хүний эрх, эрх чөлөөг хамгаалах зорилгоор төрийн байгууллага, хуулийн этгээдээс хуульд заасан аргаар хайх, олж авах, хэвлэн нийтлэх, хадгалах, бусадтай хуваалцах;”
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 14 гишүүн оролцсоноос 10 гишүүн буюу 71.4 хувийн саналаар энэ санал дэмжигдлээ. 
 

10.Төслийн 6 дугаар зүйлийн 6.1.9 дэх заалтын “үүнийгээ хүлээн зөвшөөрүүлэхэд нөлөөлөх,” гэснийг, 6.1.10 дахь заалтын “төрийн үйл хэрэгт оролцох,”, “шүүмжлэх,”, “зөвлөмж хүргүүлэх,” гэснийг, 6.1.13 дахь заалтын “хэрэг хянан шийдвэрлэх ажиллагаа” гэснийг, мөн зүйлийн 6.1.4, 6.1.14, 6.1.15, 6.1.18 дахь заалтыг хасах.
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 14 гишүүн оролцсоноос 10 гишүүн буюу 71.4 хувийн саналаар энэ санал дэмжигдлээ. 
 

11.Төслийн 6 дугаар зүйлийн 6.1.6, 6.1.16 дахь заалтыг хасах.
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 14 гишүүн оролцсоноос 8 гишүүн буюу 57.1 хувийн саналаар энэ санал дэмжигдлээ. 
 

12.Төслийн 6 дугаар зүйлийн 6.1.11 дэх заалтын “этгээдийн” гэсний дараа “бичгээр гаргасан” гэж, 6.1.12 дахь заалтын “үйлдлийн талаар” гэсний дараа “холбогдох олон улсын гэрээнд заасан журмын дагуу” гэж нэмж, 6.1.13 дахь заалтын “олон улсын холбогдох хэм хэмжээг” гэснийг “Монгол Улсын олон улсын гэрээг” гэж, 6.1.17 дахь заалтын “сэтгэл санааны болон бодит хохирлоо” гэснийг “эдийн болон эдийн бус хохирлоо хуульд заасан журмын дагуу” гэж өөрчлөх.
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 14 гишүүн оролцсоноос 10 гишүүн буюу 71.4 хувийн саналаар энэ санал дэмжигдлээ. 
 

Төслийн 7 дугаар зүйлтэй холбогдуулан асуулт асуух гишүүд нэрсээ өгнө үү. Алга байна. Санал хураалт явуулъя. Зарчмын хоёр санал байгаа юм байна. 
 
13.Төслийн “ХОЁРДУГААР БҮЛЭГ”-т доор дурдсан агуулгатай 7 дугаар зүйл нэмэх:
 
“7 дугаар зүйл.Хүний эрх хамгаалагчийн үйл ажиллагааны санхүүгийн ил тод, нээлттэй байдал.
 
7.1.Хүний эрх хамгаалагчийн үйл ажиллагаа явуулахтай холбогдсон аливаа санхүүгийн нөөц, эх үүсвэр ил тод, нээлттэй байх бөгөөд санхүүгийн нөөц дараах эх үүсвэрээс бүрдэнэ:


7.1.1.хуульд өөрөөр заагаагүй бол хүн, хуулийн этгээдээс өгсөн хандив, тусламж;
 


7.1.2.хуульд заасны дагуу төрөөс үзүүлсэн мөнгөн болон бусад хэлбэрийн санхүүгийн дэмжлэг;
 
7.1.3.хууль тогтоомжоор хориглоогүй бусад эх үүсвэр.
 
7.2.Хүний эрх хамгаалагчийн үйл ажиллагааны санхүүжилтэд дараах нөөц, эх үүсвэрийг хориглоно: 
 
7.2.1.Гадаад улсын тусгай албад, түүний халхавч байгууллага болон үндэсний эв нэгдлийг бусниулах, мөнгө угаах, террорист болон экстремист үйл ажиллагаа явуулдаг, санхүүжүүлдэг байгууллага, хувь хүнээс, эсхүл хандивлагч нь тодорхойгүй санхүүжилт авахыг хориглоно;
 
7.2.2.хуулиар хориглосноос бусад аргаар санхүүгийн нөөц, эх үүсвэрийг хайх, хүлээн авах, захиран зарцуулахыг хориглоно.”
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Энэ маш чухал заалт орж байгаа юм байна шүү. Үүнийг байнга анхаарч ажиллах ёстой бид нар. Санал хураалт. 
 

Ш.Раднаасэд гишүүний бас болгоомжлуулаад байсан заалтууд энд бүгд орсон байна шүү. Ш.Раднаасэд гишүүн ээ. 
 

Санал хураалтад 14 гишүүн оролцсоноос 11 гишүүн буюу 78.6 хувийн саналаар энэ санал дэмжигдлээ. 
 

14.Төслийн 7 дугаар зүйлийн 7.1.1 дэх заалтын “арга” гэсний дараа “хэрэглэж” гэж нэмж, мөн зүйлийн 7.1.2 дахь заалтын “алдар хүнд, нэр төрийг” гэснийг “үйл ажиллагааг” гэж, 7.1.3 дахь заалтын “хүний эрх, эрх чөлөөг, үл хүндэтгэх, зөрчих” гэснийг “бусдын нэр төр, алдар хүнд, ажил хэргийн нэр хүндийг гутаах” гэж өөрчлөх. 
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. Энэ бас чухал заалт байна. 
 

Санал хураалтад 14 гишүүн оролцсоноос 10 гишүү буюу 71.4 хувийн саналаар энэ санал дэмжигдлээ. 
 

Гишүүдээс 7 дугаар зүйлтэй холбогдуулан бичгээр гаргасан санал алга байна. 
 

Хуулийн төслийн 8 дугаар зүйлтэй холбогдуулан асуулт асуух гишүүд нэрсээ өгнө үү. Д.Цогтбаатар гишүүн. Тасаллаа. 
 

Д.Цогтбаатар гишүүн асуултаа асууя. Ажлын хэсгээс. 
 

Д.Цогтбаатар: Тэгэхээр энэ 8.1.3 дээр нэг ийм юу байгаа юм. Энэ ерөөсөө угаасаа хуульдаа цаанаасаа суугаад өгчихсөн байгаа асуудлуудыг эхнээс нь ингээд тодотгоод оруулаад байгаа юм байна. 
 

Тэгэхээр би юу хэлмээр байна вэ гэхээр анхны энэ хууль санаачилж орж ирэхэд байсан энэ санааг нь бас үлдээж өгч болохгүй юм уу гэдэг. Өөрөөр хэлбэл тэр ерөнхий, анхнаасаа орж ирсэн тэр санааг нь авч үлдмээр байна. Энэ дээр хамаагүй өөрчлөөд явмааргүй байна. Тэр өөрчилж байгаа санаа нь угаасаа анхны агуулгадаа орсон байгаа гэдгийг л би анхаарч үзээсэй гэж бодоод байгаа юм. 
 

Түүнээс гадна зүгээр энэ боломжийг ашиглаад Хүний эрхийн хорооныхон гишүүн санал эсэргүүцэх юм бол Хүний эрхийн Үндэсний Комисстоо гомдлоо гаргах эрхтэй гээд заагаад оруулсан байгаа шүү дээ. 
 

Тэгэхээр энэ зохицуулалт угаасаа цаанаасаа байж байгаа. Тийм учраас үүнийг бас засаж оруулахдаа ч гэсэн бид энэ агуулга нь цаанаа байгаа шүү гэдгийг санаж хийвэл зүгээр байгаа юм гэж хэлмээр байгаа юм. Баярлалаа. 
 

С.Бямбацогт: 8.1-ийн 5 заалттай байсан юм байна. 8.1 дээр 7 болгож байгаа юм. Ц.Мөнхцэцэг гишүүн хариулах уу? Өөр ажлын хэсгээс хариулах уу? Нэмж. 
 

Ингэсэн юм байна. Хүний эрх. 7.1.3 дээр хүний эрх, эрх чөлөөг үл хүндэтгэх, зөрчих. Хүний эрх хамгаалагч хориглох заалт. Ийм заалттай байсан байна. Үүнийг бусдын нэр төр, алдар хүнд, ажил хэргийн нэр хүндийг гутааж болохгүй гэж хориглох заалтаар оруулсан юм байна. 
 

Улам сайн болсон байна шүү дээ. Сая санал хураачихсан. Тийм. Санал хураагдсан юм байна. 
 

8 дугаар зүйлээр дэмжье гэсэн томьёоллоор санал хураалт явуулъя. Уншаагүй байгаа билүү. Санал хураалт хүчингүй болгоорой. 
 

15.Төслийн Гуравдугаар бүлгийг доор дурдсанаар өөрчлөн найруулах:
 
“ГУРАВДУГААР БҮЛЭГ
 
ТӨРИЙН БАЙГУУЛЛАГА, АЛБАН ТУШААЛТАН,
ХУУЛИЙН ЭТГЭЭДИЙН НИЙТЛЭГ ҮҮРЭГ
 
8 дугаар зүйл.Нийтлэг үүрэг
 
8.1.Төрийн байгууллага, албан тушаалтан, хуулийн этгээд хүний эрх хамгаалагчийн үйл ажиллагаанд дараах нийтлэг үүргийг хүлээнэ:
 
8.1.1.хүний эрх хамгаалагчийн эрхийг хүлээн зөвшөөрөх, зөрчихгүй байх;
 
8.1.2.үйл ажиллагаанд нь хүндэтгэлтэй хандах;
8.1.3.хүчирхийллийн бус, тайван аргаар үйл ажиллагаа явуулах боломж бүрдүүлэх; 
 
8.1.4.шаардлагатай мэдээллээр хангах;
8.1.5.хуульд заасан үндэслэлгүйгээр хүний эрх хамгаалагчид аливаа хэлбэрээр халдахгүй байх;
 
8.1.6.хүний эрх хамгаалагчийн үйлдлийг хамгаалах зохицуулалтыг байгууллагын дотоод журамд тусгаж, хэрэгжүүлэх, сургалт зохион байгуулах; 
 
8.1.7.хүний эрх хамгаалагчид халдсан тухай мэдээлэл, гомдлыг шийдвэрлэсэн хариуг бичгээр гомдол гаргагчид болон Хүний эрх хамгаалагчийн хороонд хүргүүлэх.
 
8.2.Цагдаагийн байгууллага хүний эрх хамгаалагчид халдсан халдлагыг таслан зогсоох, түүнийг өөрийнх нь зөвшөөрснөөр эсхүл энэ хуулийн 11.7-д заасан эрсдэлийн үнэлгээний дүгнэлтийг үндэслэн Гэрч, хохирогчийг хамгаалах тухай хуульд заасан журмын дагуу хамгаалалтад авна.
 
8.3.Хүний эрх хамгаалагчийн эрх зөрчигдсөн тохиолдолд хуулиар хариуцсан чиг үүргийн хүрээнд шаардлагатай арга хэмжээг шуурхай авч хэрэгжүүлнэ.”
 
Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 
Санал хураалтад 14 гишүүн оролцсоноос 9 гишүүн буюу 64.3 хувийн саналаар энэ санал дэмжигдлээ. 
 
Ж.Ганбаатар гишүүн. 
 
Ж.Ганбаатар: Баярлалаа. Хүний эрх хамгаалагчийг төрийн байгууллагынхан хааж боогдуулаад байвал ямар хариуцлага хүлээлгэх вэ гэдгийг. Би ингээд уншихаар. Эсвэл Төрийн албаны тухай хуульд заасан, эсвэл Зөрчлийн хууль гэсэн л хариуцлага байна л даа. 
 
Эрх хамгаалагч хүн өөрөө шаардлагаа тавиад яваад байхад. Би зүгээр иргэн гэдэг утгаас нь биш байна. Төрийн албан хаагч гэдэг нь. Тийм ээ. Ямар нэгэн байдлаар та бүхний тавьж байгаа шаардлагыг биелүүлэхгүй юм уу, санаатайгаар хааж боогдуулах ч юм уу, асуулгад чинь хариу өгөхгүй байх ч юм уу. Одоо зөндөө байгаа шүү дээ. Энэ чинь. Тийм ээ. Зөндөө л яриад байгаа шүү дээ. Тэр тэгсэн. Энэ ингэсэн байна. Тийм ажиллагаа явуулсан байна. Ингэсэн байна гээд. 
 
Тэгээд ямар хариуцлага хүлээлгэх вэ? Эрүүгийн хуулийн хариуцлага гэж ямар хариуцлага байна. Эрүүгийн хууль дээр байгаа хариуцлагыг хэлж өгөөч. 
 
Эрүүгийн хууль гэсэн үг байна л даа. Энд. Зүгээр яах вэ, иргэд бол нэг их айхтар нарын эрхийг зөрчөөд байхгүй байх л даа. Тэр цагдаа энэ тэр нь очоод зохицуулчхаж болох байлгүй. 
 
Хамгийн гол нь эрх бүхий. Тэр хүний эрхийг зөрчиж байгаа эрх бүхий төрийн албан хаагчид. Тэр тохиолдолд яах вэ гэдгийг нь. Тэгээд энэ хууль чинь өөрөө ингээд нэг тийм тунхаглалын шинж чанартай болно шүү. Хариуцлага нь тодорхой биш бол. 
 
Манайхан ер нь энэ хариуцлагаа их орхигдуулдаг юм. Хууль зүйн байнгын хороо энэ талаас нь ярьдаг баймаар юм. Тийм ээ. Би хариулт сонсъё. 
 
С.Бямбацогт: Ажлын хэсэг. Ц.Мөнхцэцэг гишүүн хариулъя. Хариуцлагатай холбоотой. Хууль зөрчигчид ямар хариуцлага хүлээх вэ. Ялангуяа эрүүгийн хуультай холбоотой гээд. 
 
Ц.Мөнхцэцэг: Тэгэхээр Хүний эрх хамгаалагчийн эрх зүйн байдлын тухай хуулийн хэрэгжилтэд хяналт тавих, яг хүний эрх хамгаалагчийн эрхийг зөрчсөн тохиолдолд Зөрчлийн тухай хууль дээр бид 5.20 дугаар зүйл гэдэг шинэ зүйл нэмж оруулж байгаа. Тухайлбал, “хүний эрх хамгаалагч”-ийг доромжлох, гүтгэх, үйл ажиллагааг нь дэмжихгүй байхыг уриалах, албадах арга хэрэглэсэн бол учруулсан хохирол, нөхөн төлбөрийг гаргуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно гэж Зөрчлийн хуулиар арга хэмжээ авахаар заасан байгаа. 
 
Мөн адилхан. Тухайн хүний эрх хамгаалагч хүнээр хамгаалуулах үйл ажиллагаа явуулж байх хугацаандаа мөн хүчирхийллийн арга хэрэглэсэн. Энэ хуулийнхаа тодорхой заалтуудыг зөрчсөн тохиолдолд мөн адилхан Зөрчлийн тухай хуулиар тодорхой хэмжээний мөнгөн дүнгээр. Энэ маань хүнийг нэг зуун нэгжтэй тэнцэх хэмжээний. Хуулийн этгээдийг нэг мянган нэгжтэй тэнцэх хэмжээний төгрөгөөр торгоно гэж байна. Зөрчлийн хуулийн юмнуудыг оруулсан байгаа. 
 
С.Бямбацогт: Ж.Ганбаатар гишүүн тодруулъя. 
 
Ж.Ганбаатар: Би Зөрчлийн хуулиар. Хамгийн гол нь ийм л байгаа юм л даа. Ц.Мөнхцэцэг гишүүн ээ. 
 
Юу байна вэ гэхээр иргэдийн зөрчиж байгаа юм уу, тэр эсэргүүцэж байгаа байдал энэ тэр нь бол шийдэгдээд явчихна. Хамгийн гол нь энэ хүмүүс чинь эрхээ хэрэгжүүлээд явах гэхээр хууль хяналтуудын байгууллагуудын энэ хуулийг биелүүлэхгүй байх, энэ хүмүүсийн тавьж байгаа шаардлагыг биелүүлэхгүй байх тохиолдол нийгэмд чинь хавтгай байгаа юм биш үү. Том дарга нар чинь бүгд л яриад байна шүү дээ. 
 
Тэгэхээр чинь энэ тохиолдолд яах вэ гэдэг нь. Энэ хуулиа биелүүлдэг байх ёстой. Биелүүлээгүй бол тэр хүн яах вэ. Албан тушаалаасаа огцрох уу, буух уу. Эсвэл эрүүгийн хуулиар хариуцлага хүлээлгэх үү гэдэг нь нягт нарийн тодорхой байх ёстой л гэж хэлж байгаа юм. Би тодруулчихлаа. Баярлалаа. 
 
С.Бямбацогт: Хариулах уу? Манай ажлын хэсэг ч бас анхааралдаа аваарай. Цаашдаа. 
 
Хуулийн төслийн 8 дугаар зүйлтэй холбогдуулан гишүүд асуулт асууж дууслаа. Ажлын хэсгээс бэлдсэн саналаар санал хураалт явуулъя. 
 
Одоо 16. 10 дугаар зүйл дээр. 9 дүгээр зүйл дээр санал байхгүй. Тийм ээ. Асуулт асуух гишүүд байхгүй. Асуулт алга байна. 
 
10 дугаар зүйл. Асуулттай гишүүд нэрсээ өгнө үү. Алга байна. 10 дугаар зүйлтэй холбогдуулан асуух асуулт байхгүй учраас санал хураалт явуулъя. 
 
16.Төслийн 10 дугаар зүйлийг доор дурдсанаар өөрчлөн найруулах:
 
“10 дугаар зүйл.Хүний эрх хамгаалагчийн хороо
 
10.1.Хүний эрхийн Үндэсний Комиссын /цаашид “Комисс” гэх/  дэргэд хүний эрх хамгаалагчийн эрх зөрчигдсөн эсэх талаар дүгнэлт гаргах чиг үүрэг бүхий орон тооны бус Хүний эрх хамгаалагчийн хороо (цаашид “Хороо” гэх) ажиллана.
 
10.2.Комиссын Хүний эрх хамгаалагчийн асуудал эрхэлсэн гишүүн Хорооны дарга байх бөгөөд Хорооны үйл ажиллагааг нэгдсэн зохион байгуулалтаар хангаж ажиллана. 
 
 10.3.Хороо үйл ажиллагаагаа бие даан явуулах бөгөөд дараах чиг үүргийг хэрэгжүүлнэ:
 
10.3.1.хүний эрх хамгаалагчийн эрх зөрчигдсөн талаарх гомдол, мэдээллийг хүлээн авах;
 
10.3.2.гомдол мэдээллийн талаар нотолгоо, баримт, мэдээлэл цуглуулах;
 
10.3.3.хүний эрх хамгаалагчийг хамгаалах хэрэгцээ шаардлагыг тодорхойлох, энэ хуулийн 11.7-д заасан эрсдэлийн үнэлгээ хийх;
 
10.3.4.эрсдэлийн үнэлгээнд үндэслэн гаргасан дүгнэлтийг Комисст хүргүүлэх;
 
10.3.5.энэ хуулийн хэрэгжилт болон хүний эрхийн хамгаалагчийн нөхцөл байдалд хяналт шинжилгээ, судалгаа хийж, жил бүр Монгол Улс дахь хүний эрх, эрх чөлөөний байдлын талаарх илтгэлд тусгуулах;
 
10.3.6.гомдол, мэдээллийн сан бүрдүүлэх.
 
10.4.Хороо нь энэ хуулийн 10.2-т заасан даргаас гадна зургаан гишүүний бүрэлдэхүүнтэй байх бөгөөд энэ хуулийн 11.3-т заасан хоёр нэр дэвшигчийг шууд, бусад дөрвөн гишүүнийг ашгийн төлөө бус хуулийн этгээдийн төлөөллөөс нэр дэвшүүлэн, нээлттэй сонсголоор сонгон шалгаруулж, Комисс батламжилна.
10.5.Хорооны бүрэлдэхүүнийг томилохдоо жендэрийн тэнцвэртэй байдал болон үндэсний хэмжээнд идэвхтэй үйл ажиллагаа явуулж буй хүний эрх хамгаалагчийн олон талт төлөөллийг хангана.
 
10.6.Хорооны гишүүн үзэл бодлоо чөлөөтэй илэрхийлэх, үг хэлэх, хэвлэн нийтлэх, шашин шүтэх, эс шүтэх эрх, эрх чөлөөгөө эдлэхдээ өөрийн албан тушаалд хүндэтгэлтэй хандана.
 
10.7.Хорооны гишүүн улс төрийн намын гишүүнчлэлээс түдгэлзэнэ. 
 
10.8.Хорооны үйл ажиллагааны урсгал зардлыг Комиссын төсөвт тусгах бөгөөд Хорооны гишүүнд урамшуулал олгох журмыг Комисс батална.
 
10.9.Хорооны ажиллах журмыг Комисс батална.”
 
Санал гаргасан ажлын хэсэг. Дэмжье гэсэн томьёоллоор санал хураалт явуулъя. Санал хураалт. 
 
Би зэрэгцээд ZOOM-д орсноос болоод Төрийн байгуулалт. Миний ирц орсонгүй. Энэ санал хураалтыг хүчингүй болгох санал хураалт явуулъя. Би буцаж орохоос. Харин тийм. Гарахаас. 
 
Саяны санал хураалтыг хүчингүй болгох горимын санал гаргаж байна. Хоёр зэрэг ZOOM-д орж болдоггүй юм байна. Горимын саналыг дэмжье гэсэн томьёоллоор санал хураалт явуулъя. 
 
Санал хураалтад 14 гишүүн оролцсоноос 9 гишүүн буюу 64.3 хувийн саналаар горимын санал дэмжигдлээ. 
 
Одоо санал хураалтаа явуулъя. Хуулийн төслийн 10 дугаар зүйлийг дэмжье гэсэн томьёоллоор санал хураалт явуулъя. Санал хураалт. 
 
Санал хураалтад 14 гишүүн оролцож, 8 гишүүн буюу 57.1 хувийн саналаар санал дэмжигдлээ. 
 
Гишүүдээс бичгээр гаргасан санал алга байна. 11 дүгээр зүйлтэй холбогдуулан асуулт асуух гишүүд нэрсээ өгнө үү. Алга байна. 
 
Санал хураалт явуулъя. 
 
17.Төслийн 11 дүгээр зүйлийн 11.1 дэх хэсгийг доор дурдсанаар өөрчлөн найруулах:
 
“11.1.Ашгийн төлөө бус хуулийн этгээдийн төлөөллөөс Хорооны гишүүнд дараах шаардлагыг хангасан хүнийг нэр дэвшүүлнэ:
 
11.1.1.хүний эрхийг хамгаалах чиглэлээр үндэсний, эсхүл олон улсын хэмжээнд долоогоос доошгүй жил ажилласан туршлагатай;
 
11.1.2.хүний эрхийг хамгаалах олон улсын тогтолцоо, эрх зүйн хэм, хэмжээний талаар мэдлэг, туршлагатай;
 
11.1.3.сүүлийн таван жил улс төрийн намын удирдах албан тушаал эрхэлж байгаагүй.”
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 15 гишүүн оролцсоноос 9 гишүүн буюу 64.3 хувийн саналаар энэ санал дэмжигдлээ. 
 

18.Төслийн 11 дүгээр зүйлийн 11.3 дахь хэсгийн “Хүний эрхийн Үндэсний Комисс” гэснийг хасах.
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 14 гишүүн оролцсоноос 8 гишүүн буюу 57.1 хувийн саналаар энэ санал дэмжигдлээ. 
 

19.Төслийн 11 дүгээр зүйлийн 11.2 дахь хэсгийг доор дурдсанаар өөрчлөн найруулж, 11.2, 11.3 дахь хэсэг болгох:
 
“11.2.Хорооны гишүүнийг ашгийн төлөө бус хуулийн этгээдийн төлөөллөөс дараах үе шатаар сонгоно:
 
11.2.1.Комисс нь хууль зүйн асуудал эрхэлсэн төрийн захиргааны төв байгууллага, Комисс, Төрийн албаны зөвлөл, Жендэрийн үндэсний хороо, Комиссын дэргэдэх Иргэний нийгмийн зөвлөлийн төлөөллөөс бүрдсэн таван хүний бүрэлдэхүүнтэй ажлын хэсэг байгуулж, Хорооны гишүүнийг сонгон шалгаруулах ажлыг зохион байгуулах;
 



11.2.2.ажлын хэсэг Хорооны гишүүнд нэр дэвшигчийг сонгон шалгаруулах тухай зарыг хэвлэл мэдээллийн  хэрэгслээр 30 хоногийн хугацаанд нийтэд мэдээлэх;
 



11.2.3.ажлын хэсэг энэ хуулийн 11.2.2-т заасан хугацаа дууссанаас хойш ажлын гурван өдрийн дотор сонгон шалгаруулалтад бүртгүүлсэн нэр дэвшигчийн хувь хүний нууцад хамаарахаас бусад мэдээллийг Комиссын цахим хуудаст байршуулах; 
 



11.2.4.ажлын хэсэг энэ хуулийн 11.2.3-т заасан мэдээллийг байршуулснаас хойш 14 хоногийн дотор сонирхсон этгээд нэр дэвшигчээс асуух асуулт, саналыг хүлээн авах;
 



11.2.5.Ажлын хэсэг энэ хуулийн 11.1-т заасан шаардлагыг хангасан нэр дэвшигчийн талаар нээлттэй сонсгол зохион байгуулах;
 



11.2.6.Ажлын хэсэг нээлттэй сонсгол зохион байгуулснаас хойш ажлын 5 өдрийн дотор нууц санал хураалт явуулж, хамгийн өндөр оноо авсан нэр дэвшигчээс сул орон тоо гарсан гишүүний тоогоор Хорооны гишүүнээр сонгох.
 
11.3.Хорооны гишүүнийг сонгон шалгаруулах журмыг Комисс батална.”
 
Дэмжье гэсэн томьёоллоор санал хураалт явуулъя. 
 
Санал хураалтад 14 гишүүн оролцсоноос 8 буюу 57.1 хувийн саналаар санал дэмжигдлээ. 
 

20.Төслийн 11 дүгээр зүйлийн 11.5 дахь хэсгийг доор дурдсанаар өөрчлөн найруулах:
 

“11.5.Хорооны гишүүнийг гурван жилийн хугацаагаар зөвхөн нэг удаа сонгоно.”
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

8 гишүүн буюу 57.1 хувийн саналаар энэ санал дэмжигдлээ. 
 
21.Төслийн 11 дүгээр зүйлийн 11.6.3 дахь заалтын “гэмт хэрэг үйлдсэн нь шүүхээр тогтоогдсон” гэснийг “гэм буруутайд тооцож эрүүгийн хариуцлага хүлээлгэсэн шүүхийн шийдвэр хуулийн хүчин төгөлдөр болсон.” гэж, 11.7 дахь хэсгийн “Хороо боловсруулж, Хүний эрхийн Үндэсний Комиссоос баталж, мөрдүүлнэ” гэснийг “Комисс батална” гэж өөрчлөх.
 
Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 
Санал хураалтад 8 гишүүн буюу 57.1 хувийн саналаар энэ санал дэмжигдлээ.
 
Хуулийн төсөлтэй холбогдуулан гишүүдийн бичгээр гаргасан саналаар санал хураалт явуулъя. Бичгээр гаргасан санал алга байна. 
 
Хуулийн төслийн 12 дугаар зүйлтэй холбогдуулан асуулт асуух гишүүд нэрсээ өгнө үү. Алга байна. 
 

22.Төсөлд доор дурдсан агуулгатай 12 дугаар зүйл нэмэх:
 
“12 дугаар зүйл.Хүний эрх хамгаалагчийн хорооны нэгж
 
12.1.Хорооны гишүүнд туслах чиг үүрэг бүхий орон тооны нэгж ажиллах бөгөөд бүтэц, орон тоог Комисс батална.
 
12.2.Хорооны нэгжийн ажилтан төрийн захиргааны албан хаагч байна.
 
12.3.Хорооны нэгж нь Комиссын Тамгын газарт харьяалагдах бөгөөд зөвхөн энэ хуулийн 10.2-т заасан чиг үүргийг хэрэгжүүлнэ.”
 
Бас дотроо дахиад нэгжтэй байх юм уу? Тийм ээ. Дэмжье гэсэн томьёоллоор санал хураалт явуулъя. 
 
14 гишүүнээс 8 гишүүн байна. 57.1 хувийн саналаар энэ санал дэмжигдлээ. 
 
Хороо нь орон тоо бус учраас нэгж байхгүй бол болохгүй юм байна. 
 
23.Төслийн 12 дугаар зүйлийг доор дурдсанаар өөрчлөн найруулах:
 
“12 дугаар зүйл.Хууль зөрчигчид хүлээлгэх хариуцлага
 
12.1.Энэ хуулийг зөрчсөн албан тушаалтны үйлдэл нь гэмт хэрэг, зөрчлийн шинжгүй бол Төрийн албаны тухай хуульд заасан хариуцлага хүлээлгэнэ.
 
12.2.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.”
 
Санал гаргасан ажлын хэсэг. Дэмжье гэсэн томьёоллоор санал хураалт явуулъя. Санал хураалт. 
 
Санал хураалтад 9 гишүүн оролцсоноос 64.3 хувийн саналаар энэ санал дэмжигдлээ. 
 
12 дугаар зүйлтэй холбогдуулан асуух асуулттай гишүүдийн нэрс байна уу? Санал байна уу? Санал арга байна. 
 
13 дугаар зүйлтэй холбогдуулан асуух асуулттай гишүүд нэрсээ өгнө үү. Алга байна. 
 
Ажлын хэсгийн бэлдсэн саналаар санал хураалт явуулъя. 
 
24.Төслийн 13 дугаар зүйлийн 13.1 дэх хэсгийг доор дурдсанаар өөрчлөн найруулах:
 
“13.1.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
 
Дэмжье гэсэн томьёоллоор санал хураалт явуулъя.
 
Санал хураалтад 14 гишүүн оролцсоноос 9 гишүүний саналаар энэ санал дэмжигдлээ. 
 
Зарчмын зөрүүтэй саналуудаар санал хурааж дууслаа. Гишүүдээс бичгээр гаргасан санал алга байна. Одоо найруулгын саналаар санал хураалт явуулъя. 
 
1.Төслийн 2 дугаар зүйлийн 2.1 дэх хэсгийн “эдгээр” гэсний өмнө “болон” гэж, 11 дүгээр зүйлийн 11.6.1 дэх заалтын “захиргааны,”, “тусгай” гэсний өмнө “төрийн” гэж нэмэх. 
 
2.Төслийн 6 дугаар зүйлийн 6.1.12 дахь заалтын “төрийн бус байгууллага, аж ахуйн нэгжийн” гэснийг “хуулийн этгээдийн” гэж, 6.1.13 дахь заалтын “ажиглалт хийх” гэснийг “ажиглагчаар оролцох” гэж, 7 дугаар зүйлийн 7.1.1 дэх заалтын “замаар” гэснийг “аргаар” гэж, 11 дүгээр зүйлийн 11.4 дэх хэсгийн “хүнийг” гэснийг “этгээдийг” гэж, “Хүний эрх хамгаалагчийг хамгаалах хорооны” гэснийг “Хорооны” гэж өөрчлөх. 
 
3.Төслийн 11 дүгээр зүйлийн 11.4 дэх хэсгийн “Хүний эрхийн Үндэсний” гэснийг хасах.
 
4.Төслийн талаарх саналын томьёолол дэмжигдсэнтэй холбогдуулан нэр томьёог жигдлэх, зүйл, хэсэг, заалтын дугаарыг нийцүүлж өөрчлөх. 
 
Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

Санал хураалтад 14 гишүүн оролцсоноос 8 гишүүн буюу 57.1 хувийн саналаар энэ санал дэмжигдлээ.
 

Хүний эрх хамгаалагчийн эрх зүйн байдлын тухай хуулийн төслийг зүйл бүрээр нь хэлэлцэж дууслаа. 
 

Одоо Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийг зүйл бүрээр нь хэлэлцье. 
 

Хуулийн төслийн 1 дүгээр зүйлтэй холбогдуулан асуулт асуух гишүүд нэрсээ өгнө үү. Алга байна. Санал хураалт явуулъя. 
 

Нэг.Гэр, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
  
 
1.Төслийн 1 дүгээр зүйлийн “хуульд” гэснийг “хуулийн 4 дүгээр зүйлд” гэж, “дараах хэсэг,” гэснийг “4.1.4 дэх” гэж өөрчлөх.
 

Дэмжье гэсэн томьёоллоор санал хураалт явуулъя. Санал гаргасан ажлын хэсэг. 
 

Санал хураалтад 14 гишүүн оролцсоноос 10 гишүүн буюу 71.4 хувийн саналаар санал дэмжигдлээ. 
 

Гишүүдээс бичгээр гаргасан санал алга байна. 
 

Хуулийн төслийн 2 дугаар зүйлтэй холбогдуулан асуух асуулттай гишүүд нэрсээ өгнө үү. Алга байна. 
 

Хуулийн төслийн 2 дугаар зүйлээр санал хураалт явуулъя. 
 

2.Төслийн 2 дугаар зүйлийн “, 5.4 дэх” гэснийг хасах.
 

Санал гаргасан ажлын хэсэг. Санал хураалт явуулъя. 
 

Санал хураалтад 14 гишүүн оролцсоноос 10 гишүүн буюу 71.4 хувийн саналаар энэ санал дэмжигдлээ. 
 

Төслийн 2 дугаар зүйлтэй холбогдуулан гишүүдээс бичгээр гаргасан санал байна уу? Байхгүй байна. 
 

Төслийн 3 дугаар зүйлтэй холбогдуулан асуух асуулттай гишүүд нэрсээ өгнө үү. Алга байна. 
 

Төслийн 3 дугаар зүйлээр ажлын хэсгээс гаргасан саналаар санал хураалт явуулъя. 
 

3.Төслийн 3 дугаар зүйлийн “зүйлийн 21.2 дахь хэсэгт дараах” гэснийг “зүйлд доор дурдсан агуулгатай 21.2.4 дэх” гэж, мөн зүйлийн 21.2.4 дэх заалтын “мөрдөн байцаагч” гэснийг “мөрдөгч” гэж өөрчлөх.
 

Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 

10 гишүүн буюу 71.4 хувийн саналаар энэ санал дэмжигдлээ. 
 

Гишүүдээс бичгээр гаргасан санал алга байна. 
 

Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийг зүйл бүрээр нь хэлэлцэж дууслаа. 
 

Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийг зүйл бүрээр нь хэлэлцье. 
 

Хуулийн төслийн 1 дүгээр зүйлтэй холбогдуулан асуух асуулттай гишүүд байна уу? Алга байна. Санал хураалт явуулъя. 
 
1.Төслийн 1 дүгээр зүйлийг доор дурдсанаар өөрчлөн найруулах:
 
“1 дүгээр зүйл.Зөрчлийн тухай хуулийн Тавдугаар бүлэгт доор дурдсан агуулгатай 5.20 дугаар зүйл нэмсүгэй:
 
“5.20 дугаар зүйл.Хүний эрх хамгаалагчийн эрх зүйн байдлын тухай хууль зөрчих
  
1.Хүний эрх хамгаалагчийг доромжлох, гүтгэх, үйл ажиллагааг нь дэмжихгүй байхыг уриалах, албадах арга хэрэглэсэн бол учруулсан хохирол, нөхөн төлбөрийг гаргуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.
 
2.Хүний эрх хамгаалагч нь хүчирхийллийн арга хэрэглэж, тайван бус аргаар үйл ажиллагаа явуулсан, явуулахыг уриалсан, хүний эрх хамгаалагчийн үйл ажиллагааг хувийн ашиг сонирхолд ашигласан, бусдын нэр төр, алдар хүнд, ажил хэргийн нэр хүндийг гутаасан бол учруулсан хохирол, нөхөн төлбөрийг гаргуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.””
 
Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
 
Гишүүдээс бичгээр гаргасан санал байна уу? Алга байна. 
 
Хүний эрх хамгаалагчийн эрх зүйн байдлын тухай хуулийн төслийн хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийг зүйл бүрээр нь хэлэлцэж дууслаа. 
 
Хүний эрх хамгаалагчийн эрх зүйн байдлын тухай хуулийн төсөл болон. Тийм үү. Санал хураах уу? Тийм ээ.
 
Энэ түрүүн 7 дугаар зүйл дээр бид нэг санал хураалт дээр бас нэг зарчмын алдаа гарсныг засъя. Доор нь засах нь зөв байх. 
 
7 дугаар зүйлийн 7.2.2.хуулиар зөвшөөрснөөс бусад аргаар санхүүгийн нөөц, эх үүсвэрийг хайх, хүлээн авах, захиран зарцуулахыг хориглоно.” 
 
Дэмжье гэсэн томьёоллоор санал хураалт явуулъя. Энэ бол маш чухал заалт шүү. Санал хураалт. 
 
Тэгэхгүй бол нөгөө янз янзын эх үүсвэрээс санхүүжилт аваад байх. Нөгөө Н.Алтанхуяг гишүүн бас яриад байгаа асуудлууд үүсэх бас эрсдэл байна. 
 
Санал хураалтад 14 гишүүн оролцсоноос 11 гишүүн буюу 78.6 хувийн саналаар энэ санал дэмжигдлээ. 
 
Хүний эрх хамгаалагчийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийж дууслаа. 
 
Байнгын хорооны санал, дүгнэлтийг чуулганы нэгдсэн хуралдаанд ажлын хэсгийн ахлагч Ц.Мөнхцэцэг гишүүн танилцуулна. 
 
Одоо дараагийн асуудалдаа орно. 
 
Гурав.Улсын дээд шүүхээс ирүүлсэн Монгол Улсын Үндсэн хуулийн цэцийн гишүүнээр томилуулах санал
 
Дараагийн асуудалд оръё. Улсын дээд шүүхээс ирүүлсэн Монгол Улсын Үндсэн хуулийн цэцийн гишүүнээр томилуулах саналыг хэлэлцье. 
 
Нэр дэвшигчийн танилцуулгыг Улсын дээд шүүхийн Иргэний хэргийн танхимын тэргүүн Гүррагчаагийн Алтанчимэг. Ерөнхий шүүгч. Горимын санал аа..? Б.Пүрэвдорж гишүүн горимын санал.
 
Б.Пүрэвдорж: Чуулганы дэгийн тухай хуулийн 102.2-т цэцийн гишүүнийг томилох тухай асуудал дээр Хууль зүйн байнгын хороонд тухайн байгууллагын танилцуулга хийгдэх ёстой. 
 
Тэгэхээр Захиргааны ерөнхий хуулийн 5 дугаар зүйлд “бүх шатны шүүх бол захиргааны байгууллага юм” гэж заасан байгаа. 6 дугаар зүйл дээр “захиргааны байгууллагыг төлөөлөх этгээд нь эрх бүхий албан тушаалтан байна” гэж заасан байдаг. 
 
Их Хуралд аливаа байгууллагын танилцуулга хийхдээ эрх бүхий албан тушаалтан хийх ёстой. Эрх бүхий албан тушаалтан итгэмжлэлгүйгээр шууд хийж болно. Хэрвээ та нар захиргааны энэ байгууллагыг төлөөлж байгаа бол, итгэмжлэлтэй бол Тамгын газрын дарга, аль эсвэл Иргэний танхимын шүүгч танилцуулах, Ерөнхий шүүгч нь танилцуулга хийж болно. 
 
Тэгэхээр хэрвээ итгэмжлэл та нарт байгаа бол өнөөдрийн танилцуулга хийнэ. Итгэмжлэл байхгүй бол дараагийн хурлаар танай. Та итгэмжлэлтэй юм уу, аль эсвэл танай Ерөнхий шүүгч чинь өөрөө ирэх ёстой. 
 
Тийм учраас эрх бүхий албан тушаалтан байхгүй байгаа учраас энэ хурлыг, энэ асуудлыг хойшлуулъя гэсэн ийм саналтай байна. 
 
С.Бямбацогт: Эрх бүхий албан тушаалтан ирэх ёстой гэж бид нар бас Тамгын газарт хэлээд шаардсан биз дээ. 
 
Энэ дээр төлөөлөх эрх, итгэмжлэл, асуудал байгаа юу? Г.Алтанчимэг шүүгч хариулах уу? Тамгын газрын дарга хариулах уу? 
 
С.Амардэлгэр Улсын дээд шүүхийн Тамгын газрын дарга.
 
С.Амардэлгэр: Гишүүдэд энэ өдрийн мэнд хүргэе. Улсын дээд шүүхийн Тамгын газрын дарга С.Амардэлгэр. 
 
Тэгэхээр Улсын дээд шүүхийн Ерөнхий шүүгч бичгээр итгэмжлэл ирүүлээгүй байна. Хоорондоо ярилцаад Иргэний танхимын тэргүүн Г.Алтанчимэг шүүгчийг Үндсэн хуулийн цэцийн гишүүнд санал болгож байгаа нэр дэвшигчийг Хууль зүйн байнгын хороонд танилцуулах талаар хоорондоо бид зөвшсөн юм. 
 
С.Бямбацогт: Тэгээд үндсэндээ асуултад бүрэн хариулаад төлөөлөх бүрэн эрхтэй гэж ойлгож болох уу? 
 
Ж.Сүхбаатар гишүүн.
 
Ж.Сүхбаатар: Б.Пүрэвдорж гишүүний хэлээд байгаа чинь 102.2 чинь нэгдсэн хуралдаанд байх тухай асуудал иш татаад хэлсэн л дээ. 
 
Тэгэхээр яах вэ, Б.Пүрэвдорж гишүүнийхээ саналыг хүндэтгээд нэгдсэн хуралдаан дээр Улсын дээд шүүхийн ерөнхий шүүгч нь байлдана биз. Одоо Байнгын хорооны хуралдаан дээр бол бид ингээд хэлэлцээд явчихвал яасан юм бэ. Нэгдүгээрт. 
 
Хоёрдугаарт, ер нь зүгээр энэ практик нь яг ямар байна. Яг Захиргааны ерөнхий хуулийг манай Улсын Их Хурлын чуулганы хуралдааны дэг дээр үйлчлүүлэх тухай асуудал яг бас байхгүй л байх л даа. Итгэмжлэл гэхээсээ гадна гурван л юм байна шүү дээ. 
 
Нэг нь итгэмжлэл өгч болно, нөгөөдөх нь эсвэл шийдвэр гаргаад явуулчхаж болно. Гурав дахь нь хоорондоо хуралдаад протоколоор гэдэг шиг ингээд заншаарай гэдэг юм уу даа эд нар ингээд явж ирсэн бол. 
 
Дээр нь энэ чинь танхимын тэргүүн хүн байна шүү дээ. Тэгэхээр нэгэнт танхимын тэргүүн хүн хоорондоо ингээд ярилцаад явуулж байна. 
 
Тэгэхээр манай энэ чинь бол яг тэр Захиргааны ерөнхий хуулийн яг тэрийг шууд хэрэглэнэ гэсэн үг биш шүү дээ. Парламентынхаа юм дээр ингээд бодолцоод. 
 
Ер нь нэгдсэн хуралдаан дээр тэр нэр дэвшүүлсэн байгууллагынхаа танилцуулгыг тэр Ерөнхий шүүгч байдаг юм уу, тэр байгууллагынх нь юм дээр нь тодорхой шийдвэр гаргаад ингээд оруулсан хүнийг нь оролцуулбал яасан юм гэж. 
 
Түүнээс яг тэр Б.Пүрэвдоржийн тэр Захиргааны ерөнхий хуулиар тийм захиргаа гээд ингээд ганцхан энэ дээр хэрэглэнэ гэдэг бол би бол зүгээр өрөөсгөл байх. 
 
Тэгэхдээ тэрийг нь бас ер нь цаашдаа манай энэ чуулганы хуралдаан дээр энэ байгууллагуудыг төлөөлөх эрх бүхий этгээд гэдгээ бид бас тодруулах ёстой л байгаа юм. Байгууллагын дарга бол дотоод гадаадад төлөөлдөг. Гэхдээ хуралдаанд явуулах бол заавал тийм итгэмжлэл гэх юм уу, эсвэл протоколоор юм уу, эсвэл тодорхой захирамж гаргаад ч гэдэг юм уу ингээд явуулж байх ёстой юм уу гэдгийг зүгээр бас бодох л ёстой байх. 
 
С.Бямбацогт: Ж.Сүхбаатар гишүүн бас арай л жаахан буруу ярьчих шиг боллоо. 
 
Чуулганы хуралдааны дэгийн тухай хуулийн 102.3 дээр Байнгын хорооны болон нэгдсэн хуралдаанд гишүүд нэр дэвшүүлсэн байгууллага болон нэр дэвшигчээс асуулт асууж үг хэлж болно гэж байгаа юм. Энэ бол 102 дугаар зүйлд цэцийн гишүүнийг томилох асуудлыг хэлэлцэх журам. 
 
Тийм болохоор Байнгын хороо болон чуулганы нэгдсэн хуралдаан дээр тэр байгууллагыг төлөөлөх эрх бүхий этгээд л ирэх ёстой л байгаа юм л даа. Гэхдээ сая манай Дээд шүүхийн Тамгын газрын дарга бид бас тэндээ ярьж байгаад бид төлөөлөх тодорхой эрхээ аваад ирсэн. Одоо төлөөлөх эрхтэй гэж хариулж байна л даа. 
 
Ш.Адьшаа гишүүн. Ц.Мөнх-Оргил гишүүнээр тасаллаа. Ш.Раднаасэд гишүүн бас. 
 
Ш.Адьшаа: Б.Пүрэвдорж гишүүний саналыг дэмжиж байна. Түрүүн С.Бямбацогт дарга та Үндэсний аудитын тайлан хэлэлцэхэд заавал тэр Д.Занданбатыг дуудаж ир гээд хийж байсан шүү дээ. 
 
Ер нь хууль хүчний байгууллагын удирдлагууд Улсын Их Хурал дээр улсын төсөв хэлэлцсэн ч, байгууллагынх нь үйл ажиллагаатай, хууль тогтоомжийн асуудал ярилцсан ч ирдэггүй. Төлөөний хүн гээд Тамгын газрын даргаа юм уу, нэг хүмүүсээ явуулдаг. Үнэхээр тэр байгууллагыг удирддаг, Улсын Их Хурлаас сонгогддог, томилогддог байгууллага юм бол энд ирж тэр нэг хүмүүсийнхээ юмыг танилцуулахаас яагаад халгаад байдаг юм бол. Яагаад халгаад байдаг юм. Тэгээд л нэг төлөөний хүмүүсээ ирүүлдэг. Тэр С.Амардэлгэр дарга одоо бид зөвшилцөөд ингээд хоорондоо нэг ярьж байгаад орсон юм ярьж байна л даа. Тэр бол одоо тийм байдаг л байх. 
 
Ер нь цаашдаа Улсын Их Хурал дээр ажлаа тайлагнадаг, тухайн байгууллагын бүтэц, орон тоо, томилгоотой холбоотой асуудал ярихад тэрийг тэргүүлж байгаа тэр байгууллага заавал албан тушаалтан ирэх тийм үүрэгтэй шүү дээ. Яагаад энд ирж нэг хүн танилцуулахаас айгаад байдаг юм. Их ажилтай байдаг юм уу, хуралтай байдаг юм уу. 
 
Тийм учраас үүнийг хойшлуулъя. Одоо тэр Б.Пүрэвдорж гишүүний саналыг би дэмжиж байна. Тэгээд л Үндэсний аудитын газрыг та бас яг ингэж байсан шүү. С.Бямбацогт дарга аа. Та нэг л зарчмаараа байгаарай. Би үүнийг танаас хүсэж байна шүү. 
 
С.Бямбацогт: Ш.Раднаасэд гишүүн. 
 
Ш.Раднаасэд: Энд шүүх үйл ажиллагаа хараат бус байх ёстой. Шүүгчдийг улс төрийнхнөөс хол байлга гээд л байдаг. Тэгээд Дээд шүүхээс орж ирж байгаа Үндсэн хуулийн цэцийн гишүүн дээр өмнө нь Тамгын газрын дарга нь орж ирээд танилцуулга хийгээд л гараад явчихдаг байсан шүү дээ. 
 
Дээд шүүхийн Ерөнхий шүүгч орж ирж танилцуулга хийж байсан тохиолдолд нэг ширхэг ч байхгүй. 
 
Захиргааны чиг үүргийг нь хэрэгжүүлж байгаагийн хувьд Дээд шүүхийн Тамгын газрын дарга дээд шүүхийг бүрэн төлөөлөх эрхтэй гэж бодож байгаа. Улсын төсөв ярихад Тамгын газрын дарга нь ирээд шүүхийнхээ төсвийг асуулт байвал асуулт, хариултыг хэлээд л гардаг. 
 
Тэгэхээр энэ дээр нэг их дэг зөрчигдсөн нэг их айхтар юм би гарахгүй болов уу гэж бодох юм. 
 
Яг Ерөнхий шүүгч дээд шүүхийг хаана хаана төлөөлөх вэ гэдэг чинь өөрөө бас Шүүхийн хууль дээр бас эргэлзээтэй байгаа шүү. Яг энэ асуудал дээр төлөөлөх үү гэдэг. Сая 3 сарын 01-нээс мөрдөж эхэлсэн хуулиараа тэрийг чинь их бүрхэг хийсэн байгаа шүү дээ. 
 
Очиж ярих ёстой. Төсөв, хөрөнгөтэй холбоотой Сангийн яам ч гэдэг юм уу, бусад газрууд дээр уулзаж ярьж явах эрх бол байхгүй. Энэ бол таны асуудал биш гээд тэгээд аваачаад хамаг юм дээр нь хориглолт хийчихсэн. Тэгээд нөгөө хуулиудын зөрүүтэй байдлууд чинь ийм байдал руу аваачиж хийгээд байна л даа. Миний санал бол тийм л байна. 
 
С.Бямбацогт: Ц.Мөнх-Оргил гишүүн саналаа хэлээд. Тэгээд хэдүүлээ ярьж байгаад шийдчихье.  
 
Ц.Мөнх-Оргил: Байна уу?
 
С.Бямбацогт: Сонсогдож байна. 
 
Ц.Мөнх-Оргил: Баярлалаа. Би асуудлыг хэлэлцээд явах саналтай байна. 
 
Яагаад гэвэл мэдээж Дээд шүүхийн Ерөнхий шүүгч ирээд асуудлаа танилцуулсан бол дээр л дээ. Гэхдээ Монгол Улсын Дээд шүүх чинь Улсын Их Хуралд ажлаа тайлагнадаг, Улсын Их Хурлаас байгуулагддаг байгууллага биш шүү. Энэ чинь төрийн эрх мэдлийг хуваарилах зарчмынхаа дагуу Үндсэн хуулийнхаа заалтаар Дээд шүүх чинь шүүх засаглалын дээд байгууллага. 
 
Үндсэндээ хууль тогтоох, гүйцэтгэх, шүүх засаглал адилхан тэнцвэрээр явж байгаа зарчим дээр Дээд шүүх бол адилхан л шүүх засаглалыг толгойлоод явж байгаа байгууллага учраас заавал Ерөнхий шүүгч ир гэдэг шаардлага тавих нь зохимжгүй гэж бодож байна. 
 
Би зүгээр энэ горимтой холбогдуулаад ганц нэг л асуулт асуух гэсэн юм. Энэ хоёр хүний орон тоо суларсан шүү дээ. Тэгээд нэг хүн оруулаад ирэх юм. Хэнийх нь оронд бид томилж явуулах болж байна? 
 
Энэ асуудлыг ярихгүй бол бидэнд ирүүлсэн танилцуулгаар чинь Д.Солонго гишүүн, Ш.Цогтоо гишүүн хоёр хоёулаа бүрэн эрхийнх нь хугацаа дууссан. Хоёулаа тэтгэврийн нас хүрсэн гэсэн тайлбар ирүүлээд Дээд шүүхээс хүн оруулж ирж байгаа шүү дээ. Хэнийх нь оронд орж ирж байгаа юм бэ? Энэ дээр асуулт асууя. Хариулт авах гэсэн юм. Баярлалаа. 
 
С.Бямбацогт: Асуудлаа хэлэлцээгүй. Хэлэлцэх эсэхээ бид ярьж байгаа. 
 
Тийм болохоор горимын саналтай холбогдуулж асуултыг ярих, хариулах боломжгүй байна. 
 
Тэгэхээр үндсэндээ манай Дээд шүүхээс сая тодорхой хэллээ шүү дээ. Бид Ерөнхий шүүгчээ төлөөлөөд, Дээд шүүхийг төлөөлөөд асуултад бүрэн хариулаад байр сууриа илэрхийлээд явах бололцоотой гэж тэндээ ярилцаад ирсэн. Тийм болохоор бид төлөөлж болно гэсэн асуудал ярьж байна. Гишүүд бас янз янзын байр суурьтай байна. 
 
Тэгэхээр би тодруулж асуугаад. Та бүхэн төлөөлөөд асуултад хариулаад явчих бололцоотой гэж ойлгож болох уу гэж асуугаад. Болно гэх юм бол хуралдаанаа үргэлжлүүлье. 
 
Чуулган дээр Дээд шүүхийн Ерөнхий шүүгч ирэх талаар бид ярья. Хариулах уу? 2 дугаар микрофон. Г.Алтанчимэг шүүгч.
 
Г.Алтанчимэг: Улсын дээд шүүхийн Ерөнхий шүүгч энэ асуудлыг өнөөдөр Хууль зүйн байнгын хороогоор хэлэлцэхээр болсонтой холбогдуулаад өөрөө бас тодорхой хүндэтгэн үзэх шалтгаантай гэж үзээд танхимын тэргүүнийг очоод энэ асуудлыг танилцуулчих боломжтой гэж үзсэн. 
 
Байнгын хорооны гишүүд боломжтой гэж үзэх юм бол бид танилцуулгаа хийж болно. Ямар нэгэн байдлаар дэгийн хууль зөрчигдөхгүй гэвэл. 
 
Энэ бол Улсын Их Хурлын Байнгын хороо өөрсдөө шийдэх асуудал байх. Үүнийг оруулах, оруулахгүй асуудлаа.
 
С.Бямбацогт:  Асуултад хариулт өгчихлөө. Тэгэхээр боломжтой гэж үзэж байгаа юм байна. Тэгээд асуултад хариулаад бид бас хэлэлцүүлэгт ороод явчих бололцоотой. Дэгийн хуулийн 102.3-т заасны дагуу нэр дэвшигчээс асуулт асууж, үг хэлж болно. Байгууллагаас хариулах дээр та хэд маань хариулах бололцоотой гэж хариулж байна. 
 
Тийм болохоор Байнгын хороон дээр Б.Пүрэвдорж гишүүн ээ, одоо ингээд явчихъя. Чуулган дээр харин тэр Ерөнхий шүүгч ирэх асуудлыг ярья. Тэгэх үү? Ингээд ойлголцлоо.
 
Улсын дээд шүүхээс ирүүлсэн Монгол Улсын Үндсэн хуулийн цэцийн гишүүнийг томилуулах саналыг хэлэлцье. Нэр дэвшигчийн танилцуулгыг Улсын дээд шүүхийн Иргэний хэргийн танхимын тэргүүн Гүррагчаагийн Алтанчимэг танилцуулна. 2 дугаар микрофон.
 
Г.Алтанчимэг: Үндсэн хуулийн 65 дугаар зүйлийн 1-д Үндсэн хуулийн цэцийн 9 гишүүнээс 3 гишүүнийг нь Улсын дээд шүүхийн санал болгосноор Улсын Их Хурал 6 жилийн хугацаагаар томилно гэж заасан байгаа. 
 
Сая шинээр батлагдсан 2021 оны 01 сарын 15-ны өдрийн Шүүхийн тухай хуулийн 25, 8, 7-д Үндсэн хуулийн цэцийн гишүүнд нэр дэвших асуудлыг тухайн орон гарсан тохиолдолд 30 хоногийн дотор нэрийг нь дэвшүүлээд Улсын Их Хуралд санал болгоно гэсэн хуулийн зохицуулалт шинээр батлагдсан. 
 
Энэ зохицуулалтын хүрээнд Улсын дээд шүүхийн Тамгын газраас Үндсэн хуулийн цэцийн хоёр, урд нь Дээд шүүхээс санал болгоод томилогдсон хоёр гишүүний бүрэн эрхийн хугацаа дуусаж байгаатай холбогдуулаад хоёр гишүүний орон тоон дээр материалыг олон нийтэд ил тод вебсайтаар нэр дэвшүүлэх ажиллагааг зохион байгуулсан. 
 
Нэр дэвшүүлэх ажиллагаа Улсын дээд шүүхийн нийт шүүгчдийн бүрэн эрхэд байгаа. 
 
2021 оны 3 сарын 22-ны өдөр Улсын дээд шүүхийн нийт шүүгчдийн хуралдаан болсон. Энэ хуралдаанд нийт 18 хүн нэрээ дэвшүүлсэн байгаа. Үндсэн хуулийн цэцийн гишүүнд. Эдгээр 18 хүнээс 2 хүнийг Улсын дээд шүүхийн нийт шүүгчдийн хуралдаанаас төрийн алба хаах насны дээд хязгаар хүрсэн юм байна гэдэг үндэслэлээр 2 хүнийг санал асуулгад оролцуулаагүй. 3 хүн нь нэрээ татсан. 
 
Ингээд нийт шүүгчдийн хуралдаанаар 13 хүний асуудал дээр санал хураагаад нийт шүүгчдийн олонхын санал авсан Жуужаагийн Эрдэнэбулганыг Үндсэн хуулийн цэцийн гишүүнд дэвшүүлж нэрийн санал болгохоор Улсын Их Хуралд ирүүлээд байгаа юм. 
 
Энэ талаар Улсын дээд шүүхийн нийт шүүгчдийн 2021 оны 3 сарын 22-ны өдрийн 04 тоот тогтоол гарсан байгаа. 
 
Тогтоолтой холбогдуулаад Улсын дээд шүүхийн Ерөнхий шүүгч Улсын Их Хуралд асуудлаа танилцуулсан. Өнөөдөр Хууль зүйн байнгын хороо нэр дэвшүүлэх асуудлыг хэлэлцэх асуудалдаа оролцуулсан учраас бид ирсэн. 
 
Нэр дэвшигч Ж.Эрдэнэбулганы талаар танилцуулгыг хийе. 
 
Жуужаагийн Эрдэнэбулган 1970 онд төрсөн. Дундговь аймгийн Мандалговь хотод төрсөн хүн байна. 
 
51 настай. Ам бүл 4. Эхнэр хүүхдийн хамт амьдардаг. 
 
1978-1988 онд ерөнхий боловсролын дунд сургууль төгссөн.
 
1989-1994 онд Монгол Улсын Их Сургуулийн Нийгмийн ухааны факультетын Хуулийн ангид суралцсан. Эрх зүйч мэргэжлээр төгссөн. Хуульч.
 
1994-1995 онд Монгол Улсын Их Сургуулийн Хууль зүйн дээд сургуулийн магистрантурт суралцаж Хууль зүйн магистрын зэрэг хамгаалсан. 
 
2012 онд мөн сургуулийн Эрдмийн зөвлөлд Хууль зүйн ухааны докторын зэрэг хамгаалсан. Профессор.
 
1988-1989 онд Дундговь аймгийн шүүхэд зарлага, нарийн бичгийн даргаар, 1995-2015 онд Монгол Улсын Их Сургуулийн Хууль зүйн сургуулийн Эрүүгийн эрх зүйн тэнхимд багш, ахлах багш, дэд профессор, 2004-2005 онд Монгол Улсын Их Сургуулийн Хууль зүйн сургуулийн Сургалтын албаны эрхлэгч, 2012-2014 онд мөн сургуулийн Эрдмийн зөвлөлийн гишүүн, 2012-2015 онд мөн сургуулийн Ёс зүйн зөвлөх, 2013 оноос Монголын хуульчдын холбооны удирдах зөвлөлийн гишүүн, Хуульчдын мэргэжлийн шалгалт хариуцсан хорооны дарга, гишүүн, 2015-2018 онд Нотариатчийн мэргэжлийн хорооны гишүүн, 2016 оноос Монгол Улсын Их Сургуулийн Эрдмийн зөвлөлийн гишүүн, 2015 оны 5 сарын 15-ны өдрөөс Монгол Улсын Их Сургуулийн Хууль зүйн сургуулийн захирал, Монгол Улсын Их Сургуулийн Хууль зүйн сургуулийн Эрдмийн зөвлөлийн дарга. 
 
2017 онд Хууль зүйн ухааны докторын зэрэг хамгаалуулах зөвлөлийн нарийн бичгийн даргаар буюу үндсэн болон сонгуульт ажлыг эрхэлж байгаа хүн байна. 
 
С.Бямбацогт: Баярлалаа. Танилцуулга хийгдлээ. 
 
Хэлэлцэж байгаа асуудалтай холбогдуулан хуралдаанд оролцож албан тушаалтнуудыг танилцуулъя. 
 
Гүррагчаагийн Алтанчимэг Улсын дээд шүүхийн Иргэний хэргийн танхимын тэргүүн, шүүгч, Санжаагийн Амардэлгэр Улсын дээд шүүхийн Тамгын газрын дарга, Жуужаагийн Эрдэнэбулган Үндсэн хуулийн цэцэд нэр дэвшигч. 
 
Дээрх иргэд нь сүүлийн 30 хоног гаднын улс орноор зорчоогүй. КОВИД-19 цар тахалтай хамааралтай тусгаарлалтад ороогүй бөгөөд КОВИД-19-тэй холбоотой тусгаарлалтад байсан бол сүүлийн 30 хоног улс орнуудаар, гаднын улс орноор зорчсон иргэдтэй хавьталд ороогүй байна. 
 
Нэр дэвшигчийн танилцуулгыг Та бүхэнд тараасан байгаа. 
 
Одоо нэр дэвшигчийн танилцуулга болон нэр дэвшигчээс асуух асуулттай гишүүд нэрсээ өгнө үү. 
 
Ш.Адьшаа гишүүн, Н.Алтанхуяг гишүүн. Цахимаар байна уу? Ц.Мөнх-Оргил гишүүн, Ц.Сэргэлэн гишүүн, Ц.Сандаг-Очир гишүүн. 
 
Асуултуудаа сөөлжүүлээд асуугаад явчихъя. Одоо Ш.Адьшаа гишүүн асуултаа асууя. 
 
Ш.Адьшаа: Г.Алтанчимэг шүүгчээс асууя. 
 
Улсын дээд шүүхээс Үндсэн хуулийн цэцэд хоёр орон тоон дээр санал болгох ийм асуудал байсан. Нэг нь орж ирсэнгүй л дээ. 
 
Тэгэхээр Ж.Эрдэнэбулганыг Ш.Цогтоо, Д.Солонго хоёрын хэнийх нь оронд энэ хүнийг санал болгож байгаа юм. Нэг дэх асуудал. 
 
Хоёр дахь асуудал. Дараагийн нэр дэвшигчийг хэзээ тодруулах юм бэ? Энэ талаар нэг асуулт асууя. Энд нэг хариулт өгнө үү. 
 
Хоёрт нь, Ж.Эрдэнэбулганаас асуух асуулт байна. Ж.Эрдэнэбулганг би сайн танихгүй л дээ. Тэгэхдээ намтрыг нь уншлаа. Өнөөдөр Монголын хуулийн байгууллага, хууль зүйн шинжлэх ухааны талаар нэлээн ажлын туршлагатай юм уу гэж харагдаж байна. 
 
Цэцийн гишүүнд нэр дэвшлээ. Энэ бол томилогдох байх гэж би бодож байна. 
 
Ер нь ямар байгууллагад очих гэж байна вэ? Өөрөө. Гэж бодож байна. Зүгээр хувийн талаас асууя. 
 
Нөгөө талаар ер нь ямар зорилгоор энэ цэцийн гишүүнд нэр дэвшиж ямар үүрэг, хариуцлага хүлээх вэ? Энэ талаар санал, бодлыг нь сонсъё. 
 
С.Бямбацогт: Эхлээд Дээд шүүх. Г.Алтанчимэг шүүгч хариулъя. 
 
Г.Алтанчимэг: Ш.Адьшаа гишүүний асуултад хариулъя. 
 
Үндсэн хуулийн цэцийн гишүүн Ш.Цогтоо, Д.Солонго хоёр урьд нь яг нэг өдөр, нэг тогтоолоор Үндсэн хуулийн гишүүний нэрд санал болгоод. Улсын Их Хурлын тогтоолоор бас нэг өдрөөр энэ хүмүүс томилогдсон байдаг юм билээ. 
 
Тэгэхээр одоо бид ямар асуудал байгаа вэ гэхээр зөвхөн орон тооны хувьд бид санал болгож байна гэж үзэж байгаа. Түүнээс яг одоо Ш.Цогтоо гишүүний оронд, Д.Солонго гишүүний оронд гэж бидний хувьд хэлэх боломжгүй гэж хариулмаар байна.
 
С.Бямбацогт: Нэр дэвшигч Ж.Эрдэнэбулган асуултад хариулъя. 
 
Ж.Эрдэнэбулган: Та бүхний энэ өдрийн мэнд дэвшүүлье. 
 
Миний бие Үндсэн хуульд заасан тодорхой шаардлагын дагуу нэр дэвшүүлэлт чөлөөтэй явагдсан учраас өөрийн нэрийг Улсын дээд шүүхэд санал болгож дэвшүүлсэн байж байгаа. Нэгдүгээрт. 
 
Хоёрдугаарт, ямар байгууллагад очих гэж байна вэ гэдэг ийм асуултыг асууж байна. Энэ бол мэдээж Үндсэн хуулийн байгууллага. Үндсэн хуулийг чандлан сахиулах, хүний эрх, эрх чөлөөг дээдлэх энэ байгууллагад очих ийм зорилгоор нэр дэвшүүлсэн байж байгаа. Үүнийг Үндсэн хууль болон бусад холбогдох хуулиудад маш тодорхой заагаад өгсөн учраас тэр хуульд заасан чиг үүргийг хэрэгжүүлэх ийм зорилгоор нэр дэвшсэн байж байгаа. 
 
Ер нь Үндсэн хуулийн байгууллагад очоод ямар үйл ажиллагаа явуулах вэ, ямар зорилготойгоор яах вэ гэдэг гурав дахь асуултыг асууж байна. Мэдээж хэрвээ энэ байгууллагад нэр дэвшүүлээд ингээд очих юм бол мэдээж Үндсэн хуульд заасан тэр хуулийг чанд сахих, гагцхүү Үндсэн хуульд захирагдах гэдэг, хараат бус байх энэ чиг үүргийн дагуу ажиллана гэсэн ийм хариултыг өгье. 
 
С.Бямбацогт: Тодруулах уу? Болсон уу? Хариулт. Ш.Адьшаа гишүүн 1 минут.  
 
Ш.Адьшаа: Шодох юм уу..? Яах юм..? Тэгээд энэ хоёр хүн дээр. Үүнийгээ бас нэг сайн ярьж шийдмээр байна. 
 
Цэц хагалах юм уу? Их Хурал хагалах юм уу? Шоо хаяж шийдэх юм уу? Ийм юм дээрээ та нар бас анхаарлаа хандуулмаар байна. Энэ дээр хэн шийдэхийг тааж мэдэшгүй байна шүү дээ. 
 
Ж.Эрдэнэбулган яах вэ, би зүгээр энэ цэцтэй холбоотой асуудал өнөөдөр Монголын улс төрийн хүрээнд, нийгмийн хүрээнд хамгийн их анхаарал татаж байгаа ийм байгууллага байгаа. Үүний тухай л би асуусан юм. Ямар байгууллагад очих гэж байгаа гэж. Ямар зорилгоор очиж байгаа гэдгээ. Тэгээд яах вэ, бас дараа нь би үг хэлнэ. 
 
С.Бямбацогт: Хариулъя. 2 дугаар микрофон. Г.Алтанчимэг шүүгч.
 
Ч.Алтанчимэг: Түрүүн Ш.Адьшаа гишүүний бас нэг асуулт байсан. 
 
Дараагийн хүнийг яах вэ, хэзээ нэр дэвшүүлэх ажиллагааг явуулах юм бэ гээд. 
 
Улсын дээд шүүхийн Тамгын газар дотоод энэ ажиллагааг зохион байгуулах журамтай. Нийт шүүгчдийн хуралдаан бас дотроо зохион байгуулагдах дэгтэй. 
 
Ийм учраас ойрын хугацаанд бас дахиж нэр дэвшүүлэх ажиллагааг Тамгын газар хариуцаад зохион байгуулна гэж бодож байгаа. Тийм л хариулт өгмөөр байна. Тийм. Зүгээр ямар ч байсан нийт шүүгчдийн хуралдаан өөрөө нэг хүнийг гаргаад ирсэн учраас яг хуулийнхаа заалтын дагуу нийт шүүгчдийн хуралдааны олонхын санал авсан хүнийг дэвшүүлж байгаа учраас энд яах аргагүй нэг хүн болчихлоо. 
 
Тэгэхээр дараагийн асуудал дахиад л журмынхаа дагуу дахиж хэлэлцэхэд ч өгөх байх. 
 
С.Бямбацогт: Тэгэхээр энэ чинь одоо яаж шийдэх вэ гэдэг жаахан мухардаад л байх шиг байна л даа. Тийм ээ. 
 
Нэр дэвшигч хариулах хариулт байсан уу? Байхгүй юу. Одоо Ц.Мөнх-Оргил гишүүн асуултаа асууя.
 
Ц.Мөнх-Оргил: Би асуултдаа үндсэндээ хариулт авчихлаа даа. 
 
Зүгээр хоёр хүний алиных нь оронд оруулж ирж байгаа юм бэ гэсэн асуулт байсан юм. Тэгээд Дээд шүүхийн төлөөлөгч тайлбарлачихлаа. Бид өөрсдөө шийдэх ёстой юм байна. Угаасаа томилдог, чөлөөлдөг байгууллага нь Улсын Их Хурал юм чинь бид өөрсдөө шийдэх ёстой юм байна. 
 
Зүгээр санал хэлэхэд Дээд шүүхийг болж өгвөл дараагийн хүнийхээ нэрийг боломжоороо хурдан оруулаад ирээрэй гэж санал хэлье дээ. Асуулт давхацчихлаа. 
 
С.Бямбацогт: Тэгэхээр бидний сая баталсан Шүүхийн тухай хуулиар Үндсэн хуулийн цэцийн гишүүнд нэр дэвшүүлэх, эгүүлэн татах хуульд заасан үндэслэл бий болсноос хойш 30 хоногийн дотор санал гаргах гэж байгаа юм. 
 
2019 оны билүү. Юу билээ. Хэдэн оны. Томилогдсон нь. 2013 онд томилогдсон. Тэгээд 2019 оны 12 сарын 26-нд бүрэн эрхийн хугацаа дууссан. 
 
Үндсэндээ жил дөрвөн сар, таван сар бүрэн эрхийн хугацаа дуусаад одоо орж ирж байгаа. Энэ хооронд зүгээр мэдээлэл өгөхөд Улсын Их Хурлаас Ш.Раднаасэд дарга байхдаа бичиг явуулсан байх. Х.Нямбаатар Хууль зүйн байнгын хорооны дарга байхдаа бас бичиг явуулсан. Би бас бичиг явуулсан. Улсын Их Хурлын даргаас бичиг явуулсан. Дээд шүүхэд. Энэ цэцийн хоёр гишүүний бүрэн эрхийн хугацаа дуусчихлаа. Үнийгээ оруулж ирээч ээ. Нэр дэвшүүлээч ээ гэдэг асуудлыг удаа дараа бичиг явуулсан. 
 
Ингэж байгаад Шүүхийн тухай хуультай холбогдуулж сая орж ирж байгаа. Орж ирэхдээ уг нь хоёр орон гарсан бол хоёр орон дээр хоёр хүн оруулж ирэх ёстой байсан. Гэтэл ингээд нэг хүн оруулж ирчхээд л асуудал болчхоод байна л даа. Үүнийг зүгээр мэдээлэл болгоод гишүүддээ хэлчихье.
 
Н.Алтанхуяг гишүүн асуултаа асууя. 
 
Н.Алтанхуяг: Энэ хоёр дахь хүн нь. Тэгэхээр арван хэдэн хүн ороод нэг л хүн олонхын санал авсан гэж би ойлгож байх юм. Тийм үү? 
 
Уг нь та нар хоёр хүнээ л оруулж ирэх байсан юм. Тэгээд оруулж ирсэнгүй. Одоо тэгэхээр хэдүүлээ байна шүү дээ юманд субъектив биш, жаахан тийм нэг зарчим гэдэг юм уу барьж хандмаар байгаа юм. Би бол мухардаад байх юм алга гэж бодож байна. Нэг өдөр нэг цагт л томилогдсон байх л даа. 
 
Тэгэхдээ ороод санал хураалгасан байх. Эхний хүнийг нь солиод л явах ёстой байх. Нэг ийм зарчим бариарай. Дандаа энэ нэг субъектив, улс төржсөн нэг ийм хачин юм хийдэг байхгүй юу. Манайх. Ерөөсөө зарчимгүй болсон. 
 
Би энэ хүнийг нь бол сайн мэдэхгүй юм. Тэгэхдээ би бас нэг их сургуульд арваад жил багшилсан хүний хувьд энэ хүн хорь гаруй жил их сургуульд багшилсан юм байна. Нэг жаахан эрдмийн үнэр үнэртэж байгаа хүн юм шиг байна. Би тэгээд одоо та нар дэмжээд гаргаад ирсэн бол би дэмжье гэж бодож байна. 
 
Нэг асуудал байна. Хэн гэлээ. Ж.Эрдэнэбулган. Энэ цэцэд дээр. Одоо сүүлийн үед би нэг юм ажиглаж байна. Цэц рүү баахан асуудал шийддэг боллоо. Энэ бол Их Хурлын хариуцлагагүй ажиллагаа. 
 
Тэр хөөн хэлэлцэх хугацааны асуудлыг улаан цайм улс төрийн асуудал болгон хувиргаж сонгуулийн өмнө шийдээд. Тэгээд сая цэц рүү түлхээд. Цэц буруутан болоод. Буруутан ч биш л дээ. Уг нь зөв л болж байгаа юм. Тэгэхдээ Их Хурал бид нарын зөв гэж гүрийгээд л өнгөрөөж байгаа юм. 
 
Одоо ийм нэг улс төржсөн байгууллага руу энэ байгууллагыг түлхээд байна. Ж.Эрдэнэбулган. Жаахан эрдэм үнэртүүлээд тэнд нэг зөв юм хийгээд өгөөч ээ. 
 
Одоо энэ Ерөнхийлөгчийн нэр дэвших эрхийн асуудлаар бүтэн улс төржлөө. Одоо бараг түүнтэй холбоотой энэ хүмүүсийг сольж хольж холих гэж байна уу, яах гэж байна вэ? 
 
Тэгэхээр би бодохдоо Үндсэн хуулийг дагаж мөрдөх журмын тухай хуулийг Их Хурал маш хариуцлагагүй. Тэрийг хийгээгүй. Их Хурлын алдаа. Тэгээд Үндсэн хуулийн цэцийн хэдэн хүний зодоон цохион болж хувирах ийм л аюул руу түлхээд байх юм даа…/минут дуусав/
 
С.Бямбацогт: Н.Алтанхуяг гишүүн нэмэлт 1 минут. 
 
Н.Алтанхуяг: Би танаас асууж байгаа юм шүү дээ. 
 
Миний бодлоор Үндсэн хуулийн өөрчлөлтийг дагаж мөрдөх журмынхаа тухай хуульдаа энэ бүх асуудлуудыг цэгцэлж өгөх ёстой байсан. Одоо дэндүү хариуцлагагүй юм болж байгаа нь яаж байгаа вэ гэхээр Үндсэн хуулиа баталсан. Үндсэн хууль нь хэрэгжээд эхэлчихсэн. Тэгээд тэр Үндсэн хуульд тохируулж бусад хуулиудаа цэгцлээд дуусгачих хугацаа өнгөрчихсөн юм. 
 
Өнөөдөр тэрийг маргаад л сууж байна. Та энэ дээр эрдэм номыг нь үзсэн хүн байна. Таны байр суурь ямар байна вэ? 
 
Тэгээд ер нь Үндсэн хуулийн цэц дандаа ийм хог новш, одоо эндээс үлдсэн хог новш ингэж цэгцэлдэг тийм байгууллага байх юм уу, яах юм уу? Та хуулийнхаа хувьд нэг гаргалгаа хэлээдхээч. 
 
С.Бямбацогт: Нэр дэвшигч Ж.Эрдэнэбулган хариулъя.
 
Ж.Эрдэнэбулган: Баярлалаа. Н.Алтанхуяг гишүүний асуултад хариулъя. 
 
Үндсэн хуулийн цэц бол ерөөсөө Үндсэн хуулийн биелэлтэд дээд хяналт тавих байгууллага мөн. 
 
Тийм учраас энэ асуудлыг хуульд заасны дагуу шийдвэрлэх ёстой. Би иргэн хүнийхээ хувьд одоо яг цэц дээр байж байгаа маргааны талаар, ялангуяа хуульч хүний хувьд тодорхой нотлох баримт байхгүй. Би өөрөө мэдэхгүй байгаа. Ямар зүйл тэнд явагдаж байгаа гэдгийг эх сурвалж дээрээс нь үндэслэж хариулт өгөхгүй бол миний хувьд одоо шууд энэ талаар дүгнэлт хийх боломжгүй байна гэсэн хариулт өгч байна.
 
С.Бямбацогт: Ц.Сэргэлэн гишүүн асуултаа асууя. 
 
Ц.Сэргэлэн: Байна уу? Миний дуу байна уу?
 
С.Бямбацогт: Сонсогдож байна. 
 
Ц.Сэргэлэн: Баярлалаа. Би ажлын хэсгийн гишүүдээс л асууя даа. 
 
Энэ хоёр хүний орон гарсан гээд байгаа. Тийм. Нэг хүн оруулаад ирсэн. Сая гишүүд асуугаад л байна. 
 
Ер нь яагаад хоёуланг нь оруулаад ирэх ийм боломж байгаагүй юм. Шалтгаан нь юу байсан юм? Сая ярьж байна. 18 хүн нэр дэвшээд нийт шүүхдээ олонхын санал авсан Ж.Эрдэнэбулганыг оруулж ирлээ гэж. 
 
Тэгээд 18 хүн нэр дэвшээд Ж.Эрдэнэбулган хамгийн олонхийн саналыг авсан юм бол хоёрт нь бас нэг хүн санал авсан байж таарах байх. Тэр 18 хүнээс. Ийм хэлбэрээр сонгон шалгаруулалтаа явуулаагүй юм болов уу гэж нэгдүгээрт асуух гэсэн юм. Тэр шалтгаан нь юу байгаа юм? 
 
Ер нь Шүүхийн тухай хууль шинэчлэгдсэнээс хойш гарч байгаа сонгон шалгаруулалтын хувьд энэ асуудлыг би сая танилцуулгыг нь сонсож байхад нэлээд ул суурьтай сайн сонгон шалгаруулалт болсон юм уу гэж бодож байна. Хүнийх нь танилцуулгыг ч харсан. Сонгон шалгаруулалтыг явуулсан процедурын асуудлыг танилцуулгаас сонсож байхад. Хэн нэгэн эрх мэдэлтний нөлөөлөл бага болсон юм уу гэж харагдаж байна. 
 
Ер нь энэ хүн шүүхийн байгууллагаа л сайн мэднэ. Ялангуяа хамт ажиллаж ирсэн. Тэр бага шатнаас нь, бүр анхан шатнаас нь ажилласан хүн байна шүү дээ. Тэгээд энэ хүний тухай сайн муугийн, энэ хүн хэн бэ гэдгийг, энэ хүн манлайлагч мөн үү, үгүй юу гэдгийг шүүхийн байгууллагын хамт олон маш сайн мэдэх байх. 
 
Тэгээд энэ олон хамт олныхоо дундаас, ялангуяа нийт шүүгчдийнхээ дундаас олонхийн санал аваад гараад ирсэн Ж.Эрдэнэбулганыг би ер нь шударга шүүлтүүрээр шүүгдээд гараад ирсэн хүн юм болов уу гэж харж…/минут дуусав/
 
С.Бямбацогт: Цаг нь дуусчихлаа. Минут сургах уу? Гар өргөж байна уу? Харагддаггүй ээ. 1 минут сунгая. Ц.Сэргэлэн гишүүн. 
 
Ц.Сэргэлэн: Миний үг тасалдсан бол уучлаарай. 1 минут аваад хэлчихье. 
 
Ер нь хамгийн сайн шударга шүүлтүүрээр шүүгдээд гараад ирсэн ийм хүн юм болов уу гэж харж байна. Тэгээд Ж.Эрдэнэбулганыг дэмжих нь зүйтэй юм болов уу гэж би бодож дэмжиж үг хэлж байгаа юм шүү. 
 
Үг хэлэх юу байх вэ, асуултынхаа явцад үгээ хэлчихлээ. Баярлалаа. Тэгээд миний асуултад хариулж өгнө үү. 
 
С.Бямбацогт: Г.Алтанчимэг шүүгч. Нөгөө яагаад л дахиад хоёр хүн ирэх ёстой байтал нэг ирчхэв ээ л гэдэг асуулт. Та бүхэн хариулна гэсэн шүү дээ. Тийм ээ.
 
Г.Алтанчимэг: Яагаад хоёр биш нэг нэр дэвшигчийг оруулж ирж байгаа вэ гээд. 
 
Энэ ямар процесс болсон юм бэ гэхлээр Улсын дээд шүүхийн нийт шүүгчдийн хуралдааны дэг гэж байгаа. Тэгээд энэ хуралдааны дэгээрээ эхлээд нэг удаагийн санал хураалт явагдана. 
 
Энэ санал хураалтаар нэр дэвшигчдээс нийт шүүгчдийн олонхын санал авсан хүнийг санал болгоно. Хэрвээ нийт шүүгчдийн олонхын санал аваагүй, ямар нэгэн байдлаар ийм асуудал гарах юм бол хоёр дахь удаагаа санал хураах дэгтэй. Тэгээд яг энэ дэгийнхээ дагуу хоёр удаа санал хураасан юм. Эхлээд эхний санал хураалтаар Ж.Эрдэнэбулган нэр дэвшигч олонхын санал авсан. 
 
Хоёр дахь санал хураалтаар хамгийн олон. Тэр үлдсэн 12 хүнээс хамгийн олон санал авсан 2 хүн дээр нэр дэвшүүлээд санал хураах ажиллагаа явагдсан. Энэ 2 хүний хэн нь ч олонхын санал аваагүй учраас дэгээрээ дахиад санал хураах ажиллагаа явагдахгүй болоод, дэгийн дагуу дахиад шинэ материал, нэр дэвшигчийн тэр ажиллагааг явуулаад, дахиж хурлаа хийх ийм л дэгтэй. Тэр дэгийнхээ л дагуу явагдсан юм. 
 
С.Бямбацогт: Энэ дээр би бас мэдээлэл өгчих нь зөв байх гэж бодож байна. 
 
Сая чуулганы хуралдааны завсарлагаанаар манай Хууль зүйн байнгын хороо хуралдсан. Хуралдсан шалтгаан бол 3 сарын 01-нээс Шүүхийн тухай хууль хэрэгжиж эхэлсэнтэй холбоотой. Бид Үндсэн хуульдаа нийцүүлж шударга, хараат бус шүүхтэй болох ажиллагааг цаг алдахгүй зөв эхлүүлэх. Тэгэхгүй бол бас хуулийг буруу хэрэглэдэг, буруу тайлбарладаг ийм асуудлууд гардаг учраас үүнтэй холбогдуулж уг нь ажлын хэсэг байгуулсан. 
 
Шүүхийн тухай хуулийн хэрэгжилтийг хангах ажлын хэсгийг Улсын Их Хурлын гишүүн Ж.Сүхбаатар гишүүнээр ахлуулсан ажлын хэсэг ажилдаа ороод тодорхой төлөвлөгөө гаргаад ажиллаж байгаа. 
 
Энэ дээр Дээд шүүх, дээрээс нь хуулийг хэрэгжүүлэх байгууллага, Шүүхийн ерөнхий зөвлөл, манай Улсын Их Хурлын Хууль зүйн байнгын хороо ажлаа уялдуулж хамтарч ажиллах ёстой. 
 
Энэ тал дээр ажлын уялдаа холбоо гарахгүй байгаа. Энэ хуульд заасан заалтуудыг тайлбарлаж хэрэглэхдээ, журмаар хэрэглэхдээ харьцангуй бас тийм буруу хэрэглэчихсэн юм болов уу гэсэн асуудал бас харагдаж байгаа шүү. 
 
Хуулийн 26.3.“Улсын дээд шүүхийн нийт шүүгчдийн хуралдаанд нийт шүүгчийн гуравны хоёроос доошгүй оролцсон бол хуралдааныг хүчинтэй тооцно.” Энэ заалтыг яагаад оруулсан бэ гэж.
 
24 шүүгчтэй. 24 шүүгчээс олонх нь буюу 13 нь оролцоод 13-ынх нь 7 нь буюу олонхын саналаар асуудлыг шийддэг. Ямар нэгэн байдлаар зохион байгуулахдаа 24 шүүгчийг бүгдийг нь оролцуулахгүй байх ийм байдлаар асуудал шийдэгдээд байх. Цөөнх олонхыг төлөөлөх биш, цөөнхийг төлөөлсөн Дээд шүүхийн Ерөнхий шүүгч, танхимын тэргүүн, цэцийн нэр дэвшигч, цэцийн гишүүн нэр дэвшээд байх вий гэдэг үүднээс хуульд ийм заалт оруулсан. Өөрөөр хэлэх юм бол заавал гуравны хоёроос доошгүй нь энэ нийт шүүгчдийн хуралдаанд оролцож байж хуралдаан хүчинтэй болох ёстой. 
 
Оролцсон нийт гишүүдийнх нь олонхын саналыг авсан. Дээд шүүхийн нийт гишүүдийн. Энэ хүн цаашаа танхимын тэргүүн болох Ерөнхий шүүгч болох, цаашлаад цэцийн гишүүн болох энэ зам нь нээгддэг байх ёстой. Ийм байдлаар бид нар.
 
Аль болох олонхыг төлөөлж чадах, олонход хүлээн зөвшөөрөгдсөн байх. Үүнийг аль болох нээлттэй байх ийм заалтууд хуульд оруулсан. 26.3, 26.4. Үүнийг яг үнэндээ 26.5-д Улсын дээд шүүхийн нийт шүүгчдийн хуралдаан дэгээ өрөө тогтооно гэж. Тогтоохдоо бас тодорхой хэмжээгээр бас алдаа гарсан, бас нэг жаахан дутуу харсан тал байж болзошгүй юм билээ шүү. 
 
Цаашдаа үүнийг анхаарахгүй бол ийм байдлаар тодорхойгүй нөхцөл байдал үүсдэг. Хоёр хүн орон гарсан бол хоёр хүнийг л нэр дэвшүүлэх ёстой. 
 
2018 онд Ерөнхийлөгч 5 сард гурван хүний оронд гурван хүн нэр дэвшүүлсэн. 2018 оны 5 сарын 18. Даваасүрэнгийн Наранчимэгийн оронд Батсүхийн Буяндэлгэрийг, Наваанпэрэнлэйн Жанцангийн оронд Гомбожавын Туулхүүг, Тогоочийн Лхагваагийн оронд Цагааны Нанзаддоржийг Үндсэн хуулийн цэцэд санал болгож байсан байгаа. 
 
Яг ийм л уг нь зарчмаа бариулж Дээд шүүх маань оруулж ирэх ёстой байсан. Үүнийгээ оруулж ирээгүй байгаа. Энэ дээр цаашдаа бид хуулийг хэрэгжүүлэх тал дээр манай Байнгын хороо, бас Дээд шүүх ажлаа уялдуулах. Манай Байнгын хорооноос байгуулагдсан ажлын хэсэгтэй ажлаа уялдуулах ийм шаардлага байгаа шүү гэдгийг энэ дашрамд хэлчихье. 
 
Ц.Сэргэлэн гишүүний асуултад нэмэлт байдлаар хэлэхэд.
 
Ж.Сүхбаатар гишүүн асуултаа асууя.
 
Ж.Сүхбаатар: Би Дээд шүүхийн дэгийг хүндэтгэж байгаа юм. 
 
Зөв л дөө. Улсын дээд шүүх саналаа илэрхийлж байгаа бол тодорхой тэр тогтоосон ирцээс гадна саналын хамгийн өндөр санал авсан тийм хүнийг л, шаардлага хангасан хүний оруулж ирж байгаа гэдэг утгаараа зөв.
 
Асуудал юундаа байна вэ гэхээр зэрэг тухайн үеийн хуулийг шүүхийн шинэ хууль гарснаас ямар нэгэн асуудал болоогүй. Харин энэ хууль гараагүй учраас Дээд шүүх ч ажлаа хийхгүй байсан. Улсын Их Хурал ч асуудал шаардаад байсан. 
 
Ингээд бүрэн эрхийнх нь хугацаа дуусчихсан хоёр хүний асуудлыг бүтэн жил гаруй ингээд явуулчихсан байхгүй юу. Дээд шүүхийн хариуцлагагүй ажиллагаанаас болж. Тэгээд энэ хуулийн заалтыг хийж өгсөн. 
 
Хийж өгсөн учраас эд нар маань хуралдаад ингээд хоёр хүн оруулж ирсэн. 
 
Бүрэн эрхийн хугацаа дуусахаас гадна цэцийн тухай хууль, дэгийн тухай хуулийг харах юм бол тэтгэвэрт гарах насанд хүрсэн, эсвэл төрийн алба хаах насны дээд хязгаарт хүрсэн бол чөлөөлөх тухай асуудал байгаа. Наана нь хугацаанаасаа өмнө өөрөө хүндэтгэн үзэх шалтгаанаар чөлөөлөгддөг. 
 
Тэгэхээр Дээд шүүх бүрэн эрхийн хугацаа дуусгавар болсон үндэслэлээр ингээд хоёуланг нь явуулчхаж байгаа. 
 
Тэгэхээр би Байнгын хорооны даргаас асуух гэж байгаа юм. Энэ хоёрыг чинь төрийн алба хаах насны дээд хязгаарт хүрсэн нь хэн юм бэ гэж. Энэ шалгуур чинь хууль дээр тодорхой байгаа байхгүй юу. Бид зохиож субъектив хандаад байх шаардлага байхгүй. Нэгдүгээр энэ хэлэх гэж байгаа асуулт бол тань дээр бас хандаж байна. 
 
Энэ Д.Солонго, Ш.Цогтоо гишүүн хоёрын бүрэн эрхийн хугацаа дууссан нь бол адилхан байна. Тэгвэл дараагийн хуульд тавьсан шаардлага төрийн алба хаах насны дээд хязгаарт хэн нь хүрсэн, хүрээгүй гэдэг асуудал дээр нэг тайлбар хийх ёстой. 
 
Гуравдугаарт, Ж.Эрдэнэбулган захирлыг би мэднэ. Бас тодорхой хэмжээнд хуулийн салбарт байсан хүний хувьд. Яг өмнө нь Дээд шүүх дээр хоёр удаа өндөр санал, Шүүхийн ерөнхий зөвлөл дээр нууц санал хураалтаар аваад Ерөнхийлөгч томилохгүй байсан шүү дээ. /минут дуусав/
 
С.Бямбацогт: Ж.Сүхбаатар гишүүн 1 минут.
 
Ж.Сүхбаатар: Ерөнхийлөгч томилохгүй байсан. Харин шүүхийн шинэ хуулийн үр шим одоо гарч байгаа юм. 
 
Монголын хамгийн улс төрждөггүй манай хуулийн салбарт явж байсан цөөн тооны топ хуульчдын дотор Ж.Эрдэнэбулган захирлыг, багшийг орно гэж бодож байгаа. 
 
Аль нэгэн улс төрийн нам гээд далжганаад далбаганаад байхгүй. Цэвэр итгэл үнэмшлээрээ явчихна. Харин шүүхийн хууль, шүүхийн дотоод ардчиллын хүрээнд ийм хүнийг гаргах бололцоо олгосон энэ зүйл байгаа юм гэдгийг бас би хэлмээр байгаа юм. Онцолж.
 
Одоо миний хувьд Байнгын хорооны дарга өөрөө тэр тодорхой асуудал хэлмээр байна. Энэ хоёр гишүүний алиных нь оронд вэ гэж. Үүнийг чинь манай Улсын Их Хурал өөрөө шийдэх ёстой шүү дээ. 
 
Дээд шүүхийн алдаа байсан. Тэгэхдээ бид хуулиар залруулсан. Өнгөрсөн жил Дээд шүүх ажлаа хийгээгүй. Хариуцлагагүй үйлдэл эндээс чинь болсон шүү дээ. Түүнээс биш энд маргалдаад байх юм байхгүй. Шинэ хууль гарсан. Хоёр хүнийг заавал хоёуланг нь оруулж ир гэж номд байхгүй шүү дээ. Энэ чинь. Одоо цаашдаа гэж. 
 
С.Бямбацогт: Би бас лавлагаа гаргуулсан. Манай гишүүдэд бас тарааж өгсөн байгаа байх. 
 
Тэгэхээр Үндсэн хуулийн цэцийн гишүүн Д.Солонго, Ш.Цогтоо нарыг Монгол Улсын Их Хурал 2013 оны 12 дугаар сарын 26-ны өдрийн 70 дугаар тогтоолоор зургаан жилийн хугацаатай томилж байсан юм билээ. 
 
Тэгээд 2019 оны 12 сарын 26-нд бүрэн эрхийн хугацаа нь дууссан. Жил 4 сар орчим хугацаа өнгөрч байгаа. Энэ хугацаанд хэлсэн. Улсын Их Хурлаас удаа дараа цэцийн гишүүнд хүмүүсээ нэр дэвшүүлээч гэдэг асуудлыг удаа дараа хандаж байсан. 
 
Ингээд нэр дэвшүүлэхдээ өчигдөр нэг хүн нэр дэвшүүлсэн. Түүний оронд түрүүн хэлсэнтэй адилхан ч нэр дэвшүүлээгүй. Хоёр хүний бүрэн эрхийн хугацаа дууссан байхад нэг хүнийг нэр дэвшүүлсэн. 
 
Үүнтэй холбоотой хууль үзэхээр сая Г.Алтанчимэг шүүгч хэллээ шүү дээ. Тийм ээ. Нийтдээ 17 нэр дэвшигч нэр дэвшсэн. 17-гоос 2 нь нэрээ татсан. 18 уу? Тийм ээ. 3 хүн нэрээ татсан. 
 
Тэгээд 2 нэр дэвшигчийг бид төрийн алба хаах насны дээд хязгаарт хүрсэн учраас гээд хассан. Ингээд 13 нэр дэвшигчийн оронд санал хураалт явуулсан гэж байна. 
 
Тэгэхээр Дээд шүүх үндсэндээ өөрсдөө баримталж байгаа нэг зарчим бол энэ төрийн алба хаах насны дээд хязгаарыг нэгдүгээрт нь баримталсан юм байна гэдэг нэг үндэслэлээр. 
 
Хоёрдугаарт нь, Монгол Улсын Үндсэн хуулийн цэцийн тухай хуулийн 3 дугаар зүйлийн 1-д цэцийн 9 гишүүний 3-ыг Дээд шүүх гэж байгаа юм. 
 
Цэцийн тухай хуулийн 5 дугаар зүйлийн 4-т цэцийн гишүүнийг хувийн хүсэлтээ гаргасан, эсхүл эрүүл мэндийн улмаас, эсхүл Төрийн албаны тухай хуульд заасан төрийн алба хаах насны дээд хязгаарт хүрсэн бол бүрэн эрхийн хугацаа дуусахаас нь өмнө уг албан тушаалаас чөлөөлөх, эгүүлэн татах, өөр ажил руу шилжихийг хориглоно. Өөрөөр хэлэх юм бол Төрийн албаны тухай хуульд заасан төрийн алба хаах насны дээд хязгаарт хүрсэн бол чөлөөлж болно. 
 
Мөн Төрийн албаны тухай хуулийн 41 дүгээр зүйлийн 41.2 дахь хэсэгт хуульд өөрөөр заагаагүй бол төрийн улс төрийн албан хаагчаас бусад төрийн албан хаагчийн төрийн алба хаах насны дээд хязгаар нь 65 байна гэж заасан байгаа юм. Энэ үндэслэлүүдээр үзэх юм бол аль нь шаардлага хангаж байгаа, хангаагүй гэдэг асуудал дээр цэцийн гишүүний төрийн алба хаах насны дээд хязгаар бол 65 нас байх ёстой юм байна. 
 
Цэцийн гишүүн Ш.Цогтоо 1954 оны 6 дугаар сарын 10-ны өдөр төрсөн бөгөөд одоо 67 настай. Цэцийн гишүүн Д.Солонго нь 1958 оны 7 сарын 06-нд төрсөн бөгөөд одоо 63 настай. Ийм л байгаа юм. 
 
Тэгээд үүнийг манай Дээд шүүхийг төлөөлж ирж байгаа хүмүүс маань үүнтэй санал нэгдэх үү? Үүнийг хүлээн зөвшөөрч байгаа юу? Хэрвээ энэ дээр асуулт байвал. 
 
Би бол би байр сууриа илэрхийлэхэд ийм байгаа. Лавлагаагаар ингэж гарч байгаа. Ж.Сүхбаатар гишүүний асуултад хариулахад. 
 
Нэмээд харин энэ дээр бас манай Дээд шүүхийн төлөөлөл тодорхой байр суурь илэрхийлэх нь зөв байх гэж бодож байна. 
 
Дэгээрээ Ц.Сандаг-Очир гишүүн. Гэхдээ Дээд шүүх байр сууриа илэрхийлчих бас энэ дээр. Дээд шүүх. С.Амардэлгэр. 3 дугаар микрофон.
 
С.Амардэлгэр: Үндсэн хуулийн цэцийн тухай хуулийн 4.4, 5.5 дээр Үндсэн хуулийн цэцийн гишүүн төрийн алба хаах насны дээд хязгаарт хүрсэн бол чөлөөлөгдөхөөр тэгж зохицуулж өгсөн байна. 
 
Төрийн албаны тухай хуулийн 41.2 дээр төрийн алба хаах насны дээд хязгаар 65 нас байна гэж. 
 
Тэгэхээр Улсын дээд шүүхэд энэ Үндсэн хуулийн цэцэд нэр дэвшүүлж бүртгэгдсэн иргэдийн дунд энэ 65 насыг хүрсэн хоёр нэр дэвшигч явж байсан. Тэрийг нийт шүүгчдийн хуралдаанаас санал хураалтын жагсаалтаас хассан юм. 
 
Ер нь энэ дээр нэг зүйл тодруулаад хэлэхэд Монгол Улсын Дээд шүүх 1993 оноос хойш Үндсэн хуулийн цэцэд санал болгож байгаа. Тэгээд энэ удаагийн санал болголтыг олон нийтэд ил тод, нээлттэй сонгон шалгаруулалт байдлаар зарлаж анх удаагаа олон тооны нэр дэвшигч нар бүртгэгдэж, ингэж нийт шүүгчдийн хуралдаанд орж ирсэн. Санал хураагдсан байгаа юм. 
 
С.Бямбацогт: Ц.Сандаг-Очир гишүүн асуултаа асууя. 
 
Ц.Сандаг-Очир: Баярлалаа. Ойлгомжтой юм байна шүү дээ. 
 
Энэ хоёр шүүгчийн асуудал. Нэг нь Төрийн албаны хуулиараа төрийн албан хаагчийн дээд насны хязгаарт хүрсэн юм байна. 
 
Тийм учраас тэр дээд насны хязгаарт хүрсэн 67 настай тэр шүүгчийн оронд энэ шүүгчийг оруулж ирж цаашдаа Их Хурлаар хэлэлцэх нь зүйтэй юм гэдэг нэг ийм санал байна шүү. Байнгын хорооны дарга аа. Тийм учраас. 
 
Энэ Ж.Эрдэнэбулган шүүгч бас шинэ шүүгч, залуу шүүгч орж ирж байгаа юм байна. 3 сарын 01-нээс шүүхийн шинэ хууль хэрэгжиж эхэлсэн. Бид энэ шүүгчдийн ёс зүй, шүүгч нарын сахилга хариуцлагыг дээшлүүлэх гэж энэ хуулийг хийсэн. 
 
Нийгэмд шударга ёсыг тогтоох гэж, шүүгч нарын хараат бус байдлыг, хэн нэгнээс хараат бусаар үйл ажиллагаа явуулах гэж, шүүгч нарын нийгмийн асуудлыг баталгаажуулах гэж энэ хуулийн хэрэгжилтийг хийсэн. Хуулийг баталсан. 
 
Энэ асуудал бас мөн Үндсэн хуулийн цэцийн гишүүдтэй холбоотой байна байх гэж бодож байна. Мөн Үндсэн хуулийн цэцийн 9 гишүүн ч гэсэн мөн адилхан хараат бусаар үйл ажиллагаа явуулах, ёс зүйн асуудал, шүүгч нарын сахилга батын асуудал, хариуцлагын асуудал гээд бас хамаарна гэж ойлгож байна. 
 
Тэгээд би нэр дэвшигч Ж.Эрдэнэбулганаас нэг зүйлийг асууя. Нэр дэвшигчийн хувьд. 
 
Ер нь сүүлийн үед Үндсэн хуулийн цэцэд 30 жилийн хугацаанд байгаагүй Монгол Улсын Ерөнхийлөгч өөрийн биеэр давхиж очиж цэц дээр тайлбар мэдүүлэг өгч ингэж явж байгааг юу гэж ойлгож байна? Шүүгчийн хувьд. 
 
Энэ Үндсэн хуулийн цэцийн гишүүдийн хараат бус байдалд нөлөөлж байна гэж үзэж байна уу, үгүй юу? Өөрөө шүүгч хүний хувьд. Олон л шүүгч нар энэ тал дээр өөр өөрийн байр суурийг, өөр өөрийн бодолтой байгаа байх. Таны хувьд ер нь цаашдаа энэ Үндсэн хуулийн цэцийн гишүүн болно, болох гэж байгаа хүний хувьд ер нь юу гэж үзэж байгаа юм гэдэг ийм асуулт байна. 
 
Цаашлаад Үндсэн хуулийн цэц дээр Ерөнхийлөгчийн сонгуультай холбоотойгоор улс төржүүлэх, хараат бус байдалд нөлөөлөх ийм асуудал юмнууд гарахыг үгүйсгэхгүй байна. Зарим нь…/минут дуусав/
 
С.Бямбацогт: Минут нэмэх үү? 1 минут. Ц.Сандаг-Очир гишүүн. 
 
Ц.Сандаг-Очир: Цаашлаад шүүгч нарын зарим нэг Үндсэн хуулийн цэцийн гишүүдийн нэр бүхий улсуудаас мөнгө төгрөг авсан, дамжуулсан гээд асуудал үүсэхийг үгүйсгэхгүй байна. 
 
Тийм учраас цаашдаа Үндсэн хуулийн цэцийн гишүүдийн хараат бус байдлыг нэлээд анхаарахгүй бол, сахилга хариуцлагыг дээшлүүлэхгүй бол цаашдаа хаа хаанаа алдагдах магадлал үүсэх юм байна. Тийм учраас нэр дэвшигчийн хувьд энэ асуудал дээр ямар байр суурьтай байдаг вэ гэдэг энэ чиглэлийн бас тайлбар мэдээлэл авъя. 
 
С.Бямбацогт: Ж.Эрдэнэбулган нэр дэвшигч 1 дүгээр микрофон.
 
Ж.Эрдэнэбулган: Баярлалаа. Ц.Сандаг-Очир гишүүний асуултад хариулъя. 
 
Ер нь эрх зүйн шинэтгэлийн хүрээнд хийгдсэн сүүлийн 20 орчим жилийн хүрээнд хийгдсэн нэг том асуудал бол Үндсэн хуульд нэмэлт, өөрчлөлт оруулах асуудал байсан. 
 
Үүний нэг гол хамаарах хүрээ нь шүүгчийн бие даасан байдал, хараат бус байдал, шүүхийн үйл ажиллагааны талаарх энэ зохицуулалт байсан. Үүнтэй холбоотойгоор ялангуяа шүүгчийн сахилга, хариуцлагыг дээшлүүлэх, хариуцлага тооцох зохицуулалтыг маш нарийвчлалтайгаар хуульчилж өгсөн байж байгаа. Тийм.
 
Ер нь хуульч хүнийхээ хувьд эрх зүйн ухамсар, ёс зүй гэдэг юм нэн тэргүүнд тавигддаг. Ийм учраас би түрүүн Н.Алтанхуяг гишүүний асуултад. Бас иймэрхүү агуулгатай зүйл асуусан. Өнөөдөр тэр субъектийн асуудлын талаар би энд өөрийнхөө байр суурийг шууд илэрхийлэх боломж байхгүй. 
 
Нэгэнт Үндсэн хууль болон Үндсэн хуулийн цэцийн тухай хуульд үйл ажиллагааных нь зарчмыг хэнээс ч хараат бус, ил тод, төвийг сахих ийм зарчмыг зааж өгсөн учраас хэрэв миний хувьд дэмжигдэх юм бол хараат бусаар ажиллаж чадна л гэсэн хариултыг өгье. 
 
С.Бямбацогт: Хариултад хангалттай юу. Ш.Раднаасэд гишүүн асууна гэсэн үү? Ш.Раднаасэд гишүүн асуултаа асууя. 
 
Ш.Раднаасэд: Төрийн алба хаах насны дээд хязгаарт хүрсэн тухай, чөлөөлөх тухай Дээд шүүхийн бичиг нь өөрөө ирчихсэн юм бол наадах чинь ямар ч асуудалгүй. 
 
Хугацаанаас өмнө чөлөөлөх юм уншиж байна шүү дээ. Сая Байнгын хороон даргын уншиж байгаа. Тийм үү? Тэр өвчний учир, бүрэн эрхээ, өөрөө өргөдөл гаргасан гээд, хүсэлт гаргасан гээд.
 
Тэд тэр бичиг ирсэн тохиолдолд хүссэн хүсээгүй Байнгын хороо хэлэлцээд чөлөөлөөд л явчих юм байна шүү дээ. Тийм. 
 
Үгүй ээ, үгүй. Энэ чинь мухардах биш. Энэ чинь хугацаа дууслаа. Ийм ийм нөхцөл байдал үүслээ гээд энэ байгууллага чинь бичиг албан ёсоор ирж байх ёстой байхгүй юу. Бүрэн эрхийн хугацаа дуусаагүй ч гэсэн 65 нас хүрсэн байна. Уучлаарай. Одоо ингээд өнөөдөр 65 нас хүрсэн бол та маргааш. 
 
Ж.Амарсанаа даргыг чинь тэгж байгаад чөлөөлж байсан биз дээ. Сая санахад. 2015 он билүү. 2014 он ч билүү. Тэгээд шахаж байгаад л аваад явчихсан шүү дээ. Энэ хуулийг чинь бараг түүнд зориулж өөрчилж хийсэн юу. Сая санахад. 
 
Тэгээд энэ бол Дээд шүүхээс тэр бичиг нь ирээд л наад хүн чинь чөлөөлөгдөөд явчих ийм л юу байгаад байна шүү дээ. Одоо хэн нь байх вэ гэдэг дээр санал хураагаад ч гэдэг юм уу. Одоо хэн шийддэг юм. Их Хурал шийднэ ч гэдэг юм уу. Харин тийм. Надад чинь тийм л юм байгаа юм. 
 
С.Бямбацогт: Тэгэхээр Дээд шүүхээс ирсэн бичиг. Би хариулчихъя.  
 
Дээд шүүхээс Үндсэн хуулийн цэцийн гишүүд санал болгох тухай. Монгол Улсын Үндсэн хууль, Монгол Улсын Үндсэн хуулийн цэцийн тухай хууль, Монгол Улсын Шүүхийн тухай хуульд заасан үндэслэл, журмын дагуу Улсын дээд шүүхийн нийт шүүгчдийн хуралдаанаас олонхын санал авсан Жуужаагийн Эрдэнэбулганыг Үндсэн хуулийн цэцийн гишүүнд нэрийг нь дэвшүүлж, Монгол Улсын Их Хуралд санал болгон холбогдох баримтыг хавсарган хүргүүлж байна. 
 
Хүлээн авч шийдвэрлэж өгнө үү.
 
Ерөнхий шүүгч Д.Ганзориг гэсэн юм бичиг ирсэн. 
 
Тэгээд одоо энд манай Дээд шүүхийг төлөөлж хариулах бүрэн эрхтэй. Бид ярилцаад тохирсон, шийдсэн гэж тодорхой хариулчихмаар байгаа юм. 
 
Одоо үндсэндээ бид ингээд нэг хүн томилохын тулд нөгөө хүнийх нь асуудлыг ярина. Уг нь хоёр хүний хооронд хоёр хүн ирэх ёстой байсан. Гэтэл хоёр хүн бүрэн эрх дуусаж байгаагийн оронд нь нэг хүн ирүүлчихсэн. Хэнийг нь вэ, хэнийх нь оронд вэ гэдэг асуудал тодорхой биш ирсэн. 
 
Гэтэл хууль зүйн үндэслэлийн хувьд төрийн алба хаах насны дээд хязгаарт хүрсэн, Төрийн албаны хууль болон Үндсэн хуулийн цэцийн тухай хуулиараа ийм байгаад байдаг. Энэ дээр та бүхэн тодорхой. Бид шийдвэр гаргахад, эсвэл Та бүгдийн байр суурийг төлөөлж байгаа гэдэг саналыг чинь аваад шийдвэр гаргах шаардлагатай болно. Эсвэл Та бүхэн бичгээр саналаа ирүүлэх ёстой болно. Тийм. 
 
Тэгэхээр одоо ингээд шууд саналаа бид хураагаад ингээд явах уу, эсвэл бичгээр саналаа ирүүлэх юм уу? Тодорхой хариулт өгчих. Хариулт авчхаад. Энэ чинь хариулна гэж энэ хүмүүс суусан шүү дээ. Хариулна.  Бид хариулах эрхээ аваад ирсэн гэж суусан шүү дээ. Хариулъя. 2 дугаар микрофон. 
 
Г.Алтанчимэг: Энэ асуудлыг түрүүн би хэлсэн. Тийм ээ. Орон тоонд гэсэн агуулгаар бид энэ асуудлыг шийдсэн. Одоо ийм асуудал гарч байна. 
 
Тэгэхлээр өнөөдөр би шууд хариулах боломжгүй. Би Дээд шүүхийг өнөөдөр төлөөлөх боломжгүй. 
 
Ер нь Үндсэн хуулийн цэцийн гишүүний бүрэн эрх дараагийн цэцийн гишүүний томилогдсоноор дуусгавар болно гэж байгаа. Зүгээр одоо аль нэг нь урьдчилаад ямар нэгэн байдлаар үндэслэл бий болсон уу, үгүй юу гэдгийг одоо энд хэлэх боломжгүй. Үүнийг бас дахиад ярилцах хэрэгтэй юм болов уу л гэж бодож байна. Тийм. 
 
Тэр бол Дээд шүүхийн хэмжээндээ ярих ёстой л байх гэж бодож байна. 
 
С.Бямбацогт: Түрүүн хуралдааны эхэнд бид Дээд шүүхийг төлөөлөх эрхээ аваад ирсэн гэсэн. Одоо эрх жаахан асуудал болчихлоо гэж байна. 
 
Ингээд гишүүд асуулт асууж, хариулт авч дууслаа. Ш.Раднаасэд гишүүн нэмэлт байхгүй юу. Тийм ээ. 
 
Асуулт асууж, хариулт авч дууслаа. Одоо үг хэлэх, санал хэлэх гишүүдийн нэрсийг авъя. Нэрсээ өгнө үү. 
 
Танхимаар хоёр гишүүн байна, цахимаар байна уу? Ц.Мөнх-Оргил гишүүн, Ц.Сандаг-Очир гишүүн байна. 
 
Одоо цахимаар эхэлчихье. Ц.Мөнх-Оргил гишүүн эхэлье. Тэгээд сөөлжүүлээд явчихъя. 
 
Ц.Мөнх-Оргил: Баярлалаа. Нэр дэвшүүлж байгаа Ж.Эрдэнэбулган багшийг дэмжиж байна. 
 
Тэгээд ер нь онол номоороо ч гэсэн, амьдралын практик шаардлагаараа ч гэсэн Дээд шүүхэд нь шүүгчийн практик, дадлага туршлагатай хүмүүс түлхүү байгаад цэцэд нь эрдэм ном, багшлах онолын мэдлэг ихтэй хүмүүс нь илүү зонхилох нь зөв юм шиг байгаа юм. 
 
Тэр хоёр дахь асуудлын хувьд хэнийх нь оронд юм бэ гэдэг. Энэ дээр Дээд шүүхийг буруутгаад яах вэ. Эд нар дүрэм журмаараа хурлаа хийгээд олонхын санал авсан нэг хүн л байгаа юм байна. Тэрийгээ л оруулж ирж байгаа юм байна. Тэгээд бид хэнийг нь чөлөөлөх вэ, хэнийг нь томилох вэ гэдэг асуудлаа шийдэх ёстой болж байна. Дээд шүүх ч гэсэн өөрөө энэ хүн нэр дэвшүүлэх асуудлаа хэлэлцэхдээ төрийн алба ба насны дээд хязгаарыг баримталсан юм байна. Төрийн албаны хуулийн 41.2-ын заалт байж байна. 
 
Тэгэхлээр төрийн алба хаах насны дээд хязгаар хүрсэн Ш.Цогтоо гишүүнийг чөлөөлөөд  Ж.Эрдэнэбулганыг томилохоос өөр хувилбар бидэнд харагдахгүй байна. Тийм саналтай байна. Баярлалаа. 
 
С.Бямбацогт: Баярлалаа. Н.Алтанхуяг гишүүн саналаа хэлье. 
 
Н.Алтанхуяг: Одоо нэг хүн оруулж ирж байгаад тэр Ш.Цогтоо гэдэг нөхрийг нь хөөж гаргах аян дайнд мордсон улсууд юм байна л даа. Субъектив гэдэг чинь үүнийг хэлж байгаа юм. 
 
Тэртээ тэргүй жил дөрвөн сар хэтэрчихсэн хоёр амьтныг та нар нас шүдээр нь уралдуулаад ямар ч нэмэргүй. Монголын төр нээрээ ингэж завхардаг байхгүй юу. 
 
Надад ямар санаа байгаа вэ гэхээр би хэнийг нь түрүүлж Их Хурал батламжилсныг мэдэхгүй байна л даа. Кнопоор. Тогтоол хамаагүй. Тэр чинь хоёулаа ингээд танилцуулга хийгдээд нэг нь түрүүлээд л явдаг байхгүй юу даа. Та нар ингээд жаахан объектив ханд л даа. 
 
Эсвэл ингэе. Нэг хүн дээр маргаад яах юм. Эсвэл Дээд шүүхийг хүлээ. Дараагийнхаа хүнээ тодруулаад ир. Тэгээд хоёуланг нь. Ингээд юманд нэг жаахан зөв ханд л даа. 
 
Одоо Ерөнхийлөгчийн сонгууль болох гээд бараг алаан хядаан болох гээд байгаа юм. Энэ чинь улс чинь үлддэг юм байгаа биз дээ. Битгий ийм жижиг юманд очиж аваачиж хүч гаргаад бай л даа. Зодоон цохиондоо ингээд аймаар муухай махинацууд хийж байна гэж би харлаа. Одоо бүр. Энэ буруу. Энэ буруу. Тэгэхээр та нар маань жаахан ухаантай, жаахан юманд хүлээцтэй, тэгээд жаахан голч байж үзээч. 
 
Тэгээд л зарчим барьчхаар хэн ч хөдөлдөггүй байхгүй юу. Ямар зарчим байгаа юм. Жил дөрвөн сар хэтэрчихсэн хоёр нөхрийг нас шүдийг нь яриад яах гээд байгаа юм та нар. Тийм юм байхгүй. Буруу. Би хэн нь байгааг нь мэдэхгүй байна л даа. Нэг зарчим барьчхаар надад ярих юм байдаггүй юм. 
 
С.Бямбацогт: Ц.Сандаг-Очир гишүүн саналаа хэлье. 
 
Ц.Сандаг-Очир: Энэ ч ойлгомжтой л юм байна шүү дээ. 
 
Тийм учраас дараагийн Д.Солонго гишүүний орны хүнийг Дээд шүүх дараа нь хэд хоногийн дараа хэлэлцээд оруулж ирэх л юм байна шүү дээ. Тийм учраас өнөөдөр төрийн албан хаагчийн насны дээд хязгаарт хүрсэн Ш.Цогтоо гишүүнийг чөлөөлж, оронд нь Улсын дээд шүүхээс санал болгосон олонхын санал авсан нэр дэвшигчийг хэлэлцүүлэх нь зүйтэй гэсэн ийм л санал байна. Надад өөр санал алга. Баярлалаа.
 
С.Бямбацогт: Баярлалаа. Ш.Адьшаа гишүүн саналаа хэлье. 
 
Ш.Адьшаа: Ж.Эрдэнэбулганыг дэмжиж байна. Энэ намтар түүхээс нь. 
 
Тэгэхдээ энэ байгууллага гэдэг бол өнөөдөр Үндсэн хуулийн хямрал болж байгаа. Үүнийг зарим Их Хурлын гишүүд яриад байна. Шүүхийн хуультай адилтгаад л. Тэр цэцийн гишүүдэд шүүхийн хуулийн зарим заалтыг хамруулах тухай юм ярьж байна. Үүнийг бол тийм ойлголт байхгүй. 
 
Үндсэн хуулийг өөрчлөх асуудал өнөөдөр энэ хаврын чуулганаар хэлэлцэгдэнэ. Энэ хэнийг нь чөлөөлөх юм гэдэг асуудал өнөөдөр энд шийдэхгүй. С.Бямбацогт дарга аа. 
 
Д.Солонгоо ч гэсэн өндөр насны тэтгэвэрт гарчихсан байгаа шүү дээ. Эмэгтэй хүний. Тэгээд өнөөдөр ийм хоёр өндөр насны тэтгэвэрт гарсан хүний тэгвэл хоёуланг нь чөлөөл. Үгүй бол хоёулаа өндөр насны тэтгэвэрт гарчихсан хүнийг Ш.Цогтоог чөлөөлье, Д.Солонгоог нь чөлөөлье гэхгүй. 
 
Хэрвээ ингэж шийдвэр гаргавал С.Бямбацогт дарга минь та энэ хууль зөрчинө шүү. Өнөөдөр. Тэртээ тэргүй үүнийг шийдэхгүй. Тэр Н.Алтанхуяг гишүүний яриад байгаа жил дөрвөн сар болсон. Нэг болбол Дээд шүүхээс саналыг нь авъя. Үгүй болбол дараагийн нэр дэвшигчидтэй хамт л томилъё. 
 
Түүнээс биш өнөөдөр улс төрийн өнгө аясаар юм ярьж, улс төрийн өнгө аясаар шүүхийн хуультай хүртэл цэцийн гишүүнийг биелүүл гэх юм ярьж байна шүү дээ. Энэ зарим гишүүд. Одоо энэ арай дэндлээ. 
 
Үндсэн хуулийн цэц чинь өнөөдөр л Үндсэн хуулийн хямрал болчхоод байгаа. Тэр бага суудлын хуралдаан дээр гарын үсгээ зурна, зурахгүй гээд. Тэгээд энэ цэц чинь ямар нэгэн асуудал дээр шийдвэр гаргадаггүй. Хоёр жил хүртэл болдог шүү дээ. Энэ одоо яах юм. Ийм асуудлыг өнөөдөр Улсын Их Хурал анхааралдаа авах ёстой. Тэгэхдээ өнөөдөр хоёр тэтгэвэрт гарсан хүнийг энэ нь эрэгтэй юм байна. Түрүүлээд гаргая. Нэг нь эмэгтэй юм байна. Сүүлд гаргана гэж байхгүй. Хоёулаа тэтгэврийн насны хүн. 
 
Тийм учраас үүнийг хэрвээ Ц.Сандаг-Очир, Ц.Мөнх-Оргил гишүүн нарын саналаар авч хэлэлцвэл энэ Үндсэн хууль ч зөрчинө. Улсын Их Хурлын дэгийн тухай хууль зөрчинө шүү гэдгийг би бүр албан ёсоор энд анхааруулъя.
 
С.Бямбацогт: Гишүүд саналаа хэлж дууслаа. 
 
Дээд шүүхийг төлөөлнө. Бид байр сууриа илэрхийлэх бүрэн эрхтэй гээд ирсэн. Одоо яг та бүгдийн байр суурийг сонсъё. Энэ дээр уг нь хоёр хүний оронд хоёуланг нь оруулаад ирсэн бол хуулиараа бололцоотой байсан.  
 
Тэгээд үнэхээр олонхын санал аваагүй гээд ингэж байгаа бол нэг хүнээ оруулж ирэхдээ тэгвэл энэ хүний оронд гэдгээ бас та бүхэн оруулж ирэх ёстой. 
 
Тэгэхгүй Их Хурал руу тодорхой бус юм хаячихдаг. Энэ нь Их Хурал дээр хууль зөрчсөн ч юм шиг, зөрчөөгүй ч юм шиг ингээд байгаад баймааргүй байна шүү дээ. Тэгэхээр бид яах ёстой вэ? 
 
Та бүхэн Дээд шүүхээс яаралтай бид энэ хүний хооронд энэ гээд бичгээ оруулж ирж амжих уу? Эсвэл одоо ерөөсөө ингээд Төрийн албаны тухай хууль болон Цэцийн тухай хуулийн дагуу өндөр насны тэтгэврийн насанд хүрсэн учраас ингээд шууд байр сууриа илэрхийлээ явчих юм уу? 
 
Гишүүдээ сонсъё тэгвэл. Ш.Раднаасэд гишүүн. 
 
Ш.Раднаасэд: Уг нь байна шүү дээ. Энэ Байнгын хороон дээр Их Хурлын тогтоолын төсөл тараачих ёстой байсан байхгүй юу. 
 
Томилох. Нэгдүгээрт. Энэ бол Их Хуралд мэдээж санал хураахаар Ж.Эрдэнэбулган гэж хүнийг дэмжинэ, дэмжихгүй гэдэг л юм явна. Энэ бол яах вэ нэг дэх. 
 
Хоёр дахь юм нь, наад хэнийг нь чөлөөлөх вэ гэдэг юмыг өнөөдөр энд ирсэн хүн шийдэхгүй. Зүй нь бол Дээд шүүх өөрөө 65 нас хүрсэн гээд төрийн алба хаах насны дээд хязгаарт хүрчихсэн гээд ийм гурван тохиолдол гээд энэ 103 дээр чинь, энэ зүйл дээр чинь бүр тодорхой бичсэн юм байна шүү дээ. Тэрүүгээр нь бичиг нь ирчихсэн бол тэрүүгээр нь томилоод чөлөөлөөд ингээд явчих нь бол. 
 
Одоо тэгээд хэн нь түрүүлж санал хураагдсан юм, хэн нь хураагдаагүй юм гэдгээс хамаараад ингээд бараг тийм хэлбэр лүү юм орох гэж байна шүү дээ гэсэн. 
 
Тэгэхээр би бол өнөөдөр Байнгын хороон дээр зарчмын хувьд саналаа хураагаад ингээд явдгаараа явчих. Их Хурлын тэртээ тэргүй тогтоол орж ирээгүй юм чинь Их Хурал руу тогтоол барьж орно. Барьж орохдоо мэдээж хоёр нэр орно. Нэгийг нь чөлөөлнө. Нэгийг нь томилно. 
 
Тэр хооронд нь Дээд шүүх албан ёсоор байр сууриа илэрхийлэх ёстой бол тэр албан бичгийг нь аваад тэгээд чуулган руу оруулчихгүй юу. Өнөөдөртөө энэ асуудлыг нь ингээд дэмжье гэдгээр шийдээд. Ямар эцсийн шийдвэр гарч байгаа биш. Байнгын хороо юм чинь. Ингээд явчих нь зөв болов уу л гэж бодоод байна. 
 
С.Бямбацогт: Ж.Сүхбаатар гишүүн.
 
Ж.Сүхбаатар: Одоо юу яая л даа. Сая ингээд Дээд шүүх ингээд угаасаа энэ асуултад хариулж байгаагаас ойлгомжтой байна шүү дээ. Тэгээд бүрэн эрхийн хугацаа дуусгавар болсон асуудал дээр хоёр хүнийх нь нэг нь ороод ирсэн. Нэг нь бол нөгөө хуулийн сая Г.Алтанчимэг дурдлаа шүү дээ. Дараагийн гишүүн томилтол бүрэн эрхээ хэрэгжүүлэх нь байна. Бид дараагийнхыг нь журмынхаа дагуу оруулж ирнэ гээд ингээд тодорхой хариулчхаад байгаа байхгүй юу. 
 
Мэдээж бичигтээ уг нь тодорхой дурдсан байсан бол бидэнд зөв. Гэхдээ Улсын Их Хурлын сая Байнгын хороон дээр ороод ирлээ шүү дээ. 
 
Тэгэхээр сая хуульд барьсан үндэслэл нь бид тэр нас шүдээр ялгаварлах гээд байгаа юм байхгүй байгаа байхгүй юу. Хуульд ямар үндэслэл байна вэ гэхээр нэг бол тэр бүрэн эрхийн хугацаа дуусчихсан. Эсвэл бүрэн эрхийн хугацаа дуусахаас өмнө хүндэтгэн үзэх шалтгаан байвал. Эсвэл төрийн алба хаах насны дээд хязгаарт хүрсэн бол. Цаад байгууллага нь тэрийг нь дурдахгүй ингээд өгчхөж. 
 
Тэгэхээр энд бид огт шийдвэрлэж чадахгүй гэсэн үг биш. Манай Их Хурлын гишүүн Ц.Сандаг-Очир хэллээ. Ц.Мөнх-Оргил хэллээ. Би бараг хагас ч гэсэн хэлчихлээ. Ингээд тодорхой саналууд байхад эд нараас асуугаад байх хэрэггүй. 
 
Одоо хуралдаан даргалагч өөрөө байр сууриа тодорхойлоод энэ гишүүнийхээ саналыг аваад. Ш.Раднаасэд гишүүнийхийг бол болохгүй. Тодорхойгүй тогтоол. Дараа нь янзална гэж байхгүй шүү дээ. 
 
Тэгэхээр ингэж хойшлуулж барина гэж ингэж явалгүйгээр одоо тэр Үндсэн хуулийн цэцийн гишүүн Ш.Цогтын оронд Ж.Эрдэнэбулганыг томилъё гэдэг ийм саналыг Улсын Их Хурлын нэр бүхий гишүүд гаргаад байна шүү дээ. Тэгэхээр үүнийгээ та саналаа хураалгаад л ингээд асуудлаа шийдээд явмаар байна. 
 
Тэгэхгүй ингээд гүнзгийрэх юм бол одоо энэ чинь хоёуланг нь чөлөөлье. Тэгээд нэгийг нь тавья гээд олон хувилбарууд бий шүү дээ. Зүгээр хууль зүйн хувьд ярих юм бол. Эсвэл хойшлуулна гэдэг ч юм уу. Тэгвэл хойшлуулах байсан юм бол яах гэж одоо оруулж ирсэн юм. Өнөөдөр.
 
С.Бямбацогт: Б.Пүрэвдорж гишүүн.
 
Б.Пүрэвдорж: Одоо нөгөө Дээд шүүхийг төлөөлөх гэж байгаа хоёр нөхөр маань хоёулаа асуултад бүдэрчихлээ. 
 
Тэгээд одоо ингээд Ш.Цогтоогийн оронд нь Их Хурлын гишүүд ингээд хүчээр асуудлаа шийдэх юм байна л даа. Тэгэхээр тэр хүн би эхэлж чөлөөлөгдөх ёсгүй байсан юм гээд гомдол гаргаад ингээд явах юм бол та хоёр өөрсдөө асуудалд унах гээд байгаа байхгүй юу. 
 
Тэгээд дээрээс нь Их Хурлын энэ Байнгын хорооны дарга нь ямар ч хэлэлцэх асуудалд байхгүй Ш.Цогтоог чөлөөлье гээд энэ тогтоолдоо тусгаад явчих юм бол дэгийн тухай хууль зөрчинө. Ийм хоёр гурван зөрчлийн асуудал гарч байна. 
 
Би тэгээд хамгийн гол нь танаас асуусан байхгүй юу. Та яг энэ байгууллагыг төлөөлөх бүрэн эрх гэдэг чинь ганцхан тэр Ерөнхий шүүгчид л байгаа шүү дээ. Байгууллагын тэргүүнд л байдаг бүрэн эрх. Бусдаар бол юу гэдэг юм. Байгууллагыг төлөөлөх бүрэн эрх Шүүхийн тухай хуулиар та нар ерөөсөө байхгүй. 
 
Тэгээд та энэ дээр. Ингээд би асуулт асуусангүй л дээ. Яагаад гэвэл тэртээ тэргүй олонхоороо шийдээд энэ хуралдааныг явуулчихсан тохиолдолд таныг унагаах гэж байгаа юм шиг би хэд хэдэн асуулт надад байна. Тэгэхдээ би үүнийг асуух шаардлага байхгүй. Гэтэл та бусад гишүүдийн асуултад хариулж чадахгүй болчхоод байна шүү дээ. 
 
Тэгэхлээр энэ Байнгын хорооны хурал дээр та хэлсэн үгнийхээ төлөө. Бид энэ Их Хурлын гишүүд хариуцлага хүлээхгүй. Та бол хариуцлага хүлээнэ. Ийм нөхцөл байдал өөрт чинь хүрч ирээд байна. Тийм учраас энэ асуудлыгаа бас тодорхой шийдэхгүй бол болохгүй шүү. 
 
Дээрээс нь Их Хурлын гишүүд энэ хүнийг ямарваа нэгэн хуулийн хариуцлага хүлээлгэх ийм нөхцөл байдал руу битгий түлхээрэй гэж Та бүхэнд зөвлөе. 
 
С.Бямбацогт: Гишүүд асуулт асууж, хариулт авч дууслаа. Тэгээд тодорхойгүй асуудал орж ирсэн учраас гишүүдээс тодруулах гэж, бас байр суурь, ойлголтынхоо зөрүүг алга болгох гэж нэлээн сайн ярилцлаа. 
 
Одоо тэгээд үг хэлээд, асуулт саналаа тасалсан. Байнгын хороон дээр Ш.Цогтоог чөлөөлье гэдэг юм уу, тийм санал хураалт явагдахгүй. Ж.Эрдэнэбулган дэмжих үү, дэмжихгүй юу гэдэг санал хураалт явагдана.
 
Ж.Эрдэнэбулган дэмжсэн тохиолдолд Их Хурал дээр тогтоолын төсөл ороод, Их Хурал дээр тогтоолын төсөл маань цаашаа яаж явах вэ гэдэг шийдэгдэнэ. Дэмжихгүй тохиолдолд одоо ингээд асуудал юу яана шүү дээ. Тийм. Ойлгомжтой байгаа. 
 
Тийм болохоор санал хураалт явуулъя. Улсын дээд шүүхээс Үндсэн хуулийн цэцийн гишүүнд санал болгосон нэр дэвшигч Жуужаагийн Эрдэнэбулганыг Үндсэн хуулийн цэцийн гишүүнээр томилохыг дэмжье гэсэн томьёоллоор санал хураалт явуулъя. 
 
Туршилтын санал хураалт. Эхлээд. Дэмжиж байж дараад нь. Угаасаа тэгж явдаг дэгийн хуультай шүү дээ. Туршилтын санал хураалт.
 
Одоо жинхэнэ санал хураалт явуулъя. Улсын дээд шүүхээс Үндсэн хуулийн цэцийн гишүүн санал болгосон нэр дэвшигч Жуужаагийн Эрдэнэбулганыг Үндсэн хуулийн цэцийн гишүүнээр томилохыг дэмжье гэсэн томьёоллоор санал хураалт явуулъя. 
 
Н.Алтанхуяг гишүүн санал хураалтад оролцохгүй байгаа юм байна. Ш.Адьшаа гишүүн дэмжиж байгаа юм байна. Протоколд. Гэхдээ яах вэ, протоколоор яахгүй л дээ. 
 
Санал хураалтад 13 гишүүн оролцож, 86.7 оны саналаар энэ санал дэмжигдлээ. 
 
Үндсэн хуулийн цэцийн гишүүнээр томилох асуудлыг хэлэлцсэн талаарх Байнгын хорооны санал, дүгнэлтийг чуулганы нэгдсэн хуралдаанд би танилцуулъя. 
 
Өнөөдрийн Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Гишүүддээ баярлалаа. 
 
Тэгээд дараагийн чуулганы нэгдсэн хуралдаан дээр Ерөнхий шүүгч ирэх шаардлагатай боллоо шүү дээ. Та бүхэн сайн ойлгуулж хэлээрэй. 
 
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ

